Lucas 1:1 i Lucas 1:3

JESUS CRISTO YEKARE
LUCAS NIMENUKA'PI

Siriri kaareta Lucas nimenuka'pi wanl Jesus
Cristo yekare ekareme'nen pe. Lucas wani'pl
Paulo waniyakon pe. Ip1' Paulo eseurima (Co 4.14),
pri'ya wonkon pepin yepi'nen pe Lucas wani'pl.
Judeu pepin awani'pi. Paulo yarakkirl to' witi'pi
tu'ke pata poro itekare ekaremeki pinunpa'pi
to'ya.

Lucasya siriri kaareta menuka'pi Teofilo pia,
mori pe Jesus yekare epu'to'peiya. Tami'nawiri
Jesus ko'manto’ yeseru pi' ekaremeki'piiya.
I' kaima Jesus esenpo'pi ekaremeki'pliya.
Innape Jesus wani ka' poi iipi'pl pemonkon
pe ekaremekiiya. Moropai ekaremeki'piiya 1'
kai'ma pemonkonyami' pilika'ti pi', 1' kai'ma
to' yenupa pi', 1' kai'ma Paapa yeseru yenpo
pi' ekaremeki'piiya. Moropai awe'taruma'ti pi',
aasa'manta pl', awe'mi'sa'ka pi', ka' pona eenuku
pi' tami'nawiri ekaremeki'piiya.

Teofilo Pia Kaareta Menuka Lucasya

1 Uyonpa Teofilo, tu'kankon pemonkonyami'ya
sirlri Jesus yekare menuka'pi ukore'ta'nikon
e'kupi'pl ekarememnen pe. 2 Jesusya to'
yenupa pia'ti'pl pata pai tami'nawiri inkupi'pi
era'matiponkon winipai eta'pi uuri'nikonya, maasa
pra miriri itekare ekareme'piti'pi to'ya. 3 Miriri
yenen mirirli pi' esenupa'’pi tami'nawirl mori
pe epu'to'peuya kai'ma. Eesippia'ti'pi pata pai

sirirl tipo see 1' e'’kupi'pi pi' esenupa'pi. Moropai
esenumenka'pi tami'nawirl mori pe imenukauya
pi', amiriya epu'tito'pe. Miriri ye'nen Tedbfilo,
uwaniyakon, aapia imenukauya siriri. 4 Yairi
eesenupa'pi wani epu'tipa kai'ma imenukauya
sirird.

Jodo Batista Esenpoto’ Ekaremeki Inseriya

> Pena Judéia pata esa’ pe tiwe'sen pe Herodes
wani yai, teeplremasen wani'pi itese' Zacarias.
Miikiri wani'pi teepiremasanon Abias ponkon
yonpa pe. Miikiri no'piwani'piitese' Isabel. Miikiri
nirl wani'pi teepiremasen yonpa pe. Ardo nuri't],
teepiremasanon yepotori, pari'pi pe awani'pl
6 Milkirl ko'manpiti'pi tino'pl yarakkiri mori
pe, imakui'pi ton pra. Paapa rawirl yairi to'
ko'manto’ wani'pl. Tami'nawiri inekaremeki'pi
yawiri ikupi'pl to'ya. 7 Tiise milkiri wani'pi inmu
ton pra. Maasa pra ino'pi wani'pi more yenponen
pe pra. Moropai a'yeke'ton pe inyo wani'pi. Ino'pi
wani'pi no'santon pe.

89 Tiwin wei  teepiremasen  Zacarias
pokonpankon esenyaka'ma yai epiremanto' yewd'
ta, miikiri Zacarias menka'pi to'ya eewonto'pe
a'pusin po'tli Paapa yapuri pe. Miikirl menka'pl
to'ya teserukon yawiri, ti' yenumi pi'. Miriri t1'
ena'pi Zacarias pia. Miriri ye'nen a'’pusin po'tito'
weiyu esepori yai Zacarias ewomi'pl epiremanto'
yewl' ta. 10 Miriri a'pusin arami tanne, poro
po Paapa yapurli eperepi'san pemonkonyami'
epirema'pi. 11 Miriri yai Uyepotorikon narima'pi
inseri esenpo'pi Zacarias pia. Inpo'ti yaponse'
wini, merunti winikii satippe, o'non pata a'pusin

arami manni' pata'se' ya' eesenpo'pl. 12 Miikiri
era'ma tluya pe, eesinipi'pl mararil pra. 13 Tiise
miikiri pi' ta'pi inseriya:

—Eranne' pe pra e'ki, Zacarias! Paapaya
eeplremato' etasa’ man, moropai amaimu
yuukuiya pe man —ta'pliya. —Ano'plya tinre
yenpo pe man, warayo' pe. Miikiri more ese'tiya
e'pai man Jodo kai'ma —ta'pliya. 14 —Miikirl
esenposa’ pi' aatausinpa kure'ne. Moropai
tu'’kankon pemonkonyami' ena taatausinpai,
miikirl esenposa’ pi'. 15> Maasa pra kure'ne miikiri
warayo' wani pe man Paapa pia. Miikiriya mai'
enirl e'pai pra awani. Tiise eesenpo pata pai
Mori Yekaton Wanni ko'mami yarakkiri itesa'
pe. 16 Miriri ye'nen miikiriya tu'ke Judeuyami'
enpenata emapu'ti kupi, Paapa tepotorikon
epu'to'pe to'ya. 17 Miikirl wani pe man merunti
ke, moropai Mori Yekaton Wanni naipontiton
pe, penaro’ Paapa maimu ekarememnen Elias
nuri'ti wani'pl waranti. Miikirlya mori pe
pemonkonyami' ena emapu'ti kupi siriri,
tilyunkon moropai tinmukukon pokonpe. Miriri
warantl Paapa maimu yawirl pra tiwe'sanon
enna'po emapu'tiiya kupi siriri yairi to' e'to'pe
Paapa rawirl. Miriri waranti pemonkonyami'
Judeuyami' ena yairl emapu'tiiya kupl siriri
Uyepotorikon erepamiyaino ton pe—ta'piinseriya
Zacarias pi'.

18 Mirirli ye'nen Zacariasya inseri ekaran-
mapo'pi. Ta'pliya:

—O'non ye'ka pe see innape sirirl kupiuya
e'painon? Maasa pra uuri wani a'yeke'ton pe

sa'ne, moropai uno'pisane wanino'santon pe nirl
—ta'pliya.

19 Moropai miikiri inseriya Zacarias maimu
yuuku'pi: —Tiise uuri Gabriel, Paapa poitiri,
iipia titko'mansen. Miikiri Paapaya uyarimasa'
sirirl ayarakkirl eseurimai siriri mori yekare pi' —
ta'pliya. 20 —Innape i' tauya manni' kuplya pra
awani mirirl. Tiise awe'kupi kupi siriri, mirirl
weilyu esepori ya. Innape iku'sa'ya pra awani
ye'nen, imaimu pra eena kupi siriri, miikirl anmu
esenpoto’ weiyu esepori pikiri —ta'pl inseriya ipi'.

21 Miriri tanne pemonkonyami'ya Zacarias
nimiki'pi poro po. I' wani' awani yemnen
aako'mami epiremanto' yewi' ta epu'ti to'ya pra
awani'pi. 22 Epiremanto' yewi' tapai teepa'ka pe,
eeseurima pra awani'pl. Mirlri ye'nen epu'tl
yonpa'pi to'ya i' ri e'ku'sa’ epiremanto' yewd'
ta, maasa pra eeseurima pra awani'pl. Tiise
tenya ke taapiti'piiya. Mirirl wenai epu'ti'pi to'ya
we'ne'pi'nito' warainon e'ku'sa’ yarakkiri. (Paapa
nenpoto' era'ma‘pliya.)

23 Moropai teesenyaka'mato' areti'kasa' Zacari-
asya tlpo epiremanto' yewl' tapai awenna'po'pl
tewd' ta. 24 Miriri tipo marari titko'mami tipo ino'pi
Isabel ena'pi more yan pe. Miikiri asarl pra
awani'pl mia'taikin kapoi kaisari. 25> Moropai Is-
abelya ta'pi:

—Uyepotorikonya uplika'ti tu'ka pl' man. Miriri
ye'nen ani'ya umu'tunpa eserike pra awani ini'ri.
“Tinre yenponen pepin miseri,” taa to'ya pepin
taripai —ta'pliya.

Jesus Esenpoto’ Ekaremeki Inseriya

26 Tiwin mia' pona tilmo'tai kapoi kaisari
more yan pe Isabel tiise, Paapaya inseri Gabriel
yarima'pi Nazaré cidaderi pona Galiléia pata
pona. 27 Miari inserlya itekare yari'pi maasaron
wiri' pia, warayo' yarakkiri si'pi pepin. Miikiri
niyotasen warayo' itese' José yarakkiri. Miikiri
warayo' wani'pl penaron rei Davi nuri'ti pari'pi
pe. Miikiri wiri' wani'pi itese' Maria.

28 Miririya Maria pia miikiri inserl erepami'pi.
Moropai ta'piliya: —Morl pe ko'manni pil' nan,
Maria? Taatausinpai e'ki. Maasa pra tiwakiri
pe Paapaya akupi pi' man. Miikiri Uyepotorikon
ko'mami aapia —ta'pliya.

29 Miriri ye'nen 1' taa tluya epu'tiiya pra
Maria wani'pl miriri i' ta'pl inseriya pi"
Teesewankono'mai eesenumenka'pi 1' taa yu'se
inseri wani epu'ti yu'se. 30 Tiise inseriya ta'pt:
—Eranne' pe pra e'ki, Maria.

Maasa pra Paapa atausinpasa’ man kure'ne amiri
pi' —ta'pliya.

31—Miriri ye'nen more yan pe eena pe nai.

Anre ton yenpoya pe nai warayo' pe.

Moropai Miikiri esatiya pe nai Jesus pe itese'.

32 Miikiri wani pe man kure'ne.

Miikiri esatl Paapa tami'nawironkon yentainonya
tinmu pe.

Miikiri Paapaya ikupi kupi siriri tami'nawironkon
esa' pe

pata esa' itamo Davi nuri'tl pata'pi ya' taasa' tiuya
yawirl —ta'pliya.

33 —Miikiri ko'mami tami'nawironkon Jaco
payani'san esa' pe

ipatikarl aatareti'ka ton pe pra —ta'pl inserlya
Maria pi'.

34 Miriri pi' ta'pi Mariaya inseri pi': —I' kai'ma
see miriri wani mirirl warayo' yarakkiri pra uuril
tilse? —ta'pliya.

35 Tiise inserlya imaimu yuuku'pl. Ta'pliya: —
Mori Yekaton Wanni iipi pe man aapia. Moropai
Paapa tami'nawiron yentainon meruntiri wani pe
man aapia —ta'pliya ipl'. —Miriri wenai miikiri
more, imakui'pi ton pin teesenposen wani pe
man Paapa munmu pe —ta'piiya. 36 —Enpenataki
maasa ayonpa Isabel pi'. Pena taapiti'pi to'ya
tinre ton yenponen pepin, taapiti'pi to'ya ipi'. Tiise
sirirl more yan pe eenasa' man. Tiwin mia' pona
tiimo'tai kapoi kaisari ikapoi wani, no'santon pe
tilse —ta'pliya. 37 —Maasa pra Paapa pia sa'man
ton pra man. I' inkupi pepin ton pra man Paapa
pia. Tami'nawiri ikonekaiya —ta'pliya.

38 Miikiri maimu yuuku'pi Mariaya: —Uuri
wani Paapa poitiripa' pe. Miriri ye'nen 1' ri e'’kupi
ya uyarakkiri, Uyepotoriya ta'pl yawir], ' taaya
manni'i' wani' pra man —ta'piiya.

Miriri tipo inseri witl'pi iipiapai.

Isabel Era'mapi'se Maria Witl

39 Miriri tipo Maria ekoneka'pi wi' pona tuutipa,
Judéia pata pona tonpa Isabel pia. 40 Miari
teerepansa’ pe Zacarias yewil' ta eewomi'pl.
Moropai ino'pi Isabel yarakkiri to' atapisi'pi
tiwakiri pe pu'kuru. 41 Maria maimu eta Isabelya
pe more iro'ta ya' tiwe'sen eraikka'pi taatausinpai.
Mirirl yai itesa’ pe Mori Yekaton Wanni iipi'p],

imeruntiri ton tiri'pliya. 42 Moropai Isabel
eseurima'pi merunti ke. Ta‘piiya

—NMori pe amiri yapurl pi Paapaya
tami'nawironkon wiri'sanyami' yapuri tiuya yentai.
Moropai miikiri more yenpoya kupi

manni' nirl yapuri Paapaya —ta'pliya.

43 —Ani' kin uuri Uyepotori yan ii'to'pe
uyera'mapi'se, ipikku pe pra sa'ne wani tanne.
44 Uupia eerepami pe, uyarakkiri eeseurima yai,
uro'ta yawon unre eraikkan pi' man kure'ne,
taatausinpai —ta'pliya. 45> —Amiriya mori yapisi
kupi taatausinpai, maasa pra innape 1' e'’kupi ta'pi
Paapaya kupiya ye'nen —ta'pi Isabelya Maria pi'.

Maria Eserenka Paapa Yapuri Pt
46 Moropai Mariaya ta'pi Paapa yapuri tiuya pe:

—Uyewan wani kure'ne taatausinpai Uyepotori
pi'.

47 Moropai uyekaton atausinpasa' kure'ne

miikirl upiika'tinen Paapa pi'".

48 Maasa pra uuri sane tipoitiripa' pi' awenpe-
natasa' ye'nen.

Taripai sirirl patapai tami'nawironkon
pemonkonyami'ya taa upi":

“Miikiri Maria yapuril'pi Paapaya” taa to'ya.

49 Miriri waranti taa to'ya

maasa pra miikiri merunti Paapaya kure'ne 1'
ku'sa' uuri ton pe.

Miikiri Paapa wani mori pe pu'kuru imakui'pi ton
pra, tami'nawironkon yentai.

Maasa pra itese' taato' wani teken mori.

50 Miikiri Paapa wani tami'nawironkon
pemonkonyami' imoko'manen pe,

manni'kan innape tinamanenan i'noko'maiya.

Moropai manni'’kan penaronkon tamokon

moropai to' payani'san nirl i'noko'maiya.

51 Moropai timeruntiri ke

manni'kan pemonkonyami' milpankon
esenumenkato’ imakui'pi tiwe'sen
yareti'ka'pliya tiwinari,

tiaronkon ma're to' kupi'pliya.

52 Moropai ipikkukon reiyami' e'to' ipikku pe
yareti'ka'pliya.

Ipikku pe pra to' ena'pl.

Tiise manni'kan morikon miipankon pepin
piika'ti'piiya,

tiaronkon esa' pe to' e'to'pe, ipikku pe.

53 Moropai ita're' pinon sa'ne ya're' ton tiri'pliya

emi'ne to' wani namai.

Tiise ipikku pe tiwe'sanon pia 1' tirliya pepin.

54 Miikiri Paapaya pena i' ta'pi tiuya yawiri ikupi'pi
penaronkon pokonpe.

Moropai tipemonkonoyami',  Israel ponkon
piika'ti'piiya

to' plika'tiuya taasa' tiuya yawiri.

55Penaron Abrado nuri'ti pi' awenpenata'pi.

Mori kupi'piiya Abrado ton pe.

Moropai tami'nawironkon ipayani'san ton ikupiiya
ipatikari

—ta'pi Mariaya, Paapa yapuri ye'ka pe.

56 Miriri tipo Maria ko'mami'pi eseuriwi'ne kapoi
tonpa Isabel yarakkirl. Moropai awenna'po'pi
tewl' ta.

Jodo Batista Esenpo

57 Moropai Isabelya tinre yenpoto' weiyu ese-
pori'pi. Tinre yenpo'pliya warayo' pe. 58 Miriri pi'
to' atausinpa'’pl. Moropai itonpayami' moropai
iwoi titko'mansenon atausinpa'pl niri ipokonpe.
Maasa pra morl pe Uyepotorikon e'to' era'ma'pi
to'ya Isabel yarakkiri.

59 Miriri tipo tiwin semana titko'mami tipo more
yari'pl to'ya imere pi'pi potti ya'tii teserukon
yawirl. Miriri yai miikiri ese' ton antiipai to' wani'pi
itun ese' ya Zacarias kai'ma. 60 Tiise isanya ta'pi:

—Kaane, itese' wanl pe man Jodo kaima —
ta'piiya.

61 Tiise ta'pi itonpayami'ya ipil': —Tiise ayonpa
ton pra man miriri ye'ka itese' —ta'pi to'ya ipi'.

62 Miriri yai iyun ekaranmapo'pi to'ya,
era'mato'peiya ikupi'pl to'ya, miikirl more ese'
ton kupi ye'ka pe.

63 Mirirl taa to'ya ye'nen, Zacariasya tabua
esati'pi ipona imenukapa kai'ma. Miikiriya
itese' ton menuka'pl Jodo kai'ma. Mirirl
pl' tami'nawironkon esenumenkasa’ wani'pi
marari pra. % Miriri pe ri Zacarias eseurima
pia'ti'pl Paapa yapurl ye'ka pe. 65 Mirirl etasa'
tluya'nikon yai, eranne' pe inkamoro iwoi
titko'mansenon wani'pl. Moropai mirirl yekare
etapl tami'nawirl Judéia pata poronkonya,
wi' poronkon tiiko'mansenonkonya. Moropai
mirlri pi' to' eseurimapitl Kko'mannipi'pi.
66 Tami'nawironkon etatipono'san esenumenka'pi
miriri pi'. Ekaranmapo'pi to'ya: —Ani' pe see
miseri more wani kupi siriri? —ta'pi to'ya.

Miriri waranti to' eseurima'pi maasa pra Uyepo-
torikon meruntiri wani ye'nen miikiri yarakkiri.

Paapa Yapuri Zacariasya
67 Zacarias esa' pe Mori Yekaton Wanni iipi'pi.

Miriri ye'nen eeseurima pia'ti'pii' awe'kupi ton pi'.

Ta'pliya:

68 —Uyepotorikon Paapa yapuripai'nikon

maasa pra tipemonkonoyami' Judeuyami'
ko'mannipl'pliya.

Moropai miikiriya to' piika'ti'pi,

to' e'taruma'tito’ yapai to' mo'ka'piiya.

69 Paapaya upiika'tinenkon ton esenpo emapu'ti'pl

tipoitirl Davi nuri'tl paari'pi yai.

70 (Pena pata pai Paapa eseurima'pi siriri pf'

penaronkon timaimu ekareme'nenan
profetayami' winipai.

Sirirl pi' to' eseurima'pl pena.)

71 Miikiri Paapaya upiika'tikon tiuya ta'pi

uyeyatonkon winipai.

Moropai tami'nawironkon manni'kan uuri'nikon pi'
tiwo'ma'tasanon winipai

upiika'tliya'nikon ta'piiya.

72 Ti'noko'pl pe utamokon nuri'san era'ma tiluya
ta'pliya.

Moropai tipemonkonoyami' yarakKkiri teesetato' p1'
tiwenpenatai pra

miikiri wani pin.

73-714 “Ayeyatonkon winipai apiika'ti tiuya'nikon

tilwanmira uyapurikonpa umaimu yawiri, eranne'
pe pra”

ta'piiya utamokon Abrado nuri'ti pi'.

Miriri timaimu tiri'pliya

tinena'poka tonpe pra tinkupi tonpe.

75 Miriri kupiiya, mori pe pu'kuru,

imakui'pi ton pra enito'pe'nikon kai'ma iipia.

Imakui'pl kupi pi' ko'manni namai sa'mantan
pikirl —ta'pl Zacariasya.

76 —Amiri unmu, tami'nawironkon yentainon
Paapa maimu ekareme'nen pe awani kupi
Siriri,

uyepotorikon iipi yekare ekaremekiya pe nai.

Uyepotorikon iipi rawiri e'ma konekaya,

Uyepotorikon ye'mari ton.

Tami'nawiri konekaya mori pe Uyepotorikon
erepanto'pe

77TMaasa pra itekare ekaremekiya pe nai

pemonkonyami' pi', e'piika'tinto' yekare.

Miriri itekare wenai imakui'pi pe tiwe'to'kon ru-
maka to'ya kupi siriri.

Moropai miriri kupi Paapaya tilwanmira.

78 Maasa pra Paapa wani Uyepotorikon pe pu'kuru
uuri'nikon i'noko'manen pe.

Erenmapi ya, wei epa'ka waranti,

miikiriya uplika'tinenkon ton yarima pe man uu-
pia'nikon.

79 Miikirl narimaya ewaron ta tiiko'mansenon pe-
monkonyami' weiyu'ma.

Inkamoro piika'tliya to' sa'mantato’ winipai.

Moropai mori tirliya uuri'nikon pia,

mori pe asanito'pe tilwanmira, teesewankono'mai
pra

—ta'pi Zacariasya.

80 Miriri tipo miikiri Zacarias munmu arenta'pi.
Kure'ne aarenta'’pi. Moropai merunti ke itewan
ena'pi, itesa' pe Mori Yekaton Wanni wani ye'nen.

Moropai aako'manpiti'pi keren po. Israel ponkon
pi' teesenpo pikiri aako'mami'pi keren po.

2

Jesus Esenpo
(Mt 1.18-25)

1 Miriri yai reiyami' esa' tiwe'sen Augustoya
tami'nawironkonya tese’kon menuka me'po'pi.
Maasa pra tami'nawironkon tilko'mansenon
anepu'pai awani'pl miito'pe. 2 Mirirl wani'pi
e'mai'non tese'kon menukato' to'ya. Miriri yai
Quirino wani Siria pata ko'manni'nen pe. 3 Miriri
ye'nen tami'nawironkon enna'po'pi tipata'se'kon
teesenpo'pikon ya' tese'kon menukai.

4 Miriri waranti José witi'pl Galiléia pata pon
Nazaré poi Judéia pata pon Belém pona, Davi
nuri'tl esenpo'pl ya'. Miari ya José witi'pl maasa
pra Davi paari'pi pe awani'pi. 5 Atti'pi tawasiri
Maria yarakkiri tese'’kon menukai. Miikiri Maria
wani'pl more yan pe.

6 Miriri yai miikiri Mariaya tinre yenpoto'
weiyu esepori'pl miari Belém po. 7 Miikiriya
e'mai'non tinre yenpo'pi warayo' pe. Miikiri more
ya'santi' pllya moropai itiri'pliya paakayarm ya're'
yense' ya'. Maasa pra paakayami' yewi' ta to'
wani'pl to' pata'se' ton pra awani'pl witti ta.

Carneiroyami' Era'manenan Pia Inseriyami' Es-
enpo
8 Miari mirirl pata po tekinkon carneiroyami'
eramanenan wani'pl. Keren po si'ma tekinkon
ko'mannipi'pl to'ya. ° Miriri tanne, Uyepotorikon

narima'pi inseri esenpo'pi to' pia. Moropai Uye-
potorikon ya'’karuya inkamoro weiyu'ma'pi. Miriri
pi' to' esi'nipl'pl marari pra. 10 Tiise inseriya
ta'pi to' pi" —Eranne' pe pra e'ti. Kesi'ni'tl
Maasa pra mori itekare ekareme'se yi'ni pi' wai
kure'ne aatausinpakonpa. Amiri'nikon moropai
tami'nawironkon pemonkonyami' atausinpato'pe
itekare ekaremekiuya siriri. 11 Maasa pra siriripe
Davinuri'tl esenpo'pipata po, piika'titon esenposa’
man amiri'nikon ton pe. Miikiri wani Cristo, Paapa
nimenka'pl pe, Uyepotorikon pe —ta'pliya. 12 —
Sirirl waranti eporiya'nikon yairi pu'kuru awani
epu'tikonpa. More eporiya'nikon kupi siriri kamisa
ke ya'santisa' pe awani, paakayami' ya're' yense'
ya' —ta'pliya to' pi'.

13 Miriri pe ri inseri pokonpe tu'kankon
inseriyami' esenpo'pi, Paapa poitiritonon.
Inkamoroya Paapa yapurl'pl. Ta'pi to'ya:
14—Paapa yapuri e'pai awani ipata ya' ka' po.
Maasa pra tari non po tiiwanmin tiisa' Paapaya

man pemonkonyami' pia,
Paapa wakirikon pia.

15 Mirirl taa tipo, inseriyami' enna'po'pi ka'
pona. Mirirl tipo inkamoro tekinkon era'manenan
eseurima'pl tilwariri'nikon. = Inkamoroya ta'pi:
—Aase'nikon, witi'nikon Belém pona, 1' e'ku'sa’
era'mai Uyepotorikon nekaremeki'pi —ta'pito'ya.

16 Moropai inkamoro witi'pi kamne' pe
teesemi'tapai. Teerepansa'kon yai epori'pl to'ya,
Maria moropai José. Moropai more era'ma'pi
to'ya paakayami' ya're' yense' ya'. 17 Miikiri more
erama tiuya'nikon tipo inkamoro witi'pi, 1' ta'pl

inseriya to' pi' ekareme'se. 18 Miriri ekaremeki
to'ya pi' tami'nawironkon esenumenka'pl kure'ne
teesewankono'mai. 19 Tiise tami'nawiri miriri pi'
Maria esenumenka'pi kure'ne. Moropai miriri
koneka'piiya tewan ya', tiwiri teesenumenkapa.
20 Mirirl tipo inkamoro tekinkon era'manenan
enna'po'pi Paapa yapuri ye'ka pe tineta'pikon pi'
moropai tinera'ma'pikon pi'. Tami'nawirl inserlya
ekaremeki'pi yawirl awani'pi.

More Ese'ti To'ya Jesus Pe
21 Asaki'ne mia' pona tiimo'tai wei tipo, teserukon
yawirl more mere pi'pipottiya'tisa' to'ya yai, itese'
ton tiri'pl to'ya Jesus kai'ma, manni' inseri nitirl'pi
maasa Maria ro'ta ya' awe'kupi pra tlise.

Jesus Yari To'ya Epiremanto' Yewi' Ta

22 Moropai to' ko'mami'pl Maria ekoneka pikiri
teserukon yawiri. Maasa pra Moisés kaare-
tariya taasa' wani'pi aako'manto'pe asaki'ne pe-
monkonyami' (40) wei kaisarl. Miriri tipo José
moropai Mariaya more yari'pl Jerusalém pona

Uyepotorikon pi' ekaremekikonpa kai'ma. 23 Maasa

pra mirirl waranti awe'menukasa’ Uyepotorikon

maimu pe,

E'mai'ne esenpo'pi warayo' pe tinmukukon
mo'kato'pe to'ya Uyepotorikon ton pe.  Ex
13.2,12

24 Moropai Uyepotorikon pia tintirikon tiito'pe

tluya'nikon, asaki'ne waku'kaimiyami' yari'pi to'ya,

Paapa maimuya taasa' yawirl. Mirirl ton pra

awani ya, asaki'ne wirlwo'yami' tiito'pe to'ya,

tinre yenpotipono'pikon ekonekato'pe morl pe,
taasai'ya. Mirirl waranti ikupi'pi to'ya.

25 Mirirl yai tiiko'mansen wani'pi Jerusalém
po Simedo itese'. Yairl pu'kuru iteseru e'piti'pi
moropai Paapa yapurinen pe awe'piti'pl. Moropai
pena pata pai milkiriya Judeuyami' e'taruma'tito’
winipai to' pilika'tinen iipi nimiki'pi.  Kure'ne
aneramapai awani'pi. Moropai Mori Yekaton
Wanni wani'pi iipia itesa' pe. 26 Maasa pra Mori
Yekaton Wanniya taasa' wani'plipi': —Aasa'manta
rawirl milkiri piika'titon tinmenka'pi yarimasa'
Uyepotorikonya era'maya pe nai —ta'pliya. Miriri
ye'nen inimiki'piiya. 27 Miriri ya Simedo ewomi'pi
epiremanto' yewi' ta Mori Yekaton Wanni maimu
pe. Miriri yai itunya moropai isanya miikiri
Jesus yaasa' wani'pl epiremanto' yewi' ta, Moisés
nuri'tiya yenupanto'ya taasa' yawirl. 28 Era'ma
tluya pe Simedoya miikiri more yanumi'pi temekon
pona. Moropai Paapa yapuri'pliya. Miikirlya ta"pi:
29-32_—Paapa, mori pe pu'kuru nai.

Amaimu yawirl iku'sa'ya nai.

Piika'titon anarima'pl era'ma pi' wai uyenu ke
pu'kuru.

Miikirl piika'titon yarimasa'ya Judeuyami' pia
neken pra

tlise tami'nawironkon pemonkonyami' pia,
tipiika'tinenkon ton yarimasa'ya

a'’ka pe awe'to'pe,

i' kai'ma titko'manto'kon wani epu'to'pe to'ya.

Moropai miikiri piika'titon wenai apemonkonoy-
ami' Judeuyami' yapuri to'ya.

Taripai uusa'manta pe wai tilwanmira

maasa pra piika'titon era'masau'ya ye'nen

—ta'pi Simedoya.

33 Miriri waranti more pi' Simedo eseurimasa'
pl' itun moropai isan wani'pi Kkure'mne
teesenumenkai. 34 Simedoya ta'pl inkamoro pi":
—Paapaya mori tiri pi' man aapia'nikon —ta'pliya.
Moropai Maria Jesus yan pi' ta'pliya: —A'ki, miseri
more wani siriri Paapa nimenka'pl pe, tu'’kankon
Judeuyami' piika'titon pe moropai tu'kankon
newanmirl tonpe. Paapaya imenka'pi I' kai'ma
mori pe tiwani ekareme'to'peiya. Mirirl era'ma
tluya'nikon wenai tu'’kankon eseurima imakui'pipe
iwinikii. 35 Miriri taa tluya'nikon wenai imakui'pi
pe tewankon wani ekaremeki to'ya esera'ma.
Miriri waranti eesewankono'mato’ wani kupi
sirirl, Maria. Kure'ne ne'ne' pe epu'tlya, tauraya
ayewan ya'ti warantl —ta'pi Simedoya Maria p1'.

36 Moro awani'pi itekare ekareme'nen
no'santon profetisa inyo isa'manta'pl itese'
Ana. Miikiri wani'pi Aser nuri'ti paari'pi
pe, Fanuel yensi pe. Asaki'ne mia' pona
tlimo'tai (7) kono' tino'pita tipo inyo sa'manta'pi.
37 Taripai miikiri wani'pi 84 kaisari ikono po.
Aako'manpiti'pl epiremanto' yewi' ta. Miikiriya
Paapa yapuripiti'pl wei, ewaron kaisari tekkari
tonpai pra eepiremapiti'pi. 38 Miikirl Ana iipi'pl
inkamoro pia Simedoya taasa' tanne. Miriri yai
Paapa yapuri'piiya miikirl more yarimasai'ya
ye'nen. —Mori pe man, Paapa —ta'pliya. Moropai
tami'nawironkon pi' ekaremeki'pliya miikiri more
yekare inkamoro Jerusalém ponkon piika'tinen
nimi'nenan pi'.

Nazaré Pona To' Enna'’po



Lucas 2:39 xvii Lucas 2:48

39 Mirirl tipo tami'nawiron Paapa maimuya
taasa' yawiri ikupi tipo'nikon, José moropai Maria
enna'po'pi Galiléia pata pona, tipata Nazaré
cidaderi pona. 40 Miari miikirli more arenta'pi
moropai merunti ke eena'pl. Epunen pe awani'pi
moropai Paapa wani'pi iipia, iko'mannipl'pliya
mori pe.

Judeuyami' Yenupanenan Yenupa Jesusya
Maasaron Pe Si'ma

41 Kono' kaisarl Jesus yuntonon witipiti'pi
Jerusalém pona Pdascoa Judeuyami' festari pi'.
42 Mirirl waranti to' witi'pl festa pi' asaki'ne pu'
pona tiimo'tai (12) Jesus kono po tiise teserukon
ta. 43 Tami'nawirl festa atareti'kasa' tipo to'
enna'po pia'ti'pi tewi'kon ta. Tiise Jesus e'nimi'pl
Jerusalém po tuntononya epu'ti pra tiise. 44 Itun
esenumenka'pi tonpayami' pokonpe atti kai'ma
awani'pi. Miriri ye'nen to' ese'ma'ti'pi. To'
witl'pl tiwin wei kaisari tiise to' enpenata'pi
ipi. Inkamoroya yuwa'pi itonpayami' kore'ta
pi'. 45 Tilse epori to'ya pin. Miriri ye'nen to'
enna'po'pi Jerusalém pona yuwai. 46 Eseuriwi'ne
weil Kkaisari titko'mamikon tipo, epori'pl to'ya
epiremanto' yewil' ta. Judeuyami' yenupanenan
kore'ta to' eseurima eta pl' awani'pl moropai
to' yekaranmapo'piti'piiya. 47 Tami'nawironkon
miikiri eseurima etatiponkon esenumenka'pi
kure'ne teesewankono'mai. Maasa pra epunen
pe awe'to’ pi' moropai to' maimu yu'toi'ya pi'
to' esenumenka'pi kurene epu'ti tiuya'nikon
yentai. 48 Miikiri era'ma tiuya'nikon yai, ituntonon

esewankono'ma'pi. Mirirl yai isanya ta'pi ipi": —
Unre, 1' wani' awani ye'nen miriri waranti awani?
Ayunya moropai uuriya anna esewankono'ma
kure'ne ayuwa pi' —ta'pliya.

49 Jesusya to' maimu yuuku'pi: —I' ton pe see
uyuwaya'nikon miriri? Epu'tiya'nikon pra naati
uyun yewi' ta uuri wani e'pai awani? —ta'pliya.

50Tiise inkamoroya1' taa Jesusya epu'ti to'ya pra
awani'pl.

51 Miriri tipo Jesus enna'po'pi tuntonon pokonpe
Nazaré pona moropai aako'mami'pi. Tuntonon
maimu yawiri awani'pi. Tami'nawiri miriri iteseru
tinera'ma'pl p1' isan enpenatapiti'pi.

52 Mirirl yai Jesus arenta'pi, kure'ne eena'pi.
Moropai epunen pe awe'to'’ niri ena'pi
kure'ne. Paapa wakiri pe awani'pi moropai
pemonkonyami' niri wakiri pe awani'pi.

3

Jodo Batista Eseurimato’

(Mt3.1-12; Mc 1.1-8; Jo 1.19-28)

1Reiyami' esa' pe tiwe'sen Tibério wani'pl Roma
pata esa' pe. Mia' tami'nawirl tiise, mia'taikin
kaisari ipona kono' (15) kaisari awani'pl pata esa'
pe. Miriri yai Poncio Pilatos wani'pi Judéia pata
esa' pe. Herodes wani'pi miriri yai Galiléia pata
esa' pe. Moropai Herodes yakon Filipe wani'pl
Ituréia pata esa' pe, moropai Traconites pata esa'
pe. Moropai Lisanias wani'pl Abilene pata esa'
pe. 2 Ands moropai Caifds wani'pi teepiremasanon
esanon pe. Miriri yai Paapa eseurima'pi Zacarias
munmu, Jodo yarakkiri keren po. 3MoropaiJodoya

itekare ekaremeki pinunpa'pi. Tami'nawiri Jordao
iren ratai poro titko'mansenon pi'. Taapiti'piiya see
warantl: —Mori Paapa yeseru yapi'ti, imakui'pi
ankupi'pikon tirumakai tami'nawirl, Paapaya
tiiwanmira iku'to'pe. Moropai esenpatakona'ti
—ta'pliya. 4 Mirirl waranti ekareme'piti'pi Jodoya
penaron profeta Isafas nuri'tiya imenuka' p1
tikaaretarl po yawirl. Awe'menukasa’ wani'pi

see waranti: A o
Keren po pemonkon man tiwentaimepiti pi'. See

waranti taapitliya:

“Uyepotorikon erepanto’ ton konekati.

Mori pe to'sari ite'mari ton konekat],
eerepanto'pe.

5 Tami'nawiron wi'kon yarappana pi' tiwe'senkon
ena kupi sirirl yettapusa' pe.

Moropai inonkon wi'kon wani kupi siriri se'
kaisari awe'to'pe.

Moropai wayai wayai pe tiwe'sen e'makon wani
kupi siriri to'saron pe

moropai e'makon sakisakipankon ena kupi sirirl se'

kaisari.
6 Miriri yal tami'nawironkon pemonkonyami'ya

piika'tinto'pe
Paapa nitiri'pi epu'ti kupi siriri,” taiya  1s40.3-5
kai'ma Isaias nimenuka'pl. Miriri yawirl ikupi'pi
Jodoya.

7 Mirirl yai arinikon pemonkonyami' witi'pi
esenpatakonai Jodo pia. Tiise Jodoya taapitl'pl
to' pi': —ikiiyami' amiri'nikon. Ani'ya ekareme'sa’
api'nikon, Paapa ekore'mato’ yapai awe'piika'tikon
kai'ma, amakuyikon rumakaya'nikon pra tiise?
Paapaya atarumatikon kupi siriri. 8 Miriri

yenen ayeserukon imakui'pi Kku'to'ya'nikon
rumakati. Moropai amenan mori ayeserukon
ton yapi'ti tami'nawironkonya ayeseruri'pikon
rumakasa'ya'nikon epu'to'pe. Tiise aawariri'nikon
rl kikati: “Paapa yapurinenan anna maasa pra
Abrado payanni'san pe anna wani ye'nen,”
kikatl. Mirirl taaya'nikonya ya 1' pe pra ri awani,
awe'plika'tikon pepin. Tiise tauya siriri, ayentakon
Abrado payanni'san pe tiaronkon kupi Paapaya
e'painon seeni' ti'kon ke. 9 A'’ki, wa'ka moro man
yel ya'tito'pe ikara yawirl teeperu tiinen pepin.
Mirirl yenumi to'ya apo' ya' aaranto'pe.  Miriri
waranti Paapaya ikupl kupl siriri inkamoro
imakui'pi teserukon rumakatiponkon pepin pi'.,

10 Miriri ekaranmapo'pi pemonkonyami'ya Jodo
pi: —Moriya 1' kin kupi annaya e'painon? —ta'pi
to'ya.

11 Inkamoro maimu yuuku'pi Jodoya: —Anf'
wani ya asaki'ne ipon miikiriya itakon tiri e'pai
awanil' ton pin pia. Moropai ani' wani ya tekkari
ke tiaron yentai, miikirlya irataika e'pai awani 1'
ton pin pia —ta'pliya.

12 Miriri yai Jodo pia tiaronkon tesa'kon ton pe
tiniru yapisl pl' teesenyaka'masanon erepami'pi
esenpatakonakai. Moropai Jodo ekaranmapo'pi
to'ya. Ta'pi to'ya: —Anna yenupanen, i' kupi
annaya e'painon? —ta'pi to'ya ip1'.

13 Moropai to' maimu yuuku'pi Jodoya: —
Tiniru tiinenan winipai kure'ne tiniru yapisiya'nikon
kai'ma ke'tl. Yapi'to'pe ta'pi yentai yapisiya'nikon
kai'ma ke'ti —ta'pliya.

14 Moropai tiaronkon surarayami'ya niri Jodo
ekaranmapo'pi. Ta'pito'ya: —Anna kanan, i' kupi
annaya e'painon?

Ta' p1 Jodoya: —Ani'ri taruma' tlya nikon e pa1 pra
man, tiniru yu'se awanikon wenai, seru'ye' pe, 1'
inkupi'pl ton pra tiise. Tiise tauya taatausinpai e'ti
ayepe'pikon anapisikon pi' ini' panpi' itu'se tiwe'se
pra —ta'piiya.

15 Miriri yai pemonkonyami' esenumenka'pl
piika'titon pe Jodo yarimasa' Paapaya kai'ma.
.Maasa pra Paapa nimenka'pi Cristo nimiki pi' to'
wani'pi.,—VYai pra Cristo miikiri, Paapa nimenka'pi
pe awani —taapitl'pi to'ya Jodo pi'.

16 Miriri epu'tli tiuya yenen Jodoya ta'pl
tami'nawironkon p1":

—Uurilya ayenpatakonakon tuna ke neken. Tiise
tiaron yi'ni pl' man uye'ma'pi p1', ipikku pe tiwe'sen
uyentainon. Mirirl ye'nen uuriya miikirl pisa'sa’
yewa yeuka eserike pra awani, itarumai'pi pe
wani ye'nen. Miikirlya amiri'nikon . imakui'pi ru-
makatiponkon, yenpatakona kupi siriri Mori Yeka-
ton Wanni enato'pe ayesa'’kon pe. Moropai apo'
ke eesenpatakonakon kupi siriri.  Mirirl waranti
ikupliya tami'nawirl imakui'pi mo'kapa kai'ma.,
17 Miikiri yenya trigo sururukato' wani. Mirirl
ke isururukaiya. Ipi'pl kore'tapai yaimenkaiya.
Morikon konekaiya itense' ya'. Miriri pi'piri'pi
po'tiiya apo’ ya' eesi'nipi neporiton pe pra —ta'pi
Jodoya.

18 Miriri waranti itekare ekaremeki tiuya
yai, pemonkonyami' panamapiti'piiya tu'ke
teeseurimato' ke. Maasa pra imakui'pi teserukon

rumaka to'ya yu'se awani'pi kure'ne. 19 Miriri
yal pata ko'manni'nen Herodes panamapiti'piiya
kure'ne imakui'pi ku'sai'ya wenai. Tiise Herodes
ekore'ma'pi ipi'. Maasa pra takon no'pi Herodias
yarakKkiri awani pi' eeseurimasa' wenai. 20 Miriri
ye'nen inl' panpi' imakui'pl kupl'pliya. Jodo
yarakkamo me'po'pliya atarakkannito' ta ini'
itekare ekaremekiiya namai.

Jesus Yenpatakona'pi Jodoya
(Mt3.13-17; Mc1.9-11)

21 Tiise miriri rawiri pemonkonyami'
yenpatakonasai'ya yai Jesus nirl yenpatakona'pi
Jodoya.  Mirirl yai Jesus epirema tanne, ka'
esettapuruka'pi. 22 Moropai Mori Yekaton Wanni
autl'pl ipona waku'kaimi pe. Moropai mai ka'
poinon eseurima'pl taawon see warantl: —
Amirl unmu, uwakiri pu'’kuru amirl. Kure'ne
api' atausinpa sirirl —ta'pi Paapaya.

Jesus Tamori'san
(Mt1.1-17)

23 Miriri yai teesenyaka'mato’ pia'tl Jesusya yai,
ikono po wani'pl 30 kono' kaisari. Miikiri pi' to'
esenumenkapiti'pl José munmu pe awani kai'ma.

Miikiri José wani'pi Heli nuri'tl munmu pe.

24 Heli wani'pi Mata nuri'ti munmu pe.

Mata wani'pi Levi nuri'ti munmu pe.

Levi wani'pi Melqui nuri'tl munmu pe.

Melqui wani'pi Janai nuri'tl munmu pe.

Janai wani'pi José nuri'ti munmu pe.

25José wani'pl Matatias nuri'tl munmu pe.

Matatias wani'pl Amos nuri'tl munmu pe.

Amos wani'pi Naum munmu pe.

Naum wani'pi Esli nuri'ti munmu pe.

Esli wani'pi Nagai nuri'tl munmu pe.

26 Nagai wani'pl Mdate nuri'ti munmu pe.
Mdate wani'pi Matatias nuri'ti munmu pe.
Matatias wani'pl Semei nuri'ti munmu pe.
Semei wani'pi Joseque nuri'ti munmu pe.
Joseque wani'pi Joda nuri'ti munmu pe.
27TJod4 wani'pi Joana nuri'tl munmu pe.
Joand wani'pi Resa nuri'ti munmu pe.
Resad wani'pi Zorobabel nuri'ti munmu pe.
Zorobabel wani'pi Salatiel nuri'ti munmu pe.
Salatiel wani'pi Neri nuri'ti munmu pe.

28 Neri wani'pi Melqui nuri'ti munmu pe.
Melqui wani'pi Adi nuri'ti munmu pe.

Adi wani'pi Cosd nuri'ti munmu pe.

Cosd wani'pi Elmada nuri'tl munmu pe.
Elmada wani'pl Er nuri'ti munmu pe.

29 Er wani'pi Josué nuri'ti munmu pe.
Josué wani'pi Eliézer nuri'ti munmu pe.
Eliézer wani'pi Jorim nuri'ti munmu pe.
Jorim wani'pl Matate nuri'tl munmu pe.
Matate wani'pi Levi nuri'ti munmu pe.

30 Levi wani'pi Simedo nuri'ti munmu pe.
Simedo wani'pl Judd munmu pe.

Juda wani'pi José nuri'tl munmu pe.

José wani'pi Jona nuri'ti munmu pe.

Jona wani'pi Eliaquim nuri'tl munmu pe.
31Eliaquim wani'pl Meled nuri'ti munmu pe.
Meled wani'pi Mend nuri'ti munmu pe.
Mend wani'pi Matata nuri'tl munmu pe.
Matata wani'pi Natd nuri'ti munmu pe.
Natd wani'pl Davi nuri'tl munmu pe.

32Davi wani'pi Jessé nuri'tl munmu pe.

Jessé wani'pi Obede nuri'tl munmu pe.

Obede wani'pl Boaz nuri'tl munmu pe.

Boaz wani'pi Salmom nuri'ti munmu pe.
Salmom wani'pi Nassom nuri'ti munmu pe.

33 Nassom wani'pi Aminadabe nuri'ti munmu

pe.
Aminadabe wani'pi Admim nuri'ti munmu pe.

Admim wani'pi Arni nuri'ti munmu pe.
Arni wani'pi Esrom nuri'ti munmu pe.
Esrom wani'pi Farés nuri'ti munmu pe.
Farés wani'pi Juda nuri'ti munmu pe.

Juda wani'pi Jaco nuri'ti munmu pe.

34Jac6 wani'pi Isaque nuri'ti munmu pe.
Isaque wani'pi Abrado nuri'ti munmu pe.
Abrado wani'pi Tera nuri'ti munmu pe.
Tera wani'pl Nacor nuri'ti munmu pe.
35Nacor wani'pi Serugue nuri'ti munmu pe.
Serugue wani'pi Ragau nuri'tl munmu pe.
Ragau wani'pi Faleque nuri'ti munmu pe.
Faleque wani'pi Eber nuri'ti munmu pe.
Fber wani'pi Sal4 nuri'tl munmu pe.

36 Sala wani'pi Caind nuri'ti munmu pe.
Caind wani'pi Arfaxade nuri'ti munmu pe.
Arfaxade wani'pi Sem nuri'ti munmu pe.
Sem wani'pl Noé nuri'ti munmu pe.

Noé wani'pi Lameque nuri'ti munmu pe.

37 Lameque wani'pl Matusalém nuri'ti munmu

Matusalem wani'pl Enoque nuri'ti munmu pe.
Enoque wani'pi Jarete nuri'ti munmu pe.
Jarete wani'pi Maleleel nuri'ti munmu pe.

Maleleel wani'pi Caind nuri'ti munmu pe.
38 Caind wani'pi Enos nuri'ti munmu pe.
Enos wani'pi Sete nuri'ti munmu pe.

Sete wani'pi Adao nuri'tl munmu pe.
Add&o wani'pi Paapa nikupi'pi pe.

4
Imakui'pi Kupi Jesusya

Emapu'ti Yonpa Makuiya Teuren
(Mt4.1-11; Mc1.12-13)

1 MoriYekaton Wanni yarakkiri Jesus enna'po'pi
iren Jorddo kapai. Itesa' pe miikirl Mori Yekaton
Wanniwani'pl. Miriri ye'nen Jesus yari'pliya keren
pona. 2Miari Jesusya imakui'pl kupi yu'se Makui
ko'mami'pl asaki'ne pemonkon wei kaisari. Miriri
yaii'tonpaipraJesuswani'pl. Miriri ye'nen emi'ne
awani'pl.

3 Miriri yai Makuiya ta'pi ipi': —Innape Paapa
munmu pe awani. Miriri ye'nen aawarirl ka'ki ti'
pl' eetinyaka'mato'pe ayu pe —ta'piiya.

4 Miikiri maimu yuuku'pi Jesusya. Ta'pliya: —
Paapa maimu e'menukasa’' man pena see waranti:
“Tiyu pi' neken pemonkon ko'mami pepin”, Dt 8.3
taasai'ya man —ta'pi Jesusya.

5 Mirirl tipo ini'rfl Makuiya Jesus yonpa'pi.
Moropai yari'piiya kawinan wi' pona. Moropai
tami'nawironkon pemonkonyami' ko'manto'kon
patakon yenpo'pliya tiwinarl. 6 Moropai ta'pi
aapia ipikku pe awanipa, pemonkonyami' esa'
pe awanipa. Mirirlya merunti ke awani amaimu

AAAAA

uupia itiisa' tirluya e'painon, ani' itu'se uuri e'to’
pia. 7 Miriri ye'nen tiriuya aapia, awe'sekunka ya
uyapurli —ta'pliya Jesus p1'.

8 Jesusya miikiri maimu yuuku'pi: —Paapa
maimu e'menukasa' man see waranti:

“Ayepotori Paapa yapuriki. Miikirl maimu yawirl
“neken ako'manki”, Dt6.13
taasai'ya man —ta'pliya.

9 Mirirl tipo ini'ri Makuiya Jesus yari'pi
Jerusalém pona epiremanto' yewi' neka'ta pona,
kawinan panpil' pona yanu'nipi'pliya. Moropai
ta'piiya Jesus pi: —Innape Paapa munmu pe
awani. Maasa arapunki taripai non pona.
10 Maasa pra Paapa maimuya taasa' man:
“Paapaya tipoitiritonon inseriyami' yarima pe man

aapia
aplika'tito'pe to'ya.
11 Tenyakon ke ayapisi to'ya
tl' pona a'pu pa'tiya namai”, S191.11,12
taasai'yva man —ta'pi Makuiya ipi'. —Miriri ye'nen
arapunki —ta'pliya Jesus pi'".

12 Miikiri maimu yuuku'pi Jesusya: —Tiise
Paapa maimu e'menukasa’ man see waranti:
“Ayepotori Paapa tonpai pra e'ki”, Dt6.16

taasai'ya man —ta'piiya.

13 Tami'nawirl miriri waranti Jesusya imakui'pi
kupi emapu'tl yonpa'pi Makuiya, tiise ikupliya
pra awani'pl. Imaimu yawirl Jesus wani pin.
Miriri yenen Makuiya irumaka'pi marari, mo-
ropai titko'manse pu'kuru pra iipia tiwenna'popa.

Jesus Esenyaka'ma Pia'ti Galiléia Pata Po
(Mt4.12-17; Mc 1.14,15)

14 Miriri tipo Jesus enna'po'pi Galiléia pata
pona. Moropai Mori Yekaton Wanni meruntiri
wani'pl yarakkiri. Moropai Jesus yekare eta'pi
tami'nawironkon mirirl pata ponkonya. 15 Miikiriya
pemonkonyami' yenupa'pl to' epere'to'’kon
yewi'kon ta pi'. Moropai miikirl yapuripiti'pi
tami'nawironkonya miari.

Nazaré Po Jesus Wani
(Mt 13.53-58; Mc 6.1-6)

16 Miriri yai Jesus witi'pi Nazaré cidaderi pona.
Miriri cidade wani'pi aarenta'pi pata'pl pe. Miari
teseru waranti ri sabado yai attl'pl Judeuyami'
epere'to’ yewi' ta. Moropai miari miikiri
e'mi'sa'’ka'pl Paapa maimu e'menukasa’ erenkai.
17Moropai tiwin warayo'ya penaro' Paapa maimu
ekareme'nen profeta Isafas nuri'tl kaaretari tiri'pl
iipia. Miikiriya kaareta arakkanmoka'pi, moropai
mirlri kaareta po awe'menukasa’ epori'pl see
waranti:

18 —Uyepotori yekaton man uupia.

Miriri yenen miikiriya umo'ka’pi tekare
ekareme'to'peuya kai'ma

manni'kan sa'ne 1' ton pinon pi'".

Moropai manni'kan to' e'piika'ti eserikankon pepin,

teeyatonon newa'tl'san inkamoro ru-
makato'peuya umo'ka'piiya.

Moropai enkarunankon sane yenu yen-
ponkato'peuya ini'ri era'mato'pe to'ya.

Moropai tiwe'taruma'tli titko'mansenon e'taruma'ti
namai

to' piika'tito'peuya umo'ka'pliya.

19 Moropai tipemonkonoyami' pia uyarima'piiya

I pensa to' piika'ti Uyepotorikonya
ekareme'to'peuya Is 58.6, 61.1,2
—ta'pliya.
20 Mirirl erenkasa' tiuya tipo, Jesusya miriri
kaareta yettapuri'pi. Mirirl tirl'pliya miikirl

warayo' itiritipon pia. Moropai eereuta'pl. Miikiri
yenu pikiri tami'nawironkon pemonkonyami'
wani'pl miriri epere'to’ yewl' ta. 21 Mirirl yai
eeseurima pia'ti'pl: —Innape see miriri Paapa
maimuya taasa' yawirl awe'ku'sa’ man siriripe,
mirlri etayamnikon manni'. Manni' pemonkon
yarima tluya taasa'’ Paapaya manni' uurl, —
ta'piiya.

22 Miriri yai tami'nawironkon pemonkonyami'
eseurima'pl mori pe Jesus maimu pi'. Mararl
pra teesenumenkai to' wani'pi, mori imaimuya 1'
taasa' pi'. Tilse ta'pi to'ya tliwariri'nikon: —Jose
munmu pepin kin miikirl? —ta'pi to'ya.

23 Moropai Jesusya ta'pi to' pi': —Epu'ti pi' wali,
siriritaato' ankapai awanikon upi'. “Pri'yawonkon
pepin yepi'tinen amiri. Mirirl ye'nen aawariri es-
epi'tiki, era'mato'pe annaya”, taayanikon. Mo-
ropai taaya'nikon kupi sirirl: “Cafarnaum po
pemonkonyami' pri'yawonkon pepin yepi'ti'plya
yekare eta'pi annaya. Mirirl ye'nen miriri waranti
iku'ki tari apata ya'”, taayanikon kupi siriri upi' —
ta'piiya.

24Jesus eseurima ko'mannipi'pi: —Innape tauya
api'nikon, Paapa maimu ekareme'nen yapisi to'ya
pepin, itonpayami'ya mori pe, maasa pra innape
ikupi to'ya pra awani ye'nen —ta'pliya. 25 —
Yairon pi' eseurima etati. Pena Paapa maimu

ekareme'nen Elias nuri'ti wani yai, kono' rena
pra awani'pi seuriwi'ne kono' arakkita pairi
kaisari.  Miriri ye'nen kure'ne iwan wani'pi
miari Israel po. Moro to' wani'pi tu'ke pu'kuru
wiri'sanyami' inyo isa'manta'san, Elias pata ya'.
26 Tiise inkamoro pia Elias yarimasa' Paapaya pra
man to' pilika'tito'peiya, iwan pe to' wani tanne.
Maasa pra innape ikupi to'ya pra awani ye'nen.
Tiise tiaron pata pona Sidom pata pon Sarepta
itese' yarima'pl Paapaya, wiri' inyo isa'manta'pi
pia iplika'tito'peiya. 27 Miriri waranti awani'pi
nirl pena Eliseu nuri'ti ko'mami yai. Tu'ke
pri'yawonkon pepin ere' pokonkon wani'pi, paran
itese' leprosia. Tiise inkamoro Judeuyami' yepi'ti
Eliseuya pra awani'pi, innape ikupi to'yva pra
awani ye'nen. Tiwinan neken esepi'ti'pl tiaron
pata pon, Siria pata pon, Judeu pepin Naama itese'
esepi'ti'pi —ta'pi Jesusya.

28 Miriri taiya eta tiuya'nikon yai, tami'nawironkon
miriri epere'to’ yewi' tawonkon pemonkonyami'
ekore'ma'pi marari pra ipi'. ;Maasa pra epu'tl'pl
to'ya, to' pi' Jesus eseurimasa' yenen., 29 Miriri
ye'nen Jesus yapi'se to' e'mi'sa'ka'pl. Yapisi'pi
to'yva moropai iworoka'pi to'ya poro pona. Mo-
ropai cidade poi yari'pi to'ya. Miriri kawinan
wi' ipo cidade e'to’ pona yari'pi to'ya, miikiri
yenumikonpa kai'ma miari poi non pona. 30 Tiise
miikiri epa'’ka'pi arinikon pemonkonyami' emu-
rukunti'san kore'tapai. Moropai attl'pi.

O'ma’ Yarakkiri Tiwe'sen Warayo' Yapai

Yenpa'ka Jesusya
(Mc1.21-28)

31 Miriri tipo Jesus witi'pi Cafarnaum cidaderi
pona, Galiléia pata pon. Miarl to' epere'to’
yewi' ta pemonkonyami' yenupa'piiya eri'ka'nito’
weiyu yai. 32 Miikiri maimu pi' marari pra pe-
monkonyami' esenumenka'pi miari. Maasa pra
eeseurimato' wani'pl merunti ke pu'kuru, Paapa
maimu pe awani'pl.

33 Moro to' epere'to’ yewi' ta, o'ma’ yarakKkiri
tiwe'sen warayo' wani'pl. Jesus eseurima eta tiuya
pe, miikiri 0'ma’ entaime'pl merunti ke pu'kuru.
34 Ta'pliya Jesus pi': —Jesus amiri, Nazaré pon, 1'
ku'se aai'sa’' siriri anna pi'? Anna ti'kai ka'ri aai'sa'?
—ta'pliya. —Mori pe ayepu'nen uuri, amirl wani
mori pe pu'kuru. Paapa narima'pl pe awani —
ta'pliya Jesus pi'.

35 Tiise Jesusya ta'pi o'ma' pi: —Moo e'ki,
Kiseurimai —ta'pi Jesusya. Moropai ta'pliya:
—Miikirl warayo' yapai epa'kaki. Moropai
o'ma'ya miikirl warayo' yenumi'pi non pona,
tami'nawironkonya era'ma tanne. Moropai
eepa'ka'pl warayo' yapai tipa'tli pra.

36 Miriri pi' tami'nawironkon esenumenkasa'
wani'pi marari pra. Moropai inkamoroya ta'pi
tilwariri'nikon: —I' ye'ka see miseri? Merunti
imaimu —ta'pi to'ya. —Miseri warayo' wani
merunti ke pu'kuru. Maasa pra o'ma'kon pi' taiya:
“Epa'kati”, taiya moropai to' epa’ka. Imaimu
yawirl to' witi —ta'pi to'ya. 37 Miriri tipo miriri
Jesus nikupl'pl yekare esekaremeki'pi mirirl pata
poro.

Mararonkon Pepin

Pri'yawonkon Pepin Yepi'ti Jesusya
(Mt8.14-17; Mc 1.29-34)

38 Mirirl tipo Jesus epaka'pl to' epere'to’
yewi' tapai. Moropai atti'pi Simdo yewi' ta.
Miari pri'yawon pepin Simdo yawo'pi wani'pi.
Eekomi'masa' marari pra. Mirirl ye'nen Jesusya
ipiika'tito'pe esati'pl to'ya. 39 Miriril ye'nen miikiri
camari pia Jesus e'rennuku'pi. Moropai ta'pliya
paran pi: —Ati'napanki —ta'pliya. = Moropai
eekomi'makapi'pi kane' pe. Moropai miikirl
e'mi'sa'ka'pi.  Moropai to' ya're' ton koneka
pia'ti'pliya.

40 Moropai pata ewaronpami pe tami'nawiron
pri'yawonkon pepin tu'kan paran pi' tiwe'sanon
yari'pl to' yonpayami'ya Jesus pia. Moropai tenya
tirl'pliya to' pona tiwin pi' tilse. Moropai inkamoro
yepi'tl'pliya. 4! Moropai o'ma'kon yenpa'ka'piiya
tu'’kankon pemonkonyami' yapai. O'ma'kon en-
taimepiti'pl teepa'’kakon pe. Taapitl'pi to'ya ipi"
—Amiri wanl Paapa munmu pe pu'kuru —ta'pi
to'yva. Paapa nimenka'pi pe Jesus wani epu'ti'pi
to'ya. Mirirl ye'nen tipi' to' eseurima tiri Jesusya
pra awani'pi.

Jesusya Itekare Ekaremeki
(Mc 1.35-39)

42 Pata erenma'sa’ pe, Jesus epa'ka'pi miriri
cidade poi. Moropai atti'pi keren pona. Miikirl
yuwa pia'ti'pi arinikon pemonkonyami'ya. Miikiri
eposa’ tiuya'nikon pe tiipiapai'nikon atti yu'se pra
to' wani'pi miriri pata poro. 43 Tiise Jesusya ta'pi
to' pi': —Tiaron cidadekon po siriri mori itekare
ekaremekiuya e'pai man Paapa pemonkono pe to'



Lucas 4:44 XxXXii Lucas 5:5

e'to'pe. I' kai'ma Paapa iipi tami'nawironkon esa'
pe anekareme'pai wai. Maasa pra sirirl timaimu
ekareme'se Paapaya uyarima'pi —ta'pliya.

44 Mirirl waranti sirirl itekare Paapa maimu
ekaremekl pinunpa'piiya, to' epere'to'’kon
yewi'kon tapi' tami'nawiri mirirl pata poro.

)

Jesus Maimu Pe Mararon Pepin

Moro'yami' Yapisi To'ya
(Mt4.18-22; Mc 1.16-20)

1 Moropai Jesus wani'pli kasapan po Gene-
saré ku'pi ena po itekare ekaremeki pi'. Ar-
inikon pemonkonyami' ii'sa’ wani'pi iipia Paapa
maimu etai. Kirippe to' wani'pl. 2 Mirirl yai
asaki'nan kanaukon era'ma'pi Jesusya mirirl iku'pi
ka aminke pra miriri kasapan pi'. Miriri kanaukon
wani'pi moro'yami' yapi'menan nirennuku'pi pe
moro' worokato' tiuya'nikon ronakonpa kai'ma.
3 Miriri kanau yakon ya' Jesus asara'ti'pl Siméo
e'to’ kanau ya'. Moropai Simdo pi' ta'pl Jesusya
miikirl atarimato'pe mararikasapan poi. Moropai
eereuta'pi kanau ya moropai inkamoro arinikon
pemonkonyami' yenupa pia'ti'pliya.

4 Teeseurima aretl'ka tipo ta'piiya Simdo pi"
—Mairon ke tiwe'sen ya' kanau yaaki, moropai
ayonpayami' pokonpe si'ma mirlri moro'
worokato'ya'nikon yenunti moro' yapisikonpa
—ta'pliya.

5 Tiise Simdoya ta'pl: —Uyenupanen, anna es-
enyaka'masa’ siriri kure'ne ewaron ya' eerenmapi
pikir], tiise ani' yapisi annaya pra man. Tiise

“Yenunti” taaya ye'nen, amaimu pe yenumi an-
naya sirirl —ta'pliya.

6 Mirirl moro' worokato' yenumi'pi to'ya tuna
ka. Miriri ke moro'yami' yapisi'pl to'ya marari
pra. To' worokato' to'ya ya moro'yami' yapitanipi
yonpa pra awani'pl. Awe'karaka yonpa'pl
tu'ke to' wani yenen. 7 Mirirl ye'nen tiaron
kanau ya' tiwe'sanonkon tonpakon yanno'pi to'ya,
tipiika'tli'nikon to' ii'to'pe kai'ma. Inkamoro witi'pi
to' pia. Moropai tikanaukon, sa'nirl yannipi'pi
to'ya moro'yami' ke. Inkamoro kanau eseuronka
yonpa'pi amii'ne pe moro'yami' wani ye'nen.

8 Miriri waranti awe'kupi era'ma tiuya ye'nen,
Simdo Pedro e'sekunka'pi Jesus pia. Moropai
ta'piiya: —Uyepotori, uuri sane wani imakui'pi
kunen pe. Miriri ye'nen uupiapai atarimaki.
.Mori pe awe'to’ waranti pepin uuri, —ta'piiya Je-
sus pi".

9 Mirirl waranti eeseurima'pl maasa pra
moro'yami' yapi'sa' tiuya'nikon era'ma'piiya. Miriri
ye'nen Simdo moropal tiaronkon ipokonpe
tiwe'sanon inkamoro esenumenka'’pi marari
pra. 10 Moropai Tiago moropai Jodo, Zebedeu
munkiyami' inkamoro Simdo pokonpe si'san, niri
esenumenka'pi marari pra.

Moropai Jesusya ta'pl Simdo pi: —Eranne' pe
pra e'ki. Sirirl pata pai amiri esenyaka'ma pe nai
moro'yami' yapisi pi' pra. Taripai eesenyaka'ma
pe nai pemonkonyami' pi', upemonkono pe to'
enato'pe —ta'pliya.

11 Moropai inkamoroya tikanaukon yekumna'pi
kasapan pona. Miarl inimiki'pi to'ya tami'nawiri

moropai to' witi'pl Jesus wenairi.

Leprosa PU' Tiwe'sen Yepi'ti Jesusya
(Mt 8.1-4; Mc 1.40-45)

12 Tiaron pensa Jesus wani'pi cidade po. Lep-
rosa itese' paran pi' tiwe'sen wani'pl. Marari
pra itesa' poro ere' pe awani'pl. Miikiriya Jesus
erama'pl. Ipikku pe awani epu'ti tiuya ye'nen,
inama tluya pe miikiri e'sekunka'pi irawiri, non
pona tenpata tirennu'se. Moropai miikiriya Jesus
yeka'nunka'pi. Ta'piiya Jesus pi': —Epu'tl pi' wali,
amiri uyepi'ti ton, Uyepotori. Uuri anepi'tipai
awani ya, uyepi'tiya —ta'piiya.

13 Miriri taiya ye'nen Jesusya tenya kainumi'pi.
Moropai yapl'piiya. Moropai ta'piiya: —Inna,
ayepi'tiuya —ta'pliya. Miriri pe ri iteparan es-
era'ma pra eena'pi. Eesepi'ti'pl.

14 Miikirl pi' ta'pi Jesusya: —Ani' pf'
mirlri eesepi'tisa’ manni' Kisekaremekii.  Tiise
matli teepiremasen pia, 1' kai'ma eesepi'tisa'
era'mato'peiya. Moropai Paapa pia antiri
ton mayayami' marii teepiremasen pia Moisés
kaaretariya taasa' yawirl. Eesepi'tisa' epu'to'peiya
miriri mikupli —ta'pliya ip1'.

15 Tilse Jesusya miriri ye'ka ku'sa' yekare
etasa’ tiuya'nikon pe ekaremeki'pi to'ya,
tami'nawironkonya epu'ti'pl. Moropai miriri etasa’
tluya'nikon pe arinikon pemonkonyami' iipi'pi
iipia, imaimu etai moropai esepi'tii teparankon
winipai. 16 Tiise tu'ke ite'ka Jesus atarimapiti'pl
tiaronkon kore'tapai tiwinsari epiremai. Moro
eepiremapiti'pl.

Eke'nepami'pi Warayo' Yepi'ti Jesusya
(Mt 9.1-8; Mc2.1-12)

17 Miriri yai Jesusya pemonkonyami' yenupa
tanne, fariseuyami' moropai Moisés nuri'tiya
yenupato' pi' yenupatonkon niri ereutasa’' wani'pi
iipia etai. Inkamoro wani'pl iipi'san pe Galiléia
pata poi, moropai Judéia pata poi, moropai
Jerusalém cidaderi poi. Jesus pia Uyepotorikon
meruntiri wani ye'nen, pri'yawonkon pepin
yepi'tipitiiya. 18 Mirirl yai tiaronkon warayo'kon
asakirironkonya pri'yawon pepin eke'nepami'pl
enepli'pl tette' ta tilse, Jesusya yepi'tito'pe kai'ma.
Miikiri sa'ne anawonni'pai to' wani'pi Jesus rawiri
itirikonpa. 19 Tiise yawonnipi to'ya eserike pra
awani'pi. Maasa pra intapikirl miriri wittl ita
to' e'to’ wani'pl, to' ewomi yentai. Miriri ye'nen
miikirl sa'ne pri'yawon pepin yanu'nipi'pi to'ya
wittl neka'ta pona. Moropai Jesus kaisari witti
yami'to' yaranka'pi to'ya. Moropai miikiri sa'ne
enu'ti'pl to'ya tette' ta tiise, pemonkonyami'
kore'ta p1' Jesus rawirl.

20 Kure'ne innape tikupl to'ya epu'tl tiuya
yenen, Jesusya ta'’pl miikiri pri'yvawon pepin
eke'nepami'pl pi": —Uyonpa, imakui'pi ankupi'pl
kupi pi' wai uuwanmira —ta'pi Jesusya ipi'".

21 Miriri taiya eta tiuya'nikon pe, inkamoro
Moisés nuri'tiya yenupanto' pl' yenupatonkon
moropai tiaronkon fariseuyami' eseurima'pi
tliwarirl'nikon. —Ani' see miseri warayo', Paapa pe
tiwe'ku'sen, mirirl warantl eeseurimato'pe. Maasa
pra ani'ya imakui'pl pe pemonkon e'to’ mo'ka
pepin Paapa pe pra sima. Tiise Paapaya neken
ikupi tiiwanmira —ta'pi to'ya.



Lucas 5:22 XXXVi Lucas 5:27

22 Tewankon ya' to' esenumenka epu'ti'pi Je-
susya. Moropai ta'pliya to' pi":

—1I' ton pe see mirirl waranti eesenumenkakon
miriri? —ta'pliya. 23—I' ye'ka pe awani e'painon
sa'me pra miikiri warayo' eke'nepami'pi pi' tauya
ya, “Imakui'pi ankupi'pl kupi pi' wai uuwanmira”
tauya ya, ou “E'mi'sa'kaki moropai asaki” tauya
ya —ta'pliya. —Sa'me pu'kuru awani uyentai
kaima eesenumenkakon —ta'piiya. 24 —Tiise
merunti man uupia, uuri ka' poi iipi'pi pia. Tari
non po umaimu pe uuwanmira imakui'pl ani'
nikupi'pi ku'nen pe wani. Miriri epu'tikonpa miseri
eke'nepami'pi pi' tauya sirir], e'mi'sa'kaki moropai
ayette' yanmako'maki moropai atiki ayewl' ta —
ta'pliya.

25 Mirirl pe ri kane' pe miikirl warayo'
e'mi'sa'ka'pl tami'nawironkonya era'ma tanne.
Tette' yanmako'ma'piiya. Moropai atti'pl tewd'
ta. Marari pra taatausinpai Paapa yapuri'pliya
tuutli ye'’ka pe. 26 Miriri erama tiuya'nikon
ye'nen, tami'nawironkon pemonkonyami' wani'pi
teesenumenkai marari pra ipi'. Moropai
inkamoroya Paapa yapuri'pl inamai'ma marari
pra. —Siriri ye'ka esenumenkanto' era'masa’ pra
man tilse siriripe era'ma siriri —ta'pi to'ya.

Levi Yanno Jesusya Tiwenairl Attito'pe

(Mt 9.9-13; Mc2.13-17)

27 Mirirl tipo Jesus epa'ka'pi moropai atti'pi.
Tuutl ye'ka pe warayo' Levi itese' ereutasa'
erama'pliya teesenyaka'mato’ yaponse' po.
Tesanonkon pia to' nitiri tiniru yapisi pi'



Lucas 5:28 XXXVii Lucas 5:32

teesenyaka'masen. Miikirl pi' ta'pi Jesusya: —
Aase upikirl —ta'pliya. 28 Miikiri e'mi'sa'ka'pl
moropai tami'nawiri teesenyaka'mato'
rumaka'piiya. Moropai atti'pi Jesus pikiri.

29 Tiko'man pe pu'kuru pra kure'ne taatausinpai
entamo'kanto’ tu'kan koneka'pi Leviya Jesus
tonpe tewi' ta. Inkamoro kore'ta arinike
tiaronkon tiniru yapisi pi' teesenyaka'masanon
wani'pi. Moropai tiaronkon pemonkonyami'
niri ereutasa’ wani'pi to' kore'ta. 30 Miriri yai
fariseuyami', moropai Moisés nuri'ti yenupanto'
pi'" yenupatonkon, itonpayami' pe tiwe'sanon
inkamoro ekore'ma'pi Jesus nenupa'san winikii.
Moropai ta'pi to'ya: —I' wani' awani ye'nen
amiri'nikonya ayare'’kon yonpa, moropai
awukukon enirlya'nikon inkamoro tiniru yapisl
pi'" teesenyaka'masanon pokonpe, moropai
tiaronkon pemonkonyami' imakui'san to'
yeserukon pokonpe —ta'pi to'ya. ,Maasa pra
teeserukon yawirl nurakon pemonkonyami'
pokonpe ta're'’kon yonpa to'ya pepin tiwin Kin. ,

31 To' maimu yuuku'pi Jesusya: —A'ki, pri'ya
pukuru tiwe'sanonya tepi'tinenkon ton yuwa
pepin. Tiise pri'ya pra tiwe'sanonya neken yuwa
—ta'pi Jesusya. 32 —Miriri waranti morikon
pemonkonyami' yannoi uui'sa’ pra wai. Tilse
imakui'san pemonkonyami' yannoi uui'sa’ siriri,
imakui'pi to' nikupl'pi rumakato'pe to'ya —ta'pi
Jesusya.

Tekkari Tonpai Pra Epiremanto' Pi' Jesus Eseurima
(Mt 9.14-17; Mc 2.18-22)

33 Miriri tipo inkamoroya ta'pl Jesus pi"
—Jodo Batista nenupa'san epiremapitl e'piti
tekkarikon tonpai pra. Mirirl waranti niri
fariseuyami' nenupa'san wani —ta'pl to'ya.
—Tiise anenupa'san wani mirirl waranti pra,
tare'’kon yonpa to'yva moropai tiwukukon eniri
to'ya.

34 To' maimu yuuku'pi Jesusya: —Tineta'san
pokonpe tiwe'marimasen wani tanne ta're'kon ton-
pai pra ineta'san wani pepin. To' pokonpe
tiwe'marimasen wani pikiri ta're'’kon tonpai pra
to' wani pepin. Tiise to' entamo'ka moropai
to' atausinpa marari pra. 35 Tiise tiwin wei
miikirl tiwe'marimasen mo'ka tiaronkonya kupi
sirirl. Uuri wani tiwe'marimasen waranti, moropai
unenupa'san wani ineta'san warantl. Umo'ka
to'va ya unenupa'sanya ta're'kon yonpa pepin,
teesewankono'makon ye'nen —ta'pi Jesusya.

36 Moropai Jesusya panton ekaremeki'pl. ,Ame-
nan esenupanto' pi', penaron esenupanto' pi' to'
esenumenkato'pe ekaremeki'piiya., Ta'pliya: —
A'ki, ani'ya amenan kamisa poi i'pia'pi ya'ti pepin
e'painon ipoi'pi pon e'karakasa' rumentanni ton.
Maasa pra miriri ku'sai'ya ya, amenan ena a'ta ke.
Moropai ipoi'pi pon nirl ena imakui'pi pe. Miriri
pia'pi imo'kasa' e'tirl pepin ipoi'pi pon yarakkiri,
imakui'pl pe awani sa'niri —ta'pi Jesusya. 37 —
Moropai ani'ya amenan wo' konekasa' yara'ti
pepin niri e'painon penaro' ipoi'pi cabra pi'pi
konekasa' ya', wo' yense' pe. Maasa pra ame-
nan wo' yara'tisa'ya wo' mai'ta ya, ipoi'pi tense'
ya'morikkaiya, moropai wo' eti'’kamo, aama'ta.

38 Miriri namai amenan wo' konekasa' yara'ti e'pai
awani amenan itense' cabra pi'pi konekasa' ya.
Miriri waranti mori pe awani. 39 Tiise penaro' wo'
eniritiponkonya amenan wo' eniri pepin. Maasa
pra taa to'ya: “Penaro’' wo' wani mori pe amenan
yentai”. Miriri ta'piJesusya amenan ke to' yenupa
tluya ye'nen.

6

Eri'ka'nito' Weiyu P’ Jesus Eseurima
(Mt 12.1-8; Mc 2.23-28)

1 Eri'ka'nito' weiyu sdbado yai Jesus asari'pi trigo
ye'ka kore'ta pi' tinenupa'san pokonpe. Miriri
yai tuutikon ye'ka pe inenupa'san ena'pi emi'ne.
Mirirl ye'nen trigo pikka'pi to'ya. Mirirl pi'ka'pi
to'ya tisikiisiki'mai tenyakon ke. Miriri yaku'pi
to'ya. 2 Miari tiaronkon fariseuyami' wani'pi to'
kore'ta. Mirirl era'ma tiuya'nikon ye'nen ta'pito'ya:
—1' ton pe see trigo pikka pi' eesenyaka'makon
miriri? Moisés nuri'tlya siriri eri'ka'nito' weiyu yai
esenyaka'manto'pe taasa' pra man —ta'pi to'ya.

3 Inkamoro maimu yuuku'pi Jesusya: —Aki,
i' kai'ma kaareta erenkasa'ya'nikon pra naati?
Pena rei Davi nuri'tl nikupi'pi pi' teeseurimasen?
Pena emine awani'pi moropai ipokonpankon
wani'pl. 4 Miriri ye'nen miikirl ewomi'pi Paapa
yewi' ta moropai Paapa pia to' nitiri'pl péo
mo'ka'piiya. Moropai yaku'pliya moropai itirl'pliya
nirl tipokonpankonya ya'to'pe. Mirirl pi' Paapa
ekore'ma pin, teepiremasanon neken naku itiisa'
ya'sa’ to'ya pl' —ta'pliya. > Jesusya teeseurimato'
yareti'ka'pl see waranti: —Uuri ka' poi iipi'pi wani

eri'ka'nito' weiyu yai tami'nawironkon nikupi ton
ekareme'nen pe —ta'piiya.

Itemekon Atapimi'pi Warayo' Yepi'ti Jesusya
(Mt 12.9-14; Mc 3.1-6)

6 Tiaron pensa Jesus ewomi'pi eri'ka'nito' weiyu
yai to' epere'to’ yewi' ta. Moropai to' yenupa
pia'ti'pliya. Mirirl yai warayo' wani'pl merunti
winon itemekon atapimi'pi. 7 Mirirl yai miari
tiaronkon Moisés yeseruri'pi pi' yenupatonkon
wani'pi moropai fariseuyami' niri wani'pl
Inkamoro wani'pi Jesus yenu pikirl. Maasa pra
eri'ka'nito’ weiyu yai ani' yepi'tiiya era'makonpa
kaima. [I' ku'sai'ya ya, ipl' teeseurimakonpa
teserukon yawiri pra awani ye'nen. 8 Tiise Jesusya
to' esenumenkato'kon epu'ti'pl. Mirirl ye'nen
ta'pliya miikiri warayo' itemekon atapimi'pi pi"
—E'mi'sa'kaki moropai satippe e'ki inkamoro
kore'ta. Moropai warayo' e'mi'sa'ka'pl satippe
eena'pi to' kore'ta. 9 Moropai ta'pi Jesusya to'
pi: —Uuriya ayekaranmapokon sirirl. I' kai'ma
uyeserukonya taasa' nai eri'ka'nito' weiyu yaino
pi'? I' wani miriri, mori ku'to'pe sdbado yai, mori
ou imakui'pi? Ani' piika'ti ou tiwi ani' sa'manta
tanne era'mapiti? —ta'pliya.

10 Timaimu yuuku to'ya pra ye'ka pe,, Jesusya
tami'nawironkon tiwoinokon era'ma'pi. Moropai
ta'piiya miikiri warayo' pi': —Ayemekon kainunki.
Moropai warayo'ya temekon kainumi'pi. Miikiri
esepi'tl'pl.

11 Miriri era'masa’ tiuya'nikon ya pe to'
ekore'ma’pi marari pra. Moropai teeseurimakon
pia'ti'pi to'ya, 1' kupi tiuya'nikon p1' Jesus winikii.

Tinenupatonkon Menka Jesusya, 12 Kaisaronkon
(Mt 10.1-4; Mc 3.13-19)

12 Miriri tipo marari tilko'manse, Jesus enuku'pi
wi' pona epiremai. Moropai ewaron iwa'ka'piiya
teepirema pi' Paapa pi'. 13 Eerenma'sa' pe
tinenupatonkon yanno'pliya tiipia. Inkamoro
menka'piiya. Asaki'ne pu' pona tilmo'tai'nikon
menka'pliya. Inkamoro yarimapa kai'ma itekare
ekareme'se to' menka'piiya. Mirirl waranti
insamoro asaki'ne pu' pona tiimo'tai'nikon wani'pi.
14 Awani'pi Simao. Miikirl ese'ti'piiya Pedro kai'ma.
Moropai itakon André wani'pi. Tiago moropai
Jodo moropai Filipe moropai Bartolomeu.
15 Mateus moropai Tomé, moropai Afeu munmu
itese' Tiago, moropai Siméo manni' teepisen Zelote
taato'. 16 Moropai awani'pi Tiago munmu, Judas.
Moropai Judas Iscariotes manni' Jesus yapisiton
iteyatonon pia itiripa. Inkamoro menka'pliya
tinaipontikon ton pe.

Pri'yawonkon Pepin Pemonkonyami'

Yepi'ti Jesusya
(Mt4.23-25)

17 Miriri tipo Jesus auti'pl wi' poi to' pokonpe
wi' parakon pona. Moro to' wani'pi tu'’kankon
inenupa'san. Moropai tiaronkon pemonkonyami'
tipatakon poi iipi'san wani'pi miari. Judéia pata
ponkon moropai Jerusalém cidaderi ponkon.
Moropai Tiro cidaderi ponkon moropai Sidon
cidaderi ponkon, tuna ri'pikiri tiwe'sanon.
18 Inkamoro wani'pi iipi'san pe Jesus eseurima
etai. Moropai Jesusya tepi'tito'kon pe teparankon
winipai. Moropai o'ma’ yarakkiri tiwe'sanon niri

wani'pi miari.  Moropai inkamoro yepi'ti'pl
Jesusya. 19 Mirirl yai tami'nawironkon wani'pi
Jesus anapipai. Maasa pra imeruntiri wenai
pemonkonyami' esepi'ti'pl. Mirirl ye'nen anapipai
tami'nawironkon wani'pi.

Atausinpanto’ Pi' Moropai Esewankono'manto’
Pi' Jesus Eseurima
(Mt5.1-12)
20 Miriri yai Jesusya tinenupa'san era'ma'pi mo-
ropai ta'piiya to' pi"
—Mori pe awani amiri'nikon
1' ton pra tiwe'sanon ton pe.
Maasa pra amiri'nikon yapisi Paapa ayesa'konya,
tipemonkono pe awe'to'penikon.
21 Mori pe awani amiri'nikon
emi'nmankon ton pe,
maasa pra awore awanikon kupi siriri.
Mori pe awani amiri'nikon
tikauware eesewankono'mato'kon pi'.
Maasa pra kure'ne asisikon kupi sirirl taatausin-
pai.
22 Mori pe awani amiri'nikon,
ka' poi iipi'pl pemonkon pe uuri wenai
ayewanmirikon to'ya ya,
ayenpa'kakon to'ya ya tikore'tapai'nikon,
moropai amu'tunpakon to'ya ya,
moropai tami'nawiri ataruma'tikon to'ya ya,
mori pe awani amiri'nikon ton pe.
23Miriri ye'nen atausinpati, arapunpi'ti taataus-
inpai. Maasa pra mararon pepin amiri'nikon
ton konekasa' Paapaya man ka' po. Taataus-
inpai e't], maasa pra miriri waranti inkamoro

atarumatikon to'ya manni'’kan tamori'sanya pe-
naronkon Paapa maimu ekarememnenan profe-
tayami' nuri'ti taruma'ti'pl.
24 Tiise “ekenne” taaya'nikon pe naatii,

ipikkukon pe tiwe'sanon.
Maasa pra aasiriitu'se awe'to'kon yapisi'plya'nikon

tami'nawirl.

Ini' panpi' yapisiya'nikon pepin —ta'piiya.

25 —“Ekenne” taaya'nikon pe naatii,

amiri'nikon awore tiwe'sanon.
Maasa pra emi'ne awanikon kupi siriri.
“Ekenne” taaya'nikon pe naatii,
amiri'nikon tisi'risanon.
Maasa pra akaraukon Kkupl sirirl teese-

wankono'mai. .
26 “Ekenne” taaya'nikon pe naatii,

tami'nawironkon pemonkonyami' napuri'san.

Maasa pra pena miriri waranti inkamoro
tamori'sanya seru'ye'kon profetayami'
yapuri'pl.

Moropai to' e'taruma'ti'pi waranti amiri'nikon
e'taruma'ti kupi siriri

—ta'pliya to' pi".

Ayeyatonon Sa'nama E'pai Awani

(Mt 5.38-48)
27 —Tiise tauya amiri'nikon eseurima etanenan
pi' —ta'pi Jesusya. —Ayeyatonkon samamati.

Moropai mori ku'tl ayewanmiri'nenkon pfi".
28 Moropai amu'tunpanenkon yapuriti, moropai
epiremati inkamoro ye'kakon ataruma'tinenkon
pona —ta'piiya. 29 —A'ki, ani'ya ayenpata'mo ya,
miikirl pa'tiya Kisuwai. Tilse iratai wini era'tiki
apa'tito'peiya ini'rl. Moropai ani'ya aya'san yari'pl

ya, tiwi nisi, ini' panpi' apon anapai tiwani ya,
yaato'peiya. 30 1' ri esatl ani'ya ya, iipia itiiki.
Tiaronya 1' ri ayemanne mo'ka'pi ya, Kisina'poi
iipiapai. Miriri ye'ka pe iku'ti tiwirl api'nikon
miriri ku'nenan yarakkiri. 31 Tiaronkon pi' mori
kupiya'nikon e'pai man, inkamoroya amiri'nikon
pi' mirirl waranti ikupi yu'se awanikon, manni'
waranti.

32 Awakirikon neken sa'namaya'nikon ya, 1' pe
pra ri mirirl ku'sa'ya'nikon wenai i' ri tiri Paapaya
pepin aapia'nikon. Maasa pra tiaronkon imakui'pi
ku'nenanya niri ikupi miriri waranti. 33 Moropai
nirl mori pe awanikon manni'kan api'nikon mori
pe tiwe'sanon pi' neken, I' pe pra ri awanikon.
Miriri ku'sa'ya'nikon pi' Paapaya ayapurikon pepin.
Maasa pra tiaronkon imakui'pi ku'nenanya niri
ikupi miriri waranti. 3¢ Miriri waranti ayemanne
tirlya'nikon ya, kane' pe manni'kan ye'mato’
esanon pia 1' pe pra ri miriri wani. Aapia'nikon
Paapaya 1' ri tirl pepin mirirl ku'sa'yanikon
wenai. Maasa pra imakui'pi ku'nenanya niri
ikupi mirirl waranti inna'pokonpa kai'ma. 35 Tiise
mirlri waranti pra ikupilya'nikon e'pai awani.
Ayeyatonkon pe tiwe'sanon inkamoro sa'mamati.
Mori ku'ti inkamoro ton pe. Ayemannekon tiiti
inna'poya'nikon pata pe pra. Miriri kupiya'nikon ya
Paapa nitiri kure'ne yapisiya'nikon. Mirirl waranti
kupiya'nikon ya, tami'nawironkon yentainon
Paapa munki pe awanikon. Mirirl ye'nen mori
ku'ti. Maasa pra Paapa wani mori pe pu'kuru
manni'kan iwinipai tinapisi'pikon “Mori pe man”
taawonan pepin pi'. Moropai iririkon pil' niri

mori pe awani. 36 Mirirl ye'nen tami'nawironkon
era'mati a'noko'pikon pe ti'noko'pi pe amiri'nikon
erama Paapa uyunkonya manni' waranti —
ta'pliya.

Tiaronkon Yako'menkato' Pi' Jesus Eseurima
(Mt7.1-5)

37 Jesus eseurima ko'mannipi'pi. Ta'pliya: —
Tiaronkon nikupi'pi pl' taatako'menkai pra e't,
Paapaya ankupi'pikon p1' ayako'menkakon namai.
“Yairl pra awanikon” Kikati tiaronkon pi', mirirl
waranti Paapaya taa namai api'nikon. Tiise ka'tl
to' pi: “Tami'nawirl 1' r1 ankupi'pikon uwinikii
kupi pi' wai uuwanmira, I' wani' pra man”, ka'tl.
Miriri taaya'nikon ya, miriri waranti ankupi'pikon
kupi Paapaya tiiwanmira. 38 Tiaronkon nesati an-
tiitl to' pia. Miriri tiisa'ya'nikon ya, to' pia Paa-

tu'ke awe'to'pe. Maasa pra miriri waranti ri itiri
Paapaya niri aapia'nikon itirl'piya'nikon kaisari —
ta'pliya.

39 Jesusya to' nepu'titon panton ekaremeki'pi.
Ta'pliya see waranti: —A'kl, enkaru'nan
pemonkonya tiaron pemonkon enkarunan
yari pepin e'painon itunakan pe tiwe'sen ekaya.
Maasa pra mirirl waranti to' witl ya, itu'nakan
ya' to' e'soroka sa'nirl —ta'piiya. 40 Moropai
ta'piiya ini'rl: —A'K], teesenupasen wani pepin
ipikku pe tenupanen yentai. Tiise teesenupato’
yareti'kasa' tiuya ya tami'nawirl tenupanenya
tenupato' epu'sai'ya ya iwaranti awani. Maasa

pra teesenupa'pi pikiri neken tenupasai'ya ye'nen.
Tenupatipon kaisarl awani itentai pra.

41 Moropai ta'pliya ini'rl: —I' wani' awani
yenen kin ayonpa nikupl'pl iteseru era'maya
mori pe. Tilse itentai ikupitipon pe si'ma. Ayeseru
nura eramaya pepin ayewan ya' mararl pra
tlise. Si'mirikki pe tiwe'sen ayonpa yenu yawon
era'maya kure'nan yei waranti, ayenu ya' tiwe'sen
tera'mai pra? —ta'pl Jesusya iteseru imakui'pi
pi'. 42 —Tiise o'non ye'ka pe ayonpa pi' taa
yu'se awani. “Uyakon maasa ayenu ya' tiwe'sen
mo'kato'peuya” taa yu'se awani? Tiise miriri
kure'nan ayeseru imakui'pi ankupi'pl tera'mai
pra aawariri. Amiri seru'ye' pe aawariri mori pe
tiwe'se awe'ku'sen. E'mai' pe ayeseru imakui'pi
ankupi'pl eramaki. Ayeseru konekakl moril
pe. Moropai miriri tipo mori pe tepu'se ayonpa
nikupi'pi imakui'pi pi' piika'tipa —ta'pi Jesusya.

Teperu Tiinen Yei Pi' Jesus Eseurima
(Mt 7.16-20; 12.33-35)

43 Miriri tipo Jesusya ta'pi: —Morl yeiya,
imakui'pi pe teperu tirl pepin e'painon. Moropai
yei, apakkori'ta'’plya mori pe teperu tirl pepin.
44 Mirlrl ye'nen tiwin pi' yei tiise iteperu pi'
eesepu'tl. Anl'ya figo yeperu pikka pepin mi'ni ye'
poi. Moropai uva yeperu pikka pepin mi'ni ye' poi.
45 Tiise warayo' mori pe tiwe'sen, eseurima mori
pe maasa pra mori pe itewan wani ye'nen. Miriri
waranti warayo' imakui'pl pe tiwe'sen eseurima
imakui'pi pe. Maasa pra tewan ya' tiwe'sen yawiri
eeseurima —ta'pl Jesusya.

Asaki'nankon Wittt Konekanen PU' Jesus Eseurima
(Mt 7.24-27)

46 I ton pe see “Uyepotori” kai'ma
uyesatiya'nikon siriri umaimu yawiri iku'ti ta'piuya
yawirl ikupii'ma pra —ta'pliya. 47 —Taripai
anepu'tikon ton ekaremekiuya sirirl. =~ Manni'
umaimu etanen moropai ikonekanen wani mori
pe, innape ikupiiya ye'nen. 48 Miikiri wani manni'
warayo' tewi' ton konekanen waranti. Miikiriya
non yaka itu'na moropai ti' tiriiya ite'se' ton,
same awe'to'pe tI' pona. Mirirl konekasai'ya
tanne, tuna yannipi moropai ipona eerepami
Tiise yenumnya pepin, sa'man pe awani ye'nen.
49 Tiise manni' umaimu etanen tiise ikonekanen
pepin, miikiri wani, manni' warayo' tewi' ton
konekatipon sa'man pepin non ya' waranti. I
pensa tuna erepami ya 1pona yenumiiya kane'
pe. Tami'nawirl eesenumi, sa'me pra awaniye'nen
—ta'pl Jesusya.

7

Surarayami' Yepotorti Poitiri Yepi'ti Jesusya
(Mt 8.5-13)

1 Pemonkonyami' yeurima areti'ka tipo, Jesus
witl'pl Cafarnaum cidaderi pona. 2 Miari Ca-
farnaum po surarayami' yepotori wani'pi Roma
pon, Judeu pepin. Miikirl poitirl kure'ne inapuri
iwakiri ipoitirl enasa' wani'pl pri'ya pra. Marari
pra aasamanta yonpasa' wani'pl. 3 Jesus pfi'
to' eseurima etasa' tluya yai miikiri surarayami'
esa'ya tiaronkon Judeuyami' esa' pe tiwe'sanon
yarima'pi Jesus pia to' witito'pe. Jesus yanno

me'po'pliya itewd' ta aai'to'pe miikiri sa'ne ipoitiri
yepi'tii. 4 Inkamoro witi'pi epose. Moropai eposa'
tluya'nikon ya yai, attito'pe taa pi' to' ko'mami'pi
ipi' tiko'man pe miikiri surarayami' esa' yewi' ta.
Ta'pl to'ya: —Miseri piika'tlya e'pai awani, maasa
pra mori pe tiwe'sen miseri —ta'pi to'ya. 5—Maasa
pra anna yonpayami' samamaiya marari pra.
Moropai miseriya epere'nito' yewl' ton koneka
me'po'pl anna ton pe —ta'pi to'ya.

6 —Inna, moriya. Uttl yepi'tii —ta'pi Jesusya.
Mirirl ye'nen Jesus witi'pi to' pokonpe. Miikiri
erepami ko'mannipi tanne, aminke pra
surarayami' esa'yva tonpayami' yarima'pi Jesus
ponaya kai, to' witito'pe. Ta'pi surarayami' esa'ya
to' pi: —Makatii ipi: “ ‘Uuri sa'ne wani i' pe
pra ri arawiri maasa pra uyentai amiri wani
ye'nen, uyewl' ta eewomi eserike pra nail’, taa
pi' man” makatli. 7 “Moropai ‘ani' pe pra uuri
wani uutito'pe aapia. Tiise taaya yu'se wai miari
si'ma, amaimu ke upoitiri esepi'tito'pe ka'k?’, taa
pi' man”, makatii. 8 “ ‘Epu'tl pi' wai kure'ne uuri
wani tlise uyesanon moro to' wani uyentainonkon
inkamoro maimu yawiri tiwe'sen uurl. Moropai
mirlri waranti nirl uuri pemonkonoyami' moro
to' man surarayami' umaimu yawiri tiwe'sanon.
Tauya ya tiwinan pi": “atiki”, tauya ya, moropai
attl umaimu pe. Tiaron pi: “asi'ki”, tauya ya,
moropai aaipi uupia. Moropai tauya ya upoitiri
pi: “seeni' ku'ki”, tauya ya, moropai ikupiiya
umaimu pe. Mirirl waranti niri ikupiya epu'ti p1'
wail tami'nawiri 1I' taaya ya, amaimu pe awani.
Itentai pu'kuru awani ye'nen’, taa pi' man”,

makatii —ta'piiya to' pi'. Mirirl ye'nen to' witi'pi
Jesus pia. Tami'nawiri ekaremeki'pi to'ya.

9 Miriri taasa' miikiri warayo'ya eta tiuya pi' Jesus
esenumenka'pi kure'ne. Miikiri era'ti'pi arinikon
pemonkonyami' winikii. Moropai ta'pliya to' pi"
—A'Kk], tauya api'nikon. Amiri'nikon Israel ponkon,
Paapa pemonkonoyami' kore'ta siriri waranti in-
nape uku'nen era'masau'ya pra wai. Tiise miseri
esa'ya uku'sa' man innape, ka'ran pe tiwani tilse —
ta'pliya.

10 Miriri tipo miikirl surarayami' esa' narima'san
enna'po'pi wittl ta. Moropai inkamoroya miikirl
surarayami' esa' poitiri epori'pi miari pri'ya
eesepi'tisa' wani'pl Jesus maimu pe.

Jesusya Wiri' Inyo Isa’'manta’pi More Pimi'sa'ka

11 Tiko'man pe pu'kuru pra tiitko'mami tipo, Jesus
witl'pl Naim cidaderi pona. Inenupa’'san moropai
tu'’kankon pemonkonyami' witi'pi niri ipokonpe.
12 Miriri cidade pona Jesus erepami tanne, aminke
pra tiise, pemonkonyami' epa'ka'pi, isa'manta’pi
esari'pl yaanenan. Miikirl wani'pi tiwinan ye'
inyo isa'manta'pi wiri' more pe. Miikirl pikiri
arinikon pemonkonyami' miriri cidade ponkon
witl'pl uuruwai pona. 13 Miikiri sa'ne wiri' ka-
rau era'ma'pl Uyepotorikonya ti'noko'pi pe. Miriri
yenen wiri' pl' ta'pliya: —Tikarawai pra e'’ki —
ta'pliya.

14 Miikirl yaponse' pia eerepami'pi. Moropai
itaponse' yapi'piiya. Miikiri yaanenan emi'pami'pi.
Moropai ta'pi Jesusya maasaron warayo' pi': —
E'mi'sa'kaki tauya apl' —ta'piiya. 15 Mirirl taiya
pe miikiri isa'manta'pi e'mi'sa'ka'pl timaikko pona.



Lucas 7:16 1 Lucas 7:22

Moropai eeseurima pia'ti'pl. Moropai Jesusya isan
pia irumaka'pi tepi'tii.

16 Miriri era'ma tiuya'nikon pi' tami'nawironkon
pemonkonyami' esenumenka'pi marari pra Je-
sus namai'ma. Moropai inkamoroya Paapa ya-
puri'pi. Ta'pi to'ya: —Miseri see kure'nan Paapa
maimu ekaremenen uuri'nikon kore'ta aai'sa’
sirirl. Paapa ii'sa’ man tipemonkonoyami' piika'tli —
ta'pito'ya.

17Miriri ku'sa’ Jesusya yekare eta'pi miriri Judéia
patapon pemonkonyami'ya. Moropai mirirl Judéia
woi titko'mansenonkonya epu'ti'pl.

Jodo Batista Nenupa'san
(Mt 11.2-19)

18 Jodo Batista nenupa'sanya tami'nawirl 1'
ku'sa' Jesusya ekaremeki'pi. Moropai Jodoya
asaki'nankon tinenupa'san yanno'pi. 19 Inkamoro
yarima'pliya Uyepotorikon pia ekaranmapoi to'
witlto'pe kai'ma, taato'pe to'ya: —“Amiri manni'
ka' poi, tariwaya aaipi ton anna ninimiki, tiaron
ka'ri moro nai inimiki annaya manni”, makatli
ipi' —ta'piJodoya to' pi'.

20 Mirirl ye'nen to' witi'pi Jesus pia. Moropai
ta'pi to'yva: —Jodo Batistaya anna yarima
pl' man ayekaranmapoi. Amiri manni'
tariwaya eerepami ton kaane ka'ri? Tiaron
moro nai anna ninimiki? —ta'pi to'ya ipi'"
21 Mirirl taa to'yva tanne, tu'kankon nene'kon
pemonkonyami' paran pokonkon yepi'ti'pi
Jesusya. Moropai o'ma’ yarakKiri tiwe'sanonkon
yapai o'ma'kon yenpa'ka'pliya, moropai tu'’kankon
enkaru'nankon yenu yenponka'piiya. 22 Moropai

inkamoro maimu yuuku'piiya. —Enna'poti
moropai Jodo pl' anerama'pikon moropai
aneta'pikon mekareme'tii. Makatli ipi' see
waranti: “Taripai enkaru'mankonya era'ma
pl' man. Moropai asakoi pepin asani pi'
man.  Moropai ereki'pankon esepi'tisa’ man.
Moropai pana'ti'pankonya eta pl' man. Moropai
isamanta'san e'mi'sakan pi' man. Moropai
itekare Paapa winipainon esekareme'sa’ man
i' ton pinon pi”, makatli, ,penaron Isaias
nuri'tliya taasa' yawiri Paapa nimenka'pi pi', —
ta'pliya. 23 —Taatausinpai pemonkonyami' wani,
manni'kan innape ukunenan tiwi tiku'se pra.
Moropai teesenumenkakon yawirl pra unkupi pi'
teesewankono'mai pra to' wani—ta'pliya.

24 Jodo Batista nenupa'san enna'po'pi tanne,
Jesus eseurima pia'ti'pi pemonkonyami' pi' Jodo
yekare pi: —Keren pona attisa'kon yai Jodo
yarakkiri epose, 1' era'ma'pilya'nikon?  Konoi'
yepu ye' yari'mapitl a'situnya ka'ri —ta'piiya.
25 —J' eramai atti'pikon kin warayo' epontisa'
ka'ri mori pe tipon ya' eramai? Aki, tauya
warayo' mori pe eponti'pl mori tipon ya' miikiri
ko'mami e'painon mori pu'kuru wittl ta ipikku
pe tiwe'sen yewi' ta —ta'piiya. 26 —Ka'ti upfi', 1'
erama'piya'nikon? Paapa maimu ekareme'nen
profeta karl. Inna, tauya siriri api'nikon. Tiise
profeta Paapa maimu ekaremenen yentainon
era'ma'piya'nikon. 27 Maasa pra miikiri Jodo wani
Paapa nimenka'pl iipi rawiri aaipiton pe, manni'
Paapaya ta'pi yawirl.

A'k], miserl umaimu ekareme'nen

yarimauya kupi sirirl

arawiri attito'pe,

aye'mari ton konekai e'mai’ pe Mi3.1
ta'pi Paapaya —ta'pi Jesusya. 28 Moropai Je-
sus eseurima ko'mannipi'pi: —Tauya amiri'nikon
pi', miikirl Paapa maimu ekareme'nen Jodo wani
tami'nawironkon warayo'kon yentai tiwe'sen pe
awanli. Tiise ani'yainnape uuri kupi ya, miikirl esa’
pe Paapawani. Miriri ye'nen ipikku pe miikiri wani
Jodo yentai —ta'pliya.

29 Miriri taiya eta'pl tiniru yapisi pi'
teesenyaka'masanonya moropai tami'nawironkon
pemonkonyami'ya. Inkamoro wani'pl manni'kan
yairl Paapa maimu waniepu'nenan pe. Inkamoro
wani'pl Jodo Batista nenpatakona'san pe. 30 Tiise
fariseuyami' moropai Moisés yeseru ri'pi pi'
yenupatonkon wani'pi Jodoya tenpatakonakon
yu'se pra. Maasa pra itu'se Paapa e'to' kupi to'ya
pra, yewanmiri'pi to'ya.

31 Miriri pi' ta'pi Jesusya: —Ani'kan waranti see
sirirl pankon pemonkonyami' kupiuya e'painon?
I' kai'ma to' wani? 32 Inkamoro wani moreyami'
tisu'minansenon waranti. Inkamoro waniporo yi'pi
po. Tiaronkon pi' to' entaimepiti ko'mannipi.
“Manannito' waiyi yenunpa'pi annaya
tiise amiri'nikon mananu pra awani'pi”, taapiti'pi

to'ya.
“Moropai isa'manta'pi kararunpato' kupi'pi an-
naya
tlise amiri'nikon karau pra awani'pi”,
taapiti'pl to'ya. 33 Inkamoro moreyami' ye'’kakon
amiri'nikon, sirirli pankon wani.  Awakirikon pe

ani' ku'sa'ya'nikon pepin., Maasa pra Jodo Batista
ii'sa" yai tekkari yonpa pra awani'pi tiaronkon
pemonkonyami'ya yonpa waranti pra. Moropai
tiwuku vinho enirliya pra awani'pi. Miikirl pi'
taayanikon: “O'ma'kon yarakkiri tiwe'sen pe
awani miriri”, taaya'nikon. 34 Moropai uuri ka'
poi iipi'pl entamo'ka ya, moropai uwuku eniriuya
ya taaya'nikon upi" “A'’ki, miikiri warayo' kure'ne
tare' yonpanen. Moropai kure'ne tiwuku eni'nen,
teetinsen” taaya'nikon. “Moropai tiniru yapisi p1'
teesenyaka'masanon yonpa miikiri. = Moropai
pemonkonyami' imakui'san pokonpe tiwe'sen
miikirl”, taaya'nikon upl'. 35 Tiise tauya ani'ya
Paapa winipainon epu'nen yapisi ya miikiriya yairi
tiwani epu'ti miriri —ta'pi Jesusya.

Jesus Wani Simdo Fariseu Yewi' Ta.

36 Tiwin fariseuya Jesus eta'pl entamo'kai
attito'pe tewl' ta. Miriri ye'nen Jesus witi'pi itewt'
ta. Moropai teerepansa’ pe eereuta'pito' yaponse'
pona takira' tekkari yonpai mesa pia. 37 Miriri yai
miari cidade po wiri' wani'pi imakui'pi kupitipon.
Miikiriya Jesus entamo'ka yekare eta'pl miikiri
fariseu yewl' ta. Miriri ye'nen miikiriya tikarapa
a'pusin kara' yense' yari'pi moropai atti'pi Jesus
pia. 38 Miikiri wani'pi Jesus pai wini si'ma aminke
pra tikarau pi'. Moropai ikaruwato' ya' Jesus
puu yamannipi'pl itenu paruya. Moropai miriri
tipo tipu'pai si'po ke Jesus puu yamanni'sa' tiuya
ya'mananipi'piiya. Moropai miikiriya ]esus puu
yu'napiti'piiya. Moropai miriri tikarapa a'pusin
tinari'pl kanpiti'piiya Jesus puu pona.

39 Miriri era'ma tiuya pe fariseu esenumenka'pi
tliwarlri ta'pliya: —Miserl warayo' wani ya innape
profeta pe, ani' pe miserl wiri' epu'tiiya e'painon.
Imakui'pi kupitipon pe wani epu'tiiya ya,  yai
pra awe'rennuku tiriiya pepin e'painon tiipia, —
ta'pliya.

40 Miikirl fariseu pi' Jesusya ta'pi: —Simao, api'
unekaremeki ton moro man —ta'pliya.

—Ka'ki moriya, uyenupanen —ta'pi Siméoya Je-
sus pi".

41 Moropai Jesusya ta'pi: —Asaki'nankon
warayo'’kon wani epe'mira tiwinan warayo'
pi'. Miikiri tiniru esa'sa'ya itiinen pi' epe'mira
to' wani'pl. Tiwinan ne'ma ton wani'pl 500 prata
ena'pl kaisari. Moropai tiaron ne'ma ton wani'pl
50 prata ena'pi kaisari. 42 Tiise tiwinanya ye'ma
pra awani'pi sa'nirl si'ma ye'ma'pi to'ya e'painon
teuren miriri tinesatipikon. Miriri kupi'pl miikiri
epe'mira to' e'to'ya iipia tiwi, ye'ma to'ya namai,
ta'pliya. O'non ye'kaya tiwakiri pe ikupi'pi kure'ne?
—ta'pi Jesusya ipi'.

43 Simdoya yuuku'pi: —Uuri pia manni' kure'ne
panpl' epe'mira tiwe'senya tiwakiri pe ikupi'pi,
ye'maki taiya pra awani ye'nen —ta'pi Simdaoya.

—Innape man, yairi taa pi' nai —ta'pi Jesusya.

44 Mirirl taa tipo Jesus era'ti'pi wiri' ekaya.
Moropai ta'piiya Simdo pi': —Miseri wiri' era'ma
pi' nan? Ayewi' ta ewonsa' tanne, amiriya tuna tiri
pra man u'pu ronato' ton. Tiise miseriya u'pu rona
sirirl tikarawato' ke, tenu paru ke. Moropai tipu'pai
si'po ke u'pu ya'manani pi' man. 45 Moropai
amirlya uyu'na pra man ayewi' ta ewonsa' tanne.

Tiise miserl wiri'ya yu'napiti ko'mannipi u'pu
pi', ayewl' ta ewomi'pl pata pai. 46 Moropai
amiriya upu'pai pona akarapa yonpa tirl pra
man. Tiise miserl wiri'ya tikarapa a'pusin kamo pi'
man u'pu pona —ta'piiya. 4 —Tauya api', miikirlya
kure'ne uyapuri eserama miriri. Maasa pra
kure'nan imakui'pi inkupi'pi kupiuya uuwanmira.
Tiise manni' marari uyapurinen miikiri nikupi'pi
kupiuya uuwanmira marari, mararl uyapuriiya
ye'nen —ta'pl Jesusya.

48 Miriri yai Jesusya wiri' pi' ta'pl: —Imakui'pi
ankupi'pi kupi pi' wai uuwanmira —ta'piiya.

49 Miriri eta tiuya'nikon pe mesa po ereuta'san
esekaranmapopitl pia'ti'pi tiiwariri'nikon. Ta'pl
to'ya: —Ani' see miseri miito'pe imakui'pi ku'nen
tliwanmira kai'ma?

50 Tiise Jesusya ta'pl wiri' pi': —Innape pu'kuru
ukupiya ye'nen, imakui'pl ankupi'pi kupi pi' wai
uuwanmira. Miriri ye'nen atiki tiiwanmira —ta'pi
Jesusya wiri' pi'.

8

Wiri'sanyami' Witi Jesus Pikiri

1 Miriri tipo Jesus witipiti'pl patakon kaisari mori
yekare ekaremeki pinunpa'piiya pemonkonyami'
pi'. Ta'pliya: —Tipemonkono pe ayapisikon
Paapaya sirirl, ayesa’kon pe tiwe'to'pe kai'ma
to' pi' ekareme'piti'pliya. ~ Asaki'ne pu' pona
tiimo'tai'ntkon (12) Jesus nenupa'san witi'pi
ipokonpe. 2 Moropai arinikon wiri'sanyami' Jesus
nepi'ti'san witi'pi nirl. Inkamoro wiri'sanyami'
kore'ta awani'pi Maria Madalena. Miikiri ya'

asaki'ne mia' pona (7) kaisaronkon o'ma'kon
ewonsa' wani'pi. Tiise Jesusya timeruntiri ke miikirl
yapai o'ma'kon yenpa'kasa' wani'pl. 3 Moropai
Joana Herodes poitiri Cuza no'pi niri wani'pi to'
kore'ta. Susana niri awani'pi to' kore'ta moropai
tiaronkon wiri'sanyami' wani'pi.  Inkamoroya
temannekon yonpa ke Jesus moropaiinenupa'san
plika'tipiti'pl moropai to' ya're' ton tiri'pi to'ya.

Warayo' Tinmiri Pinnen
(Mt 13.1-9; Mc4.1-9)

4 Moro to' tilise arinikon pemonkonyami'
emurukuntisa’ ko'mami'pi Jesus eseurima
etakonpa kai'ma. Inkamoro ii'piti ko'mannipi'pl
tu'ke patakon yapai. Mirirl tanne inkamoro
yenupa'piJesusya mori panton ke.

5 Ta'pliya to' pi: —Warayo' witl'pl tinmiri
pinse. Miikirlya tinmiri piml tanne inpimi yonpa
ena'’pi e'ma ena pona. Miriri yaki'tapa'pl
pemonkonyami'ya maasa aaro'ta pra tiise.
Moropai mirirl erama'pl toronyami'ya moropai
yenno'mapiti'pl to'ya. 6 Moropai tiaron inpimi
yonpa ena'pi mararon non ti' parappa po tiwe'sen
pona. Miriri aro'ta'pi tiise aakaratato' pata'se'
ton pra awani'pi. Miriri yenen awa'pi'ta'’pil.
7Moropai tiaron ena'pl mi'ni ye' kore'ta. Mi'ni ye'
pokonpe aarenta'pl. Moropai miriri taruma'ti'pi
mi'nl ye'ya. Miriri ye'nen eepeta pra awani'pi.
8 Tiise tiaron ena'pi mori non pona. Miriri
aro'ta'pi aarenta'pi, moropai eepeta'’pl. Mararl
pra eepeta’pl e'mai' pe awani'pl yentai pu'kuru
—ta'piJesusya.

—Anepu'pai ani' wani ya, etaki —ta'piiya.

I' Taato'pe Panton Wani Ekaremeki Jesusya
(Mt 13.10-23; Mc4.10-20)

9 Inenupa'sanya ekaranmapo'pi: —I' taa yu'se
awani sirirl mori panton ke anna pi'? —ta'pito'ya.
10 Jesusya yuuku'pl: —Paapa yeseru anepu'tikon
pepin ekaremekiuya siriri. I' kai'ma awani pe
nai tami'nawironkon esa' pe Paapa iipi yai ekare-
mekiuya siriri epu'tikonpa. Tiise Paapa yu'sankon
pepin pi' ekaremekiuya pepin aronne. Tilse panton
pe neken ekaremekiuya moropaiepu'ti to'ya pepin
itu'se pra tiwanikon ye'nen..

Eta to'ya tipanakon ke tiise 1' tineta'pikon epu'ti to'ya
pepin.

Moropai era'ma to'ya tenukon ke tiise i' pe
tinera'ma'pikon wani epu'ti to'ya pepin.  Is
6.9

kai'ma penaron Isaias nuri'tiya ekaremeki'pi.

11 Ayeurimauya'nikon sirirl mori panton pi'"
Manni' inpimi wani Paapa maimu waranti.
12 Moropai inpimi e'ma ena pona ena'san
waranti pemonkonyami' wani. Paapa maimu
eta to'ya tiise ka'ne' pe Makui erepami. Itekare
to' neta'pi mo'kaiya to' yewan yapai, innape
ikupi to'ya namai, moropai to' e'plika'ti namai.
13 Moropai inpimi ti' parappa pon non pona
ena'san waranti tiaronkon pemonkonyami'
wani. Paapa maimu eta to'ya moropai yapisi
to'ya kure'ne taatausinpai. Mii pikiri innape ikupi
to'ya. Tiise to' yewan ya' to' esenumenkato’ ton
pra awani. Mirirl ye'nen innape iku'to' tiuya'nikon
wenai to' e'taruma'tito' erepami yai, tineta'pikon
rumaka to'ya tiwinari. 14 Moropai inpimi mi'ni ye'

kore'ta ena'san waranti tiaronkon wani, Itekare
eta to'ya tlise to' yewan wani kure'ne sirirl pata

po tinkonekakon pi'. Moropai ipikku pe pu'kuru
temannekon ton yu'se to' wani. Moropai siriri
non po taatausinpato'’kon yu'se to' wani. Miriri
yenen innape ikupi pi' to' ko'mami pepin. Ini'
panpi' Paapa yeseru yu'se pra to' wani. 15 Tiise
inpimi mori non pona ena'san waranti tiaronkon
wanli. Itekare eta to'ya moropaiinnape ikupito'ya
tewankon ke. Inkamoro ko'mami Paapa maimu
yawirl ikoneka. Miriri ye'nen to' e'taruma'tito’
erepami yai tineta'pikon rumaka to'ya pepin. To'
ko'mami Paapa maimu yawirl. Mirirl ye'nen
to' yeseru wani mori pe pu'kuru —ta'pi Jesusya
tinenupa'san pi'.

U'kuma'tukon Pt Jesus Eseurima
(Mc4.21-25)

16 Ini'ri Jesusya sirirl panton ekaremeki'pl. —
Ani'ya ti'kuma'tu yawittanipi tipo yenomi pepin
wari'sa' yo'koi —ta'pliya. —Moropai itiri pepin
nirl wenannito' yaponse' yo'koi. Tiise enepi
itaponse' pona itiito'pe aronne panpil' awe'to'pe
tewonsenon weiyu'mato'peiya. 17 Mirirl waranti
tami'nawiri I' esenomi'pl e'naponka kupi siriri ti-
win wei. {' kai'ma epu'sa’ pepin esepu'ti kupi siriri.
Esenomi'pi esenpo kupi sirirl tami'nawironkonya
epu'to'pe. 18 Miriri ye'nen, aka. Tiwarl e'ti
Paapa maimu etaya'nikon p1'. Maasa pra imaimu
anepu'painon wani ya, Paapaya itiri ini' panpft'
epu'to'’peiya. Tiise anepu'painon pepin wani
ya, epu'tliya pepin. Marari ineta'pi ena kupi

sirirl iiwanmira, 1' ton pra eena —ta'pi Jesusya
tinenupa'san pi'.

Jesus Yan Moropai Itami'san
(Mt 12.46-50; Mc 3.31-35)

19 Jesus yan moropai ita'mi'san erepami'pl
Jesus era'mapi'se teuren. Tilse iipia to'
erennuku eserike pra awani'pli maasa pra
arinike pemonkonyami' wani ye'nen. 20 Miriri
tiwinanya ta'pi Jesus pi: —Aki, asan moropai
aya'mi'san man poro po ayuwa pi', ayarakkirl
teeseurimakonpa —ta'pliya Jesus p1'.

21 Tilse Jesusya ta'pi tami'nawironkonya eta
tanne: —Maama' tauya moropai mooyi tauya
manni'kan innape Paapa maimu ku'nenan pi'
moropai ikonekanenan pi' —ta'pi Jesusya.

Jesus Maimu Pe A'situn Moropai Tuna Ati'napaml
(Mt 8.23-27; Mc 4.35-41)

22 Tiaron wei yai Jesus asara'ti'pl tinenupa'san
pokonpe kanau ya'. Moropai ta'pliya to' pi': —
Miari'nikon ruku'ni iku'pi ratai pona. Miriri
ye'nen to' witi'pl. 23 Miriri iku'pi nuurukkuti
tluya'nikon ye'ka pe, Jesus we'na'pi kanau ya'
Mirirl pe ri merunti ke a'situn ata'se'ma pia'ti'pi
iku'pl ka. Moropai kanau ya' to' e'to’ yannipi
pia'ti'pl tuna ke. Nari' pe eena'pi tami'nawironkon
miriri kanau yawonkon pia. 24 Miriri ye'nen
Jesus nenupa'sanya Jesus yenpaka'pi iwetun
tanne. Ta'pi to'ya teesi'ni'se: —Anna yenupanen,
sa'mantan pe man, tlinase.

Mirirl taa to'ya yenen, Jesus e'mi'sa'ka'pl.
Moropai ta'piiya a'situn pi' moropai tuna pi: —
Atl'napanki. Aati'napami'pi tami'nawiri. 25 Mirirl

yal Jesusya ta'pl tinenupa'san pi: —Innape
ukupiya'nikon pra awanikon siriri. O'non pata
innape uku'to'ya'nikon nai? Ani' pe wani
epu'tiya'nikon pra naati?, —ta'pliya.

Tilse inkamoro esenumenkasa' wani'pi, teese-
wankono'mai marari pra teesi'ni'se. Moropai
ta'pl to'ya tiiwariri'nikon: —I' ye'ka see warayo'
miseri, imaimu yawiri a'situn moropai tuna e'to'.
“Ati'napanki” taiya ya, aati'napaml —ta'pi to'ya.

O'ma’kon Yenpa'ka Jesusya Warayo' Yapai
(Mt 8.28-34; Mc 5.1-20)

26 To' erepami'pi Galiléia iku'pi ratai po tiwe'sen
Gerasa pata pona. 27 Teerepansa’kon pe Jesus
eseu'ka tanne kanau yapai, warayo' iipi'pi cidade
poi iponaya epose. O'ma’kon ewonsa' wani'pi
miikirl warayo' ya'. Pena pata pai aako'mansa’
wani'pi ipon ton pra. Wittl ta awani pra,
aako'mansa’ wani'pi. Tiise aako'manto’ e'piti'pl
uuruwai kore'ta e'tl'ka'san kore'ta. 28 Jesus era'ma
tluya pe miikiri warayo' entaime'pl. Moropai
awe'sekunka'pi Jesus rawirl. Moropai ta'pliya
meruntl ke: —Jesus Paapa ka' po tiiko'mansen
munmu amirl. I' ku'se aai'sa’ uuri yarakkiri?
Esatluya sirirl api', uuri ki'taruma'tii. 29 Miriri
ta'pliya maasa pra Jesusya o'ma' yenpa'kasa'
ye'nen yapai. Tu'ke ite'ka yapi'piti'pi o'ma'ya.
Mirirl ye'nen yewa'tipiti'pl to'ya i'pu pl' moropai
itenya pi'sa'man ferro ke. Tilse miriri ya'tipitl'pliya
to' yentai awanl ye'nen. Moropai o'ma'ya
yaapiti'pi keren pona.

30Jesusya miikirl ekaranmapo'pi: —Ani' ayese'?
—ta'pliya.

Yuuku'piiya: —Uyese' tu'’kan —ta'piiya. Maasa
pra tu'’ke o'makon ewomi'pl wani'pi miikiri
warayo' ya'. 31 Moropai o'ma'konya ta'pi Jesus pi'
marari pra teka'nunkai apo' ya' tenumiiya'nikon
namai.

32 Tu'’kankon porcoyami' wani'pi tekkarikon
yenanenan ikirl po aminke pra. Miriri ye'nen
o'ma'konya esati'pi Jesus pi' porcoyami' ya' tee-
womikonpa kai'ma. Moropai inna ta'pi Jesusya.
33 Miriri ye'nen o'ma'kon epa'ka'pi miikiri warayo'
yapai. Moropai to' ewomi'pl porcoyami' ya'.
Mirirl pe ri porcoyami' eka'tumi'pl irama yai. To'
e'soroka'pi tuna ka. Moropai to' naari'pl.

34 Warayo'kon porcoyami' pi'
teesenyaka'masanonya miriri e'’kupl era'masa’' yai
to' e'tirika'pl moropai mirirl yekare ekaremeki'pi
to'ya cidade po, moropai iwoi tiiko'mansenon pi'.
35 Miriri ye'nen tu'’kankon pemonkonyami' witi'pi
miriri era'mai. Miari ya teerepamikon pe Jesus
pia, warayo' erama'pi to'ya. Yapai o'ma'kon
epa'’ka'pl. To' esinipl'pl ipi'. Maasa pra Jesus pia
eereutasa’ wani'pi. Tipon ke awani'pl moropai
mori pe, ayawi' pe pra. 36 Tami'nawironkon miikiri
erama'tiponkonya miriri ekaremeki'pi tiaronkon
pemonkonyami' pi' ' kai'ma warayo' esepi'tisa'.
37Miriri wenai Gerasa pata ponkon ena'pi kure'ne
eranne' pe. Mirirl ye'nen Jesus epa'kato'pe esati'pl
to'ya tipatakon yapai. Moropai Jesus asara'tl'pi
kanau ya' moropai atti'pi.

38 Miikirl warayo' o'ma'kon yenpi' esepi'tisa'ya
Jesus yeka'nunka'pi ipikiri tuutipa kai'ma. —
Uutl apikirl, Uyepotorl —ta'pliya. Tiise Jesusya

yarima'pi. Ta'pliya: 39 —Enna'poki ayewl' ta. Mo-
ropaii'ku'sa’' Paapaya mekaremekii. Miriri ye'nen
miikirl warayo' enna'po'pi tami'nawiri cidade poro
1' ku'sa’' Jesusya timirl tonpe ekaremeki'piiya pe-
monkonyami' pi'.

Jairo Yensi Yepi'ti Jesusya
(Mt 9.18-26; Mc 5.21-43)

40 Ini'ri iku'pi ratai pona Jesus enna'posa’ pe
arinikon pemonkonyami'ya Jesus yapisi'pi kure'ne
taatausinpai. Maasa pra tami'nawironkon wani'pi
inimiki pi' miarl si'ma. 4! Miriri yai warayo'
erepami'pl itese' Jairo. Miikiri wani'pi Judeuyami'
epere'to’ yewl' esa' pe tiwe'sen pe miari. Miikirl
e'sekunka'pl Jesus pia moropai Jesus witito'pe
esati'pliya tewl' ta. 42 Maasa pra tiwinan ye' itensi
asaki'nan pu' pona tlimo'tai (12) kaisaron ikono po
sa'manta ko'mannipi ye'nen yepi'tii attito'pe.

Jesus witi ko'mannipi tanne e'ma taawiri ar-
inikon iipl'pl iwenairi. Inkamoroya yatunnuku'pi
arinike tiwanlkon ye'nen, Jesus era'ti eserike pra.
43 Mirirl yai wiri' iipl'pl Jesus pia min kannen.
Asaki'ne pu' pona tiimo'tai kono' kaisarl min kamo
pi' aako'mansa’ wani'pi. Tami'nawirl temanne
tl'kasai'ya wani'pi yepi'tli tonkon ye'ma pi' tiise
eesepi'ti pra awani'pi. 44 Miikiri iipi'pi Jesus poi
wini pi'. Moropai miikirlya ipon ye'pi pi' yapi'pi.
Moropai miriri pe ri min teeti'’kansen asa'ti'pi.

45 Jesusya to' ekaranmapo'pi: —Ani'ya uyapi
miriri? —ta'pliya.

Tiise, —Ani'ya ayapl pra man —ta'pito'ya. Miriri
pi' Pedroya ta'pi: —Uyenupanen, arinikon pe-

monkonyami' man awoi. Tami'nawironkonya ay-
atunnuku pi' man —ta'piiya.

46 Tiise Jesusya ta'pl: —Tlise tiwinanya uyapi
epu'ti pi' wai. Maasa pra merunti epa'ka epu'ti pt'
wai —ta'pliya.

47 Miriri eta tluya pe teesenomi eserike pra awani
epu'tl'pl miikirl wiri'ya. Miriri ye'nen tiwe'kiki'ma
ye'ka pe aaipi'pl. Moropai awe'sekunka'pi Jesus
pia. Tami'nawironkonya era'ma tanne moropai

eesekaremeki'pi. I' ton pe yapisa' tiuya ekare-
meki'pliya. Moropai kane' pe teesepi'ti epu'ti'pliya.
48 Miikirl pi' Jesusya ta'pl: —Ma'non, innape
ukupiya ye'nen eesepi'tisa’ siriri. Taripai tliwanmira
atiki —ta'piiya.

49 Miari maasa Jesus eseurima tanne Jairo poitirl
erepami'pl Jairo yewi' tapai. Moropai miikiriya
ta'pi Jairo pi': —Ayensi sa'mantan pi' man. Miriri
ye'nen uyenupanenkon witi yu'se awani pepin.

50 Mirirl eta'pi Jesusya. Moropai ta'piiya Jairo
pi': —Teesi'ni'se pra e'ki. Innape neken uku'ki.
Moropai ayensi ennapami —ta'piiya.

51 Jairo yewl' ta teerepansa' pe, tarakkiri Pe-
dro, Jodo moropai Tiago ewomi tirl'pliya, mo-
ropai Jairo moropai wiri' yan, inkamoro neken.
Tiaronkon ewomi tiriiya pra awani'pi. 52 Miriri
tanne tami'nawironkon wani'pi moro tikaraukon p1'
tiwentaimepitikon pi', miikiri wiri' sa'mantasa’ pi'.
Inkamoro pi' ta'pi Jesusya: —Tikauware pra e'tl.
Wiri' sa'mantasa’ pra man. Iwe'nasa’ man —
ta'piiya.

53 Mirirl taiya eta tiuya'nikon ye'nen
tami'nawironkon siira'pi ipi". Maasa pra

aasamantasa’ epu'ti tiuya'nikon ye'nen. Ta'pl
to'ya: —I' tonpe aasa'mantasa’ era'ma ye'ka pe
mirirl taiya —ta'pl to'ya. 5% Tiise Jesus witi'pi
iipia. Moropai yapisi'pliya itenya pi'. Moropai
ta'piiya merunti ke: —Ma'non, e'mi'sa'kaki, kai'ma.
>5 Ka'ne' pe miilkiri ennapami'pi. Enen eena'pl.
Moropai awe'mi'sa'ka'pl. Moropai tekkari ton
tilto'pe to'ya ta'pi Jesusya. 56 Miikiri yuntonon
esenumenkasa’ wani'pl kurene. Tiise Jesusya
ta'pi ekaremeki to'va namai tiaron pi' miriri
tinkupi'pi pi'.

9

Tinenupa'san Yaiponti Jesusya
(Mt 10.5-15; Mc6.7-13)

1 Miriri tipo Jesusya tinenupa'san yanno'pi tiipia.
Asakine pu' pona tiimo'tai'nikon yanno'piiya.
Moropai inkamoro pia timeruntiri tirl'pliya timaimu
pe tami'nawiri o'makon pemonkonyami' ya'
tiwe'sanon yenpa'kato'pe to'ya ikupi'pliya. Moropai
pri'yawonkon pepin yepi'tito'pe to'ya. 2 Moropai
to' yaiponti'piiya. Tami'nawironkon esa' pe Paapa
iipi kupi ekareme'to'pe to'ya pemonkonyami' pi'.
Moropai pri'yawonkon pepin yepi'tito'pe to'ya
nirl. 3 Inkamoro pi' ta'pi Jesusya: —Attikon pe 1'
1 kisatl. Ame'sipukon ton kisatl. Aya're'kon ton
kisatl, asakunikon ton kisatl. Moropai atinirurikon
ton kisati. Moropai tu'ke aponkon ton Kkisati
tilse tiwin aponkon maatii. 4 Moropai miari
pemonkonyami' kore'ta eerepansa’kon ya, mori
pe ayapisikon wittl esa'ya ya, moro mako'mantii
miriri wittl ta, miari pai awenna'pokon pikirl.

> Tiise mori pe ayapisikon pemonkonyami'ya pra
awani ya, miari tipatakon ya', kane' pe mepa'katii
miari pai. Moropai eepa'kakon pe a'pukon pfi'
atapisi'pl non misorokatli. Miriri kupiya'nikon ya
Paapa maimu yu'se pra to' wani ye'nen Paapaya
to' taruma'ti pe man ekaremekiya'nikon miriri
—ta'pliya.

6 Miriri tipo inenupa'san ese'ma'ti'pi. Moropai
tami'nawirl cidadekon poro to' witl'pi Paapa
maimu ekaremeki pinunpa'pi to'ya. Moropai
pri'yawonkon pepin yepi'tl pinunpa'pi to'ya
tami'nawiri patakon poro.

Ani' Pe Jesus Wani Anepu'pai Herodes Wani'pi
(Mt 14.1-12; Mc 6.14-29)
7Miriri yai Galiléia pata esa' pe Herodes wani'pi.
Miikiriya tami'nawiri 1' ku'sa' Jesusya eta'pl mi-
ari. Miririye'nen i' kai'ma teesenumenka epu'tiiya
pra awani'pl. Maasa pra tiaronkonya taapiti'pi
ipi": —Jodo Batista nuri'tl e'mi'sa'kasa' —taapiti'pi
to'yva. 8 Moropai tiaronkonya taapiti'pi: —Elias
nuri'ti esenposa’ mirirl —taapiti'pl to'ya. —Manni'
miikiri penaron Paapa maimu ekareme'nen pro-
feta nurl'tl e'mi'sa'kasa’' miriri —ta'pi to'ya. 9 Miriri
pi' ta'pl miikirl pata esa’ Herodesya: —Tiise uuri
miikiri Jodo pimirikkitl me'po'tipon —ta'pliya. —
Tiise anl' pe miikirl warayo' wani siriri. Ipi' to'
eseurima eta pi' wai —ta'piliya. Moropai Jesus
anera'mapai pata esa' Herodes wani'pi kure'ne.

Arinikon Pemonkonyami' Ya're'ti Jesusya
(Mt 14.13-21; Mc 6.30-44; Jo 6.1-14)

10 Miriri tipo Jesus nenupa'san enna'po'pi iipia.
Moropai tami'nawiri 1' ku'sa' tiuya'nikon ekare-
meKki'pi to'ya ipi'. Miriri tipo tinenupa'san pokonpe
Jesus witi'pl Betsaida itese' pata pemonkonyami'
ko'manto’ pona. Arinikon pemonkonyami' pia-
pai to' witi'pi timiri'nikon pe. 11 Tiise arinikon pe-
monkonyami'ya o'non pata Jesus witi'pi epu'ti'pl.
Moropai to" witi'pl ite'ma'pl pi'. Moropai miari
Jesusya to' yapisi'pi mori pe pu'kuru. Miikiriya
to' yeurima'pi. I' kai'ma tami'nawironkon esa' pe
Paapa iipi kupi p1' to' yeurima'pliya. Moropai pe-
monkonyami' pri'yawonkon pepin yepi'ti'pliya.

12 Mirirl tanne pata ko'mami'pl. Ko'mamliiya

eena'pi. Miriri ye'nen asaki'ne pu' pona
tlimo'tai'nikon  Inenupa'san  witi'pi  iipia.
Moropai ta'’pl to'ya ipi: —Insamoro arinikon

pemonkonyami' yarimaki to' witito'pe wittlkon ta
pemonkonyami' kore'ta, aminke pu'kuru pra man
taripai —ta'pl to'ya. —Miari tiwanikon ya, ta're'kon
ton epori to'ya e'painon. Moropai tipata'se'kon
ton epori to'ya niri. Maasa pra sirirl pata ya'
keren po e'nl man. Tari {' ton pra man —ta'pi
inenupa'sanya Jesus pi'.

13 Jesusya inkamoro maimu yuuku'pli: —
Amiri'nikonya to' yekkari ton tiri e'pai man —
ta'pliya to' pi".

Tiise yuuku'pi to'ya: —Tiise mia'taikin neken
anna pia pdo man. Moropai asaki'ne neken
moro'yami' man. Tami'nawironkon pia itirliya
pepin —ta'pi to'ya. —Ini' panpi' to' yekkari ton
yennai anna witi yu'se awani miriri? —ta'pi to'ya
Jesus pi'. 14 Inkamoro pemonkonyami' wani'pi

arinike, 5.000 yairi warayo'kon.

Moropai Jesusya tinenupa'san pi' ta'pi to'
ereutato'pe taato'pe to'ya iponari'ne 50 kaisari'ne
ta'piiya.

15 Jesus maimu yawiri ikupi'pi inenupa'sanya.
Moropai tami'nawironkon yaiponti'pi to'ya to'
ereutato'pe. 16 Mirirl tipo Jesusya mia'taikinan
péo trigo puusa' yapisi'pl, moropai asaki'nankon
moro'yami'. Moropai ka' ekaya tenu yanumi'piiya.

Moropai miikiri epirema'pl. Mirirl yekkari
wani pona Paapa esati'pliya. —Mori pe
man —ta'pliya. Moropai miriri tipo péo

pirikkapiti'piiya tinenupa'san pia, miriri tiito'pe
to'ya inkamoro pemonkonyami' kaisari. 17 Miriri
pil' tami'nawironkon asa're'ti'pi, kuremne itu'se
tiwanikon pikirl. Tiise to' ya're' yonpari'pi e'’kupi'pi.
Miriri yannuku'pl Jesus nenupa'sanya asaki'ne
pu' pona tilmo'tai (12) waikara'pi kaisari.

—Cristo Amiri—Taa Pedroya
(Mt16.13-19; Mc 8.27-29)

18 Tiaron pensa Jesus epirema tanne tiwin-
sari, inenupa'san erepami'pi iipia. Miikirlya to'
ekaranmapopiti'pi: —Ani' pe ri see ukupi pi' pe-
monkonyami' nai? —ta'pliya to' pi".

19 Miikiri maimu yuuku'pi to'ya: —Tiaronkonya
taa “Jodo Batista nuri'tl e'mi'sa'kasa'’ miikirl”
taa to'ya. Tiaronkonya taa: “Penaron itekare
ekareme'pititipon Elias e'mi'sa'kasa' miikirl”, taa
to'ya. Moropai tiaronkonya taa, “Penaron Paapa
maimu ekaremekitipon profeta yekatono'pi
e'mi'sa'kasa' miikiri”, taa to'ya api' —ta'pito'ya.

20 Moropai Jesusya ta'pi to' pi: —Amiri'nikon
kanan? Ani' taa pi' naati upi'?

Miikiri maimu yuuku'pi Pedroya: —Amirl
Paapa nimenka'pl piika'titon, Cristo amirl —ta'pi
Pedroya Jesus pi'.

21 —Inna, seru' pepin, tilse maasa Paapa
narima'pi pe uurl wani Kkisekareme'ti ani' pi'
ta'pliya.

Tiisa'manta PU' Jesus Eseurima
(Mt 16.20-28; Mc 8.30-9.1)

22 Moropai Jesus eseurima ko'mannipi'pi.
Ta'pliya: —Ka' poi iipi'pl uurl e'taruma'ti e'pai
awani Kkure'ne. Teepiremasanon esanonya
uyewanmari e'pai awani moropai Moisés
yeseruri'pi pil' yenupatonkonya uyewanmari
e'pai awani kupi siriri. Inkamoro ena e'pai awani
uyu'se pra, uusa'manta e'pai awani miriri wenai.
Tiise e'mi'sa'ka e'pai awani iteseurino weiyu yai
—ta'pliya.

23 Moropai Jesusya ta'pi tami'nawironkon pi': —
Uwaniyakon pe e'pai ani' wani ya, wei kaisari
itu'se tiwe'to' rumakaiya e'pai awani, tliwariri
teesenumenkai. Moropai uwaniyakon pe tiwani
wenai e'taruma'tinto' namapai pra e'pai awani,
isa'mantato' namapai pra e'pai awani tiise uwe-
nairi aaipi e'pai awani. 24 Tiise ani'ya titko'manto’
pininma ya kure'ne, tiwe'taruma'ti namaiya. Miriri
ye'nen Paapa pia ipatikari tiiko'manto' ton eporiiya
pepin. Tiise aminke aako'mami Paapa pi'. Tiise
uwaniyakon pe tiwani wenai titko'manto' pininma
pra awani ya, tiwe'taruma'tito' yapltanlpnya ya,
ipatikari enen titko'manto' ton eporiiya Paapa pia

—ta'pliya. 25 —A'ki, tami'nawiron sirirl non pon
yemanne esa' pe ani' ena ya, tiise ipatikari enen
tilko'manto' ton eporiiya pra awani ya, eporiiya
kupi pepin ri miriri. Tiisa'manta yai tekaton
yepe' ton eporiiya pepin. Awe'pli'ka'ti pepin.
26 Jesusya ta'pl: —Ani' eppepi ya upi', moropai
umaimu esenupanto’ pi', uurika' poiiipi'pi eppepi
ipl. I' pensa ini'rl uuipi weiyu yai uya'karu
ke ipikku pe, Paapa ya'karu ke yarakkirl uuipi
yai, moropai morikon inseriyami' pokonpe uuipi
yai eppepl ipl' —ta'pliya. 27 —Inna pi' ri tauya
api'nikon. Tami'nawironkon esa' pe Paapa iipl pe
man. I' kupiiya era'ma amiri'nikon yonpayami'ya
tilsa'mantakon rawirl —ta'pi Jesusya.

Moisés Moropai Elias Esenpo Jesus Pia

(Mt 17.1-13; Mc 9.2-8)

28 Tiwin semana teeseurimasa' tipo, Jesus
witi'pi kawinan wi' pona. Tinenupa'san Pedro
moropai Tiago moropai Jodo pokonpe atti'pi
epiremai. 29 Miari eepirema tanne Jesus yenpata
etinyaka'ma'pi. Moropai ipon etinyaka'ma'pl
aimutun pe pu'kuru. Moropai inke' pe eena'pi.
30-31 Mirirl pe ri asaki'nankon warayo'kon
esenpo'pi iipia. Inke' pe inkamoro wani'pi,
ka' ponkon waranti. Inkamoro yarakKiri
eeseurima'pl. Inkamoro wani'pi Moisés nuri'tl
pe moropai Elias pe. Inkamoro penaronkon
eseurima Jesus yarakkiri. I' kai'ma aasa'manta
kupi pi' Jerusalém po pena Paapaya ta'pl yawiri
awe'kupi kupi ekaremeki'pi to'ya.

32 Mirirl tanne inkamoro Pedro moropai
tiaronkon Jesus nenupa'san wani'pl iwe'nunpai.

Mirirl ye'nen to' we'na'pi. Moropai mirirl tipo
to' paka'pl. Mirirl yal Jesus erama'pi to'ya.
Aka pe pu'kuru awani'pi. Moropai inkamoro
asaki'nankon warayo'kon iipia tiwe'sanon nirl
erama'pl to'ya. 33 Miriri tipo inkamoro witl'pl
tanne Jesus piapai, Pedroya ta'pl Jesus pi: —
Uyenupanen, mori pe pu'kuru e'ni sirirl tari.
Miriri ye'nen eseuriwi'ne tappii ton koneka
annaya siriri. Amiri ton tiwin, moropai Moisés ton
tiwin, moropai Elias ton nirl tiwin —ta'pliya. Tilse
1' taa tluya pe awani epu'tiiya pra Pedro wani'pi.

34 Eeseurima tanne katupuruya to' naponti'pi.
Inkamoro Jesus nenupa'san ena'’pl eranne' pe
katupuru iipi ye'nen tipona'nikon. 35 Inkamoroya
Paapa eseurima eta'pi katupuru kore'ta si'ma.
Ta'pi Paapaya: —Miserl unmu wani unmenka'pi
pe pu'kuru. Miriri ye'nen eeseurimato' imaimu
etatl —ta'piiya. 36 Paapa eseurima atareti'ka pe Je-
sus era'ma'pi to'ya tiwinsari. Miriri tinera'ma'pikon
ekaremeki to'ya pra awani'pi ani' pi'.

More Yepi'ti Jesusya
(Mt 17.14-21; Mc 9.14-29)

37 Tiaron wei yai wi' poi tiwautlkon pe arinikon
pemonkonyami' epere'sa’ erama'pi to'ya. Je-
sus yarakkirl esepopai tiwanikon ye'nen iipi'san.
38 Miari tiwin warayo' wani'pi to' kore'ta. Miikiri
enta1mep1t1 p1a 't1'pl. Ta‘piiya —Uyenupanen
ap1 tauya siriri tiwinan ye' sa'ne unmu yepi t1ya
yu'se wani yenen —ta'piiya Jesus pi'. 39 —O'ma
ewonsa’ man ya'. Moropai eporiiya ya kane' pe
more entaime. Moropai yai atti, eesenumi non
pona inta arakkunta. Moropai o'ma'ya yenunpiti

yaki'tapapitiiya. Ka'ne' pe irumakaiya pepin —
ta'pi itunya. 40 —Anenupa'san pi' ta'piuya o'ma’
yenpa'kato'pe to'ya kai'ma tiise yenpa'ka to'ya es-
erike pra awani'pi. Miriri waranti rl aako'mami
siriri —ta'pliya.

41 Jesusya milkirl maimu yuuku'pl: —Siriri
pankon pemonkonyami', makui nenku'ti'san, in-
nape uku'nenan pepin. O'non pikirl uuko'mami
e'painon akore'tanikon? Omon pikirl amiri'nikon
yapitanipiuya e'painon? Moriya ene'ki —ta'pi Je-
susya miikiri more yun pi'.

42 Milkirl more enepi itunya tanne, Jesus
pia milkiri o'ma'ya yenumi'pi non pona.
Moropai awe'perenperenma’pl non pona. Inta

arakkunta'pi. Miikiri pi' Jesus eseurima'pl
eepa'kato'pe kai'ma. Eepa'ka'pi moropai more
esepi'tisa’ wani'pl. Miikiri more rumaka'pl

Jesusya itun pia pri'ya. 43 Mirirl kupi Jesusya
era'matiponkon tami'nawironkon pemonkonyami'
wani'pi kure'ne teesenumenkai. Paapa meruntiri
ke ikupi Jesusya era'ma tiuya'nikon ye'nen.

Ini'ri Tiisa'manta P1' Jesus Eseurima
(Mt 17.22-23; Mc 9.30-32)

Tami'nawironkon esenumenkasa’' era'ma
tluya ye'nen Jesusya tinenupa'san pi' ta'pl: 44 —
Aawanmira'nikon kinanen 1' tauya manni' pfi'.
Ka' poi iipl'pl uurl rumaka to'ya kupi sirir],
tesanonkon yenya' uwito'pe to'ya —ta'pliya. 4> Tlise
i' taa Jesusya epu'ti to'ya pra awani'pi. Maasa pra
eenonsa' pe awani'pi epu'tl to'ya namai. Mirirl
ye'nen eranne' pe to' wani'pi anekaranmapopai
pra to'wani'pli' taa to'pe awani.

Tonpakon Yentai E'pai To' Wani Pi' Jesus

Eseurima
(Mt 18.1-5; Mc 9.33-37)

46 Jesus nenupa'san e'ku'piti'pi tonpakon yentai
tiwanikon kai'ma. Miriri ye'nen to' eseurima'pi
tliwariri'nikon miriri pi: —Uurl wani ipikku pe
panpi' —ta'pi tiaronkonya. 47 Tiise Jesusya
miriri to' eseurimato' epu'ti'pl 1' kai'ma to'
esenumenkato'. Miriri ye'nen Jesusya si'mirikki
more yapisi'pl itenya pi' moropai yari'pliya tiipia
to' kore'ta. 48 Moropai ta'pliya: —Ani'ya miserl
more yapisi ya, tiwakiri pe pu'kuru uyapuri tiuya
ye'nen, uuri niri yapisliya mori pe. Moropai uuri
yapisliya ya, manni' warantl niri uyarimatipon
Paapa yapisliya —ta'pl Jesusya. —Maasa pra
milkiri ama're'nikon tiwe'sen miikirl wani kupi
siriri kure'ne, moropai ipikku —ta'pliya.

Uyonpakon Pe Ani'kan Wani Pi' Jesus Eseurima
(Mc 9.38-40)

49 Moropai Jodoya ta'pi Jesus pi': —Uyenupanen,
warayo' erama'pl annaya o'ma'kon yenpa'kanen
amaimu pe. Tiise miikirl pi' ta'pi annaya ini'rl
mirlri warantl kikai miikiri ye'ka pi'. Maasa pra
anna yonpa pe awani pepin, tiaron miikiri —
ta'pliya. 50 Imaimu yuuku'pi Jesusya: —Kaane,
miriri kikaki tikai pra e'’ki. Maasa pra awinikii 1'
rl kupiiya pepin miriri, tiise mori kupliya miriri
amiri'nikon ton pe —ta'pi Jesusya.

Samaria Ponkonya Jesus Yapisi Pepin

51 Ka' pona Jesus yaato' Paapaya weiyu
esepori ko'mannipl tanne Jesus esenumenka'pl
Jerusalém pona tuutl pi" 52 Mirirl ye'nen

e'mai’ pe tinenupa'san yonpa yarima'pliya to'
witito'pe kai'ma Samaritanoyami' pata'se' ya'.
Moropai to' erepami'pl miari ya Jesus pata'se' ton
ekaranmapoi. >3 Tiise itiri Samaria ponkonya pra
awani'pi. Maasa pra Jerusalém pona Jesus witl
epu'tl'pi to'ya miito'pe. 354 Jesus pata'se' ton tiri
to'ya pra awani ye'nen, Tiagoya moropai Jodoya
Jesus pi' ta'pl: —Anna yepotori, anna epirema
yu'se nan Paapaya apo' yarimato'pe insamoro
Samaria ponkon po'tii? —ta'pi to'ya Jesus pi'.

55 Miriri taa to'ya ye'nen Jesus era't'pl to' winikii
moropai to' maimu iwa'ti'pliya. —Maasa pra pe-
monkonyami' ti'kai uui'sa' pra wai —ta'pi Jesusya
to' pi'. 56 Miriri tipo to' witi'pl tiaronkon pe-
monkonyami' kore'ta.

Tiaronkon Wani Itiipai Jesus Pikirl
(Mt8.18-22)

>7 Miriri tipo tinenupa'san pokonpe Jesus wit]
tanne e'ma taawiri, tiwinan warayo'ya ta' p1 Jesus
pi': —Awenairi uuti o'non poro atti manni' yairi
uuti —ta'pliya.

58 Jesusya miikirl maimu yuuku'pl: —A'ki, uwe-
nairi ii'pai awani ya aaipi tiise sa'me awani.
Maasa pra maikanyami' yeutta mororon, miriri
ya' to' eri'’kapl. Moropai toronyami'ya ti'moikon
yenpoto' yaponse' niri mororon. Tilse uuri ka' poi
iip1'pl uyewl' ton pra man —ta'piJesusya.

59 Moropai Jesusya ta'pi tiaron warayo' pi': —
Aase uwenairi —ta'pliya.

Tiise milkiriya ta'pl: —Uyepotor], maasa e'mai’
pe uyun sa'manta tanne. Yu'na'tiuya tipo uutl —
ta'pliya.

60 Miikiri maimu yuuku'pi Jesusya: —Tiwi
inkamoro innape umaimu ku'nenan pepinya
milkiri isa'manta’pi yu'na'tt —ta'piiya. —
Tiise amirl witi yu'se wai moropai 1' kai'ma
tami'nawironkon esa' pe Paapa wani ekaremekiya
yu'se wai —ta'pliya ip1'.

61 Moropai tiaron warayo'ya ta'pi Jesus pi': —
Awenairl uuti, Uyepotori. Tiise maasa e'mai' pe
uyonpayami' pi' esekareme'se uuti siriri —ta'pliya.

62 Mitkirl maimu yuuku'pi Jesusya. Ta'pliya:
—Ani' esenyaka'ma ya sanpa ke, miikirl
esenyaka'ma e'pai awani tirumakai pra yareti'ka
tluya pikirl. Miriri waranti miikiri esenyaka'ma
ya, Paapa maimu ekaremeki pi' eesenyaka'ma
ko'mannipl e'pai awani, penaro' teseruri'pl pi'
tiwenpenatai pra. Tiise miikiri enna'po ya, ite'ma'pi
pi, 1I' pe pra ri awani Paapa itesa' pia —ta'pi
Jesusya.

10

72 Kaisaronkon Warayo'kon Yaiponti Jesusya

1 Mirirl tipo Uyepotorikonya tiaronkon 72
kaisari warayo'’kon menka'pi tinaipontitonkon.
Moropai inkamoro yaiponti'piiya asaki'ne'ne
patakon kaisari. Cidadekon poro to' witito'pe
tirawirl o'non poro tuutito' yairl. 2 Moropai
inkamoro yaiponti'piiya. To' yaiponti pe ta'pliya:
—Tu'ke to' man wumaimu anetapainokon,
tilse umaimu ekaremenenan wani tu'ke pra
marari pra umi yawon emisa' waranti, tiise ip1'
teesenyaka'masanon man marari, imo'ka to'ya
eserike pra. Mirirl ye'nen esa'tl miikiri umi esa’

Paapa pi' tiaronkon teesenyaka'masanontonkon
yarimato'peiya —ta'pliya. 3 Inkamoro pf'
ta'piiya: —Atiti see, uuriya ayarimakon siriri.
Ayarimauya'nikon siriri nari'’kon kore'ta. Carneiro
munkiyami' yeka'ma warantl kaikusiyami'
kore'ta ayarimauya'nikon sirirl. 4 Attlkon pe
kanan {' ri kisati. Ayette'’kon yense' asakunikon
kisati. Moropai a'sa'sakon Kkisati. Moropai ani'ri
eposa'yanikon ya e'ma ta, miikiri yarakkirl
kure'ne Kkiseurimati. Tiise teesemi'tapai matitii.

5> Miari ya eerepansa'’kon ya witti ta eewomikon
pe makatli e'mai' pe: “Paapaya tiwanmin tirl yu'se
wai sirirf witti ta”, makatli —ta'pliya to' pi'. 6 —
Mori pe pu'kuru mirirl witti tawon warayo' wani
ya, tiwanmin yapisiiya Paapa winipai. Tiise mori pe
pra miikiri warayo' wani ya, yapisiiya pepin. Tiise
amiri'nikonya yapisi. 7 Mori pe aako'mamikon
ya mirirl wittl ta. Tilse moro mako'mantii
ayare'’kon monpatii moro, awukukon meni'tii
moro, 1' ri tirl to'ya ya aapianikon. Maasa
pra  teesenyaka'masenya = teesenyaka'ma'pi
yepe'pi yapisl e'pai awani. Mirirl ye'nen moro
mako'mantii tiwinan witti ta tiaron ta timo'tapi'se
pra.

8 Cidade pona eewomikon ya, miarl mori pe
ayapisikon to'ya ya, moro aya're'’kon monpatii to'
kore'ta, 1' ri tirl to'ya. 9 Moropai miari cidade po
pri'yawonkon pepin mepi'titii. Moropai makatii
miari ronkon pemonkonyami' pi: “Aapianikon
Paapa nitiri erepanni pi' man. Ayesa'kon pe Paapa
ko'manto'pe eturumakati itenya',” makatii to' p1'
—ta'piiya. 10 —Tiise mori pe ayapisikon to'ya pra
awani ya, miari cidade po, moriya mepa'katii

e'ma ta. Moropai makatii: 11 “Itekare anetapai pra
awanikon ye'nen, anna epa'ka sirirl apatakon pia-
pai. Ak], anna puu pi' atapisi'pi non apatakon ya-
won pa'ti annaya siriri. Siriri kupi annaya itekare
yu'se pra awanikon ekareme'nen pe. Tiise Sirirl
epu'ti, Paapaya ataruma'tikon kupi sirirl. Maasa
pra aminke pra tami'nawironkon esa' pe Paapaii'to’
esepori kupi siriri. Tipemonkonoyami' plika'tliya
kupi siriri” makatii to' pi' —ta'piiya. 12 Moropai
ini'rl ta'pi Jesusya: —Ayenku'tiuya'nikon pepin. Ti-
winano'pi wei yai, tami'nawironkon yenumi Paa-
paya yai, mirirl cidade ponkon taruma'tliya kupi
siriri kure'ne manni'kan penaronkon Sodoma
ponkon taruma'ti'pi tiuya yentai.

Cidade Ponkon Pemonkonyami'ya Jesus Yapisi

Pin

(Mt 11.20-24)

13 Jesus eseurima ko'mannipi'pl: —Aka sa'ne
Corazim cidaderl ponkon pemonkonyami'.
Aka samne Betsaida cidaderi ponkon, innape
ukupiya'nikon pra awanikon siriri tipose. Teuren
kure'ne 1' ikupi eserikan pepin e'kupi'pi apatakon
ya'. Tiise innape ukupiya'nikon pra awe'sa'kon.
Sirirl mirirl ye'ka e'ku'sa’ ya Tiro cidaderi po,
moropai Sidom cidaderi po, miarli ronkon
pemonkonyami'ya timakuyikon rumaka'pi
e'painon pena. Marari pra timakuyikon pi' to'
esewankono'ma e'painon, saaku ya' teepontii
moropai runu'pi ke teeki'pai —ta'pi Jesusya.
14 —Tami'nawironkon yenumi Paapaya weiyu
yai eesewankono'makon kupi sirirl marari
pra. Tiro cidaderi ponkon pemonkonyami'

esewankono'ma'pi yentai. Moropai Sidom
ponkon e'taruma'ti'pi  yentai  amiri'nikon
e'taruma'ti kupi sirirl. Maasa pra innape imaimu
ku'sa'ya'nikon pra awani ye'nen. 15 Aka sane
Cafarnaum ponkon pemonkonyami' ka' pona
attikon kai'ma eesenumenkakon, tiise attikon pe
pra naatii amakuyikon wenai. Miriri wenai apo'
ya' Paapaya ayenumikon kupi sirirl —ta'piiya to'
pi'.

16 Moropai ta'pi Jesusya tinenupa'san 72
kaisaronkon pi: —Ani'kanya amaimukon eta ya,
mori pe umaimu eta to'ya miriri. Tiise ani'kanya
ayewanmirikon ya, inkamoroya uyewanmiri nirl
miriri. Moropai uyewanmirinenanya niri Paapa
uyarimatipon yewanmiri miriri —ta'pi Jesusya.

72 Kaisaronkon Warayo'kon Enna’po Jesus Pia

17 Moropai inkamoro 72 kaisaronkon
warayo'kon iti'san enna'po'pl Jesus pia kure'ne
pu'kuru taatausinpai. Moropai inkamoroya
ekaremeki'pi Jesus pi'. —O'ma'kon wani'pl anna
maimu yawirl. Maasa pra “Jesus maimu pe
epa'’katl pemonkonyami' yapai”, ta'pi annaya.
Mirirl ye'nen to' epa'’ka'pi —ta'pito'ya.

18 Miriri yuuku'pi Jesusya: —Inna, mirirl
warantl awani maasa pra kane' pe waramnapi
e'sisiuka warant], ka' poi Makui enasa’
erama'piuya,  imeruntiri yentai Paapa wani
yenen, —ta'pliya. 19 —Maasa pra Uuriya
pu'kuru merunti tiri'pi aapia'nikon, ye'katon ikii
yaki'tapakonpa kai'ma, umaimu pe, moropai
yeki'’katon mari'ti yaki'tapakonpa. Moropai
tami'nawiron imakui'pl ku'nenan awinikii'nikon

yentai pu'kuru awanikonpa umaimu pe.
Amoronkon epu'tlya'nikon namai merunti
tiri'piuya. 20 Tiise miriri pi' taatausinpai pra e'ti.
Amaimukon pe o'ma'kon epa'ka pi' katausinpati.
Tiise tauya api'nikon, ka' po ayese'kon menukasa'
Paapaya man mori pe aako'mamikonpa, miriri p1'
atausinpati —ta'pi Jesusya to' pi'".

Jesus Atausinpa
(Mt 11.25-27;13.16-17)

21 Mirirl tipo Morl Yekaton Wanni meruntiri
yarakkirl Jesus wani'pi kure'ne taatausinpai.
Mirirl ye'nen ta'piiya: —Uyepotori Paapa, uyun,
amiri ka' esa' tiwe'sen. Moropai non esa' pe
tiwe'sen.  Mori pe man tauya api'. Maasa
pra epunen awe'to’ anonami'pi yenposa'ya
epu‘nenan peplnya epu'to'pe. Epu'nen pe
tiwe'sanon piapai imo'ka'piya itiripa pakko pe
tiwe'sanon pia, moreyami' warainokon pia. Miriri
pi' mori pe man tauya, Paapa. Miriri waranti
imenka'piya moropai mirirl kupi'plya. Maasa pra
miriri ku'sa'ya itu'se awani ye'nen —ta'pi Jesusya.

22 Ini'ri ta'pl Jesusya: —Uyunya tami'nawiron
tilsa' man uupia. Moropai ani'ya ani' pe wani
epu'ti pra man. Tiise Uyunya neken epu'ti. Mo-
ropai ani'ya uyun epu'ti pra man. Tiise uuriya
neken epu'tl. Moropai ani' pe uyun wani ekare-
mekiuya manni'kan epu'ti to'ya yu'se uuri e'to'’kon
pi' —ta'pi Jesusya.

23 Miriri taa tipo, tinenupa'san era'ma’pi Jesusya.
Moropai ta'pliya teken neken to', tiise arinikon
kore'ta pra. —Amiri'nikon nera'ma era'manenan
wani taatausinpai pu'kuru. 24 Maasa pra



Lucas 10:25 1xxix Lucas 10:29

tauya siriri api'nikon. Tu'kankon Paapa
maimu ekarememnenan profetayami' nuri'tiya,
moropai ipikkukon pata esanon reiyami'ya, miriri
anera'ma'pikon anera'mapai to' wani'pi teuren,
tllse era'ma to'ya eserike pra awani'pl. Moropai
miriri aneta'pikon anetapai to' wani'pl teuren, tiise
eta to'ya pra to' wani'pl —ta'piJesusya tinenupa'san
pi'.
Mori Warayo' Samaria Poinon
25 Tiaron pensa warayo' Moisés yeseruri'pi
pl' yenupaton e'mi'sa'’ka'pi moropai Jesus
ekaranmapo'piiya maasa pra epu'nen pe awani
anepu'pai awani'pl. Mirirl ye'nen ta'piiya: —
Uyenupanen, O'non ye'ka pe see ipatikari enen
uuko'manto’ ton eporiuya e'painon?
26 Miikiri maimu yuuku'pi Jesusya: —I' kai'ma
see Paapa maimu e'menukasa’ mirirl epu'ti pi'
nan? I' kai'ma see ekareme'nen amiri? —ta'pi
Jesusyaipi'.
27 Miikirlya ta'pi: —Taiya see waranti:
Ayepotori Paapa yapuriki ayewan ke, moropai
tami'nawirl eesenumenkato' ke. Moropai
ameruntiri ke yapuriki. Moropai
tami'nawiri epu'to'ya ke yapuriki,

Ayonpa sa'namaki awe'sa'nama manni' waranti,
Dt6.5;Lv19.18

taiya —ta'pliya.

28 Miikiri pi' ta'pi Jesusya: —Inna, yairi taa pi'
nai. Moriya miriri ku'ki. Miriri kupiya ya, yairi
enen aako'manto’ ton eporiya —ta'pi Jesusya.

29 Moropai warayo'ya Jesus ekaranmapo'pi
maasa pra ta'pil tluya manni' yawirl pra tiwani

epu'ti tiuya ye'nen. Ta'pliya: —Ani' kin miikirl
uyonpa, isanamato'peuya? —ta'piiya.

30 Miilkiriya epu'to'pe Jesusya panton
ekaremeki'pi see waranti. —A'ki, warayo'
witl'pl Jerusalém poi Jericé pona. E'ma taawiri
tuuti pe ama'ye'kon epori'pliya. Inkamoroya
ipa'tipiti'pi, iponka'pi to'ya moropai iwl yonpasa'
to'ya wani'pl. Moropai inkamoro witi'pi.
31 Mirirl tipo teepiremasen iipl'pi inimikiiya pra
tilse e'ma taawirl. Moropai miikirl era'ma'pi
teepiremasenya. Tlise era'ma tiuya yai tiaron e'ma
wini iwa'ka'piiya, iipia tuuti namai. 32 Moropai
miriri tipo tiaron iipi'pi Levi paari'pi, to' epiremato’
yewl' ta teesenyakamasen. Miikiriya era'ma'pi
niri, moropai miikiriya iwa'ka'pi miriri waranti.
33 Miriri tipo tiaron warayo' iipi'pi Samariapon,
Judeuyami' yeyaton,. Epori tiuya pe miikirlya
era'ma'pl moropai eemi'pami'pi iipia. 3¢ Moropai
miikiri pi' ta'pliya: “Aka, sa'ne”. Miikiri piika'tl'pliya
Jteyaton pe awani'pl tiise, ipa'tipi'to' to'ya
rona'pliya. Moropai itenati yaika'pliya dleo ke,
vinho ke. Moropai yanumi'piiya tekin pona
moropai yari'pliya. Eerepami'pi entamo'kanto’
ke tiwe'repasen yewi' ta. Moro aako'mami'pi
ipiika'ti pi'. 35 Tiaron wei yai miikiriya ta'pi miriri
wittl esa’ pi: “A'ki, miserl konekaya yu'se wai”
ta'pliya. “Ipil' eesenyaka'ma yu'se wani siriri”.
Mirirl pirata ena'pi tiri'pliya asaki'ne. Miikirlya
ta'pl: “Tami'nawiri anti'ka'pi ye'mauya siriri poro
uuipi ya”, ta'pliya. Miriri kupi'pl miikirlya warayo'
pri'yawon pepin pi' —ta'pi Jesusya.

36 Miriri ekaranmapo'pi Jesusya: —Ani' wani

inkamoro eseuriwi'nankon warayo'kon Kkore'ta
ipa'tipl'sa' yonpa pe?

37 Mirirl yuuku'pi warayo'ya: —Manni'
ipiika'titipon.

—Moriya miriri waranti iku'ki —ta'pi Jesusya
ipi'.

Marta Moropai Itakon Maria Pia Jesus Witi

38 Jesus moropai inenupa'san witi'pi e'ma
taawirl. Moropai to' erepami'pi pemonkonyami'
ko'manto’ pata pona. Miarl to' erepami'pl.
Moropai tiwinan wiri' itese' Martaya tewi' ta
to' pata'se’ ton tirl'pl.

39 Miikiri yakon wani'pi Maria itese'. Miikiri
ereuta’pi Uyepotorikon pia. Moropai Jesus
eseurima tanne eta pi' Maria ko'mami'pl Jesusya
yenupanto'. 40 Miriri tanne Marta wani'pl marari
pra teesenyakama pi' tami'nawirl tinkoneka pfi'.
Miriri yai Marta iipi'pi Jesus pia moropai ta'pliya:
—Uyepotori tiwinsari si'ma esenyaka'ma era'ma
pi' nai. Uyakonya tiwinsari unimisa' tami'nawiron
konekato'peuya. Uplika'tli uyakon ii'to'pe ka'ki.

41 Miikirli maimu yuuku'pi Uyepotorikonya.
Ta'piiya: —Marta, eesenyaka'mato' pl' neken
awani miriri. Eesenyaka'mato'ya ayakinpa miriri.
42 Tiise mori, mirirl yentainon moro man. Ayakon
Mariaya kure'ne itu'se tiwe'to' mo'kasa' siriri. Mori
menkasai'ya sirirl. Ani'ya siriri mo'ka eserike pra
man Maria piapai —ta'piJesusya.

11

Epiremanto' PT' To' Yenupa Jesusya
(Mt 6.9-15;7.7-11)

1 Tiaron pensa Jesus epirema'pl. Miikiri
atareti'kasa' tanne, tiwinan inenupa'pi yonpaya
ta'pi ipi: —Uyepotori, anna yenupaki anna
epiremato'pe. Jodoya tinenupa'san yenupa'pi
waranti anna yenupaki —ta'piiya.

2 Miikirl maimu yuuku'pi Jesusya: —Sirirl
waranti epiremati —ta'piiya.

—“Paapa, ka' pon,

amirl neken mori pe pu'kuru wani.

Miriri taa tami'nawironkonya yu'se wai ap?'.

Amirl wani tami'nawironkon esa' pe.

Asi'kl anna pia anna esa' pe awanipa.

3 Anna yekkari ton antiiki wei kaisari i' ton pra
anna wani namai, Paapa.

4MoropaiPaapa, anna nikupi'pi imakui'pi awinikii
miriri ku'ki aawanmira.

Mirirl waranti niri tami'nawironkon nikupi'pl anna
pi’, miriri kupl annaya anna wanmira,
Paapa.

Moropai anna plika'tiki imakui'pi ena namai anna
yentai”.

Mirirl waranti mepirematli —ta'pi Jesusya.

5Moropai Jesusya ta'pi tinenupa'san pi': —Maasa
esenumenkati.  Attikon ya, ayonpakon yewt'
ta anoinna yairi eseuriwi'ne trigo puusa' esa'se
ipi'. Moropai taaya'nikon “Ikei esa'se yi'ni pi'
wai api'”, taaya. ¢ “Maasa pra uyonpa tuutisen
erepanni pi' man amen pu'kuru. Eeminepansa’
ipira, tiise iipia untiri ton pra man itare' ton”
taaya. 7 Esenumenkaki, 1' kai'ma ayonpaya
amaimu yuuku witti ta sima. “Upl' tilwo'ma'tai
pra e'ki. Asapontisa' pu'kuru siriri. Unna'ta

atarakkanmoka eserike pra ye'se'tisau'ya wai. Mo-
ropai unmukuyami' we'nasa' man uyena. Miriri
ye'nen e'mi'sa'ka eserike pra wai trigo puusa’ tiise”,
taiya. 8 Tauya sirirl api'nikon —ta'pi Jesusya. —
Awe'mi'sa'ka pepin ayonpa pe tiwanl ye'nen. Tiise
teta'kai esati pi' aako'mami ya awe'mi'sa'ka tu'ka
itu'se tonpa e'to’ tiripa. Moropai tami'nawiri in-
esati'pl tiriiya iipia —ta'pi Jesusya.

9 —Miriri ye'nen tauya api'nikon. Paapa
esatli pi' ako'manti teeseta'’kai pra. Moropai
yapisiya'nikon iwinipai.  Yuwa pi' ako'manti
moropai eporiya'nikon. Mana'ta pa'ti pi' ako'manti
moropai wittl esa'ya yarakkanmoka. 10 Maasa
pra Paapa pl' tami'nawironkon esanenanya
tinesatl'pikon yapisi. = Moropai yuwanenanya
tinuwakon eporl. Moropai mana'ta pa'tinenan
pia mana'ta atarakkanmoka —ta'piiya.

11 Moropai ta'pliya: —Amiri'nikon tinmuku ke-
nankon. Anmukukonya tiyo' ton esati ya, ikii
tirlya'nikon e'painon? Kaane, itirlya'nikon pepin.
12 Tiyo' ton kariwana pimoi esati anmukukonya
ya, yeki'katon mari'ti tiriya'nikon e'painon? Kaane,
itirlya'nikon pepin. 13 Amiri'nikon wani imakui'pi
kunenan pe teuren, tiise imakui'pi tiriya'nikon
pepin anmukukon pia. Mori tiriya'nikon. Miriri
yentai Paapa ka' ponya mori tiri aapia'nikon.
Ayesa'kon pe aako'manto'pe Mori Yekaton Wanni
tirliya anl'ya esatl ya —ta'pi Jesusya.

Belzebuya Timeruntiri Tiisa' Jesus Pia Taa To'ya
(Mt 12.22-30; Mc 3.20-27)
14 Miriri tipo arinikon pemonkonyami' kore'ta
tiwani ye'ka pe Jesusya o'ma’ yenpa'ka'pi tiwinan

warayo' yapai. Miikiri o'ma'ya warayo' eseurima
tiri pra awe'pitl'pi.  Tiise Jesusya yenpa'kasa'
pe ipata'pi ya' warayo' eseurima'pl. Miriri kupi
Jesusya era'masa’ tiluya'nikon pe marari pra
teesenumenkai arinikon pemonkonyami' wani'pi
ipi'. 15 Tiise tiaronkonya ta'pl: —Maawariyami'
yepotorl Belzebu meruntiri ke maawariyami'
yenpa'kaiya miriri —ta'pi to'ya.  Makui miikiri
Belzebu.,

16 Moropai tiaronkon wani'piipi' tiwo'ma'tasanon
pe. Ta'pi to'ya: —Anna nera'ma ton ku'ki.
Ka' poinon Paapa meruntiri ke iku'ki, innape
aku'to'pe annaya —ta'pi to'ya tiiwo'ma'tai. 17 Tiise
1' kaima to' esenumenkato' epu'ti'pl Jesusya.
Miriri ye'nen ta'pliya: —AKi, tiwinan pata
ya' tiiko'mansenon eseyamama ya, to' e'ti'ka
e'painon tami'nawirl. Moropai tonpakon pokonpe
timurukun pe tilko'mansenon wani ya, inkamoro
ko'mami teesiyu'pi'se mori pe pra. Moropai to'
ekore'ma, to' e'ti'ka tami'nawiri e'painon. 18 Miriri
waranti Makui ko'mami ya tipemonkonoyami'
pokonpe teesiyu'piti pi', merunti ke awani pepin.
Miriri tauya sirirl maasa pra Belzebuya timeruntiri
tlisa' o'ma'’kon yenpa'kapa, taaya'nikon upi' —
ta'pliya. 19 —Tiise miriri waranti awani ya, ani'ya
merunti tirl e'painon anenupa'san pia, o'ma'kon
yenpa'kato'pe to'ya? Inkamoroya taa e'painon
api'nikon: “Esenku'ti'san pe awanikon” taa to'ya.
20 Tiise Paapa meruntiri ke o'ma'kon yenpa'kauya
ya, Paapaii'sa' man akore'ta'nikon tami'nawironkon
esa' pe epu'tiya'nikon.

21 Merunti warayo' tiyurupai kenanya tewt'

erama ya, ani'ya itemanne yama'runpa eserike
pra awani, merunti ke awani ye'nen. 22 Tiise
itentainon moro awani ya, miikiri iipl. Iturupai
mo'kaiya, miriri merunti ke tiwanl emapu'tinen.
Moropal itemanne yama'runpaiya, yariiya.
Moropai miriri pantakaiya tonpayami' pia —
ta'pliya.

23 —Miriri ye'nen —ta'pi Jesusya, —Ani'ya in-
nape ukupi pra awani ya, uyeyaton awani miriri.
Moropai ani' esenyaka'ma pra awani ya, uuri ton
pe uuri esenyaka'mato' taruma'tliya miriri —ta'pi
Jesusya.

O'ma’kon Pi' Jesus Eseurima
(Mt 12.43-45)

24 Mirirl pil' Jesus eseurima ko'mannipi'pi:
—Pemonkon yapai teepa'’ka tipo o'ma’ asari
ko'mannipi tuna ton pin ya pi' tipata'se' ton yuwa
pi' teeri'kapipa. Tilse epori tiuya pra tiwani ya
taiya: “Kaane enna'poi wa'ta uyewi' ta, yapai
epaka ne'tikini ya”, taiya. 25 Moropai miikirl
o'ma’ enna'po ini'rl miikiri pemonkon ya'. Miikirl
yeporiliya yawon pra, mori yeka'maiya pra tiise.
26 Moropai miikiri o'ma’ witl iipiapai tiaronkon
o'ma'’kon yetai tarakkirl to' ko'manto'pe kai'ma.
To' enepiiya asaki'ne mia' pona tilmo'tai kaisariini'
panpi' imakui'san enepiiya miriri miikirl warayo'
ya'. Moropai tami'nawirl inkamoro ko'mami
miikiri ya'. Inkamoroya miikiri taruma'ti marari
pra, pena e'mai' pe imakui'pi pe tiwani'pi yentai,
miilkiri warayo' yeseru wani inkamoro wani
ye'nen ya' —ta'pi Jesusya.

Atausinpanto’ PU' Jesus Eseurima

27 Miriri pi' Jesus tanne, tiwin wiri' arinikon
pemonkonyami' kore'tawon eseurima'pi aronne.
Moropai ta'pliyaz —Paapaya mori tilsa' wiri'
pia, manni' amirl yenpotipon pia, timanniti ke
awo'patipon pia —ta'pl wiri'ya.

28 Miikirl maimu yuuku'pi Jesusya: —Miikiri
yentai tiwe'sanon manni'kan Paapa maimu etane-
nan. Moropai yawirl tiiko'mansenon. Inkamoro
wani mori pe pu'kuru —ta'pi Jesusya.

Tinera'matonkon Yu'se To' Wani
(Mt 12.38-42)

29 Arinikon pemonkonyami' tiise tiipia tiwoi Jesus
eseurima pia'ti'pi. Ta'pliya see waranti: —Sirirl
pankon pemonkonyami' wani siriri imakui'pi
pe pu'kuru. Anera'makon ton esatiya'nikon in-
nape Paapa kupi ye'ka pe pra. Tiise ikupiuya
pepin anera'makon ton. Tiise tiwin neken Jonas
yarakkiri e'kupi'pl ekaremekiuya anera'makon
ton. 30 Paapa maimu ekareme'nen profeta Jonas
nuri'tl era'ma'pi Ninive cidaderi ponkonya enen,
aasa'mantasa’ kai'ma to' e'sa’ tanne. Miriri we-
nai Paapa meruntiri yai awe'mi'sa'kasa’ epu 't1' p1
to'ya. Mirirl waranti uuri ka' poi esenpo'pi ii'sa’
sirlrl amirl'nikon kore'ta, anera'makon ton pe —
ta'pi Jesusya. 31 —A'ki, tiwinano'pl wei yai Saba
pata esa' pe tiwe'sen nuri'tl e'mi'sa'ka kupi sirirl.
Moropai miikiriya taa kupi siriri api'nikon: “I' ton
pe innape ikupiya'nikon pra awanikon?” Maasa
pra pena miikiri wiri' ii'piti'pi aminke pai epu'nen
pe tiwe'sen Salom&o nuri'tlya tenupato'pe kai'ma
etai. Moropai innape ikupi'pliya. Tiise tauya sirirl
api'nikon. Uuri akore'ta'nikon manni' uuri wani

miikirl epu'nen pe si'pi Salomdo yentai. Tiise in-
nape ukupiya'nikon pra awanikon —ta'p1 Jesusya.
32 —Tiwinano'pi wei yai Ninive ponkon nuri'ti
nirl e'mi'sa'ka kupi siriri. Moropai inkamoroya
taa kupi sirirl api'nikon: “I' wani' awani ye'nen
amakuyikon rumakaya'nikon pra awanikon?” taa
to'yva. Maasa pra inkamoroya timakuyikon ru-
maka'pl pena, Jonas nuri'tiya Paapa maimu ekare-
meki yai Ninive po. Mirirl ye'nen tauya siriri
api'nikon. Uuri wani akore'ta'nikon miikirl Jonas
yentai. Miiwini tilse amakuyikon rumakaya'nikon
pra awanikon —ta'pi Jesusya.

Ayesa'’kon Weiyu'panen PU' Jesus Eseurima
(Mt5.15;6.22-23)

33 Jesus eseurima ko'mannipi'pi: —Aki, ani'ya
tl'kuma'tu yawittanipl pepin e'painon i' ri yo'koi
itiripa. ~ Tiise itirliya e'painon itaponse' pona,
maasa pra tami'nawironkon pemonkonyami'ya
eramato'pe kai'ma, mori pe aka pe awani
ye'nen. 34 Jesusya ta'pi: —Aki, ayenukon wani
ayesa'’kon weiyu'manen pe mori pe tami'nawiron
ayeserukon era'makonpa. Tiise imakui'pl pe
ayenukon wani ya, i' era'maya'nikon pepin, I'
kupiya'nikon epu'tiya'nikon pepin. Ewaron ta
tiwe'sen warantl awanikon, a'ka ta pra. Miriri
warantl ayewankon wani.  Morl pe Paapa
maimu pi' eesenumenkakon ya, ayewankon ya’,
tami'nawiri aako'manto'’kon wani mori pe. Tiise
imakui'pi pe eesenumenkakon ya ayewankon ya'
imakui'pi pe niri aako'manto'’kon wani. 35 Mirirl
yenen tiwari e'tl eesenumenkato'kon ya imakui'pi
ewomi namai, mori pe a'ka pe aako'mamikon

tanne, aama'tanipiiya'nikon namai. Mirirl waranti
ikupiya'nikon ya ewaron ta awanikon pepin.
36 Mirirli ye'nen tami'nawiri ayesa'kon wani
miriri a'’ka pe. Maasa pra yairon pi' pukuru
eesenumenkakon ye'nen. Ewaron ta tiwe'sen
waranti pra awanikon. Aka ta titko'mansen pe
awanikon mori pe —ta'piiya.

Fariseu Yewl' Ta Jesus Witl
(Mt 23.1-36; Mc 12.38-40)

377Jesus eseurima atareti'ka pe tiwinan fariseuya
Jesus eta'pi tewi' ta entamo'kai attito'pe. Mo-
ropai Jesus witi'pi, miikiri ereuta’pl imesari pia.
38 Tiise miikiri pi' fariseu esenumenka'pi. Maasa
pra teserukon yawirli awe'rona pra awani ye'nen
tiwentamo'ka rawiri.

39 Miriri epu'ti tiuya ye'nen, ta'pi Uyepotorikonya
fariseu pi" —Amiri'nikon fariseuyami'ya
apisaukon moropai aparaturikon ronapitl
iko'noro tiise iporo neken. Awe'ronakon mori
pe eeseramato'pe, tlise itu'na ayewankon ya'
nura pe awanikon tanne.  Miriri ta'pliya to'
yeseru ekaremekipa kai'ma. To' yewan ya' to'
esenumenkato'’kon wani imakui'pi pe, nura
pe awani, marari pra., 40 Moropai ta'pliya: —
Pakkokon epu'nenan pepin amiri'nikon. Ani'ya kin
miriri pisa kupi'pi poroporo. Miikiri poroporo
ikupitipono'plya ita ikupi'pi niri? Moropai
ayesa'’kon neken pra ku'sa' Paapaya pra, tiise
ayewankon nirl kupi'pliya. Miriril sa'niri nura pe
pra yu'se Paapa wani epu'tiya'nikon pra naati?
41 Mirirl ye'nen mori pe aako'manto'pe yuwati.
Tiwe'taruma'tisanon pilika'titi. To' pia antirikon

ya, mori pe pu'kuru awanikon, nura pe pra —ta'pi
Jesusya to' pi'.

42 —Aka tiwarl e'ti amiri'nikon, fariseuyami'.
Maasa pra awe'taruma'tikon pe naatii. E'to' yawiri
Paapa yapurilya'nikon kai'ma, antirikon ayo'kon
wosi yonpa ke Paapa repayanikon. Tiise mori
panpl' antirikon pe ta'pi tiriya'nikon pra awanikon.
Tiaronkon winikii yairi pra awanikon ye'nen
moropai Paapa sa'namayanikon pra awanikon
yenen. Miriri kupiya'nikon e'pai awani'pl sa'niri.
Paapa pia antirikon tirlya'nikon moropai tiaronkon
sa'namaya'nikon e'pai awani'pi.

43 Aka tiwarl e'tl fariseuyami' maasa pra
awe'taruma'tikon pe naatii. Maasa pra tiaronkon
yentai awanikon kai'ma eesenumenkakon ye'nen.
Mori pe teekonekai eereutakon epere'nito'
yewl' ta. Moropai arinikon pemonkonyami'
emurukuntisa' kore'ta awanikon yai, tiaronkonya
ayapurikon yu'se awanikon. Mii pe awanikon
ye'nen awe'taruma'tikon pe naatli.

44 Aka, tiwari e'tl. Maasa pra amiri'nikon wanipe-
naro' uuruwai eesepu'ti pra ena'pi waranti. Epu'ti
tluya'nikon pra nura kore'ta pemonkonyami' asari
iporo —ta'pi Jesusya.

45 Mirirl taa Jesusya ye'nen, tiwin Moisés
nuri'tliya yenupanto' pi' yenupatonya ta'pi Jesus
pi': —Uyenupanen, miriri waranti anna pi' niri
eeseurima epu'ti pi' anna man. Anna yeseru
winikii eseuriman pi' nai —ta'pliya.

46 Jesusya imaimu yuuku'pi: —Amiri'nikon
nirl tiwari e'ti, Moisés nuri'tlya yenupanto' pi'

yenupatonkon. Maasa pra awe'taruma'tikon kupi
siriri. Maasa pra yairi pra tiaronkon yenupa
pi' aako'mamikon wenai.  Tami'nawirl sa'me
ayeserukon kupi tiaronya yu'se awanikon. Tiise
amiri'nikonya miriri kuplya'nikon pra awanikon
nem marari.

47 Tiwarl e'tl. =~ Maasa pra awe'taruma'tikon
kupi sirirl. Amiri'nikonya pena Paapa maimu
ekareme'nenan profetayami' nuri'ti uruwasi ton
koneka'pi mori pe. 48 Miriri ye'nen “Inna to'
wiipai man”, ta'piya'nikon. Atamokon nuri'sanya
inkamoro wiisa' moropai inkamoro uruwasi ton
koneka'piya'nikon. Mirirl wenai awe'taruma'tikon
kupti siriri. 49 Miriri ye'nen Paapaya ta'pi epu'nen
pe tiwani yenen: “Umaimu ekareme'nenan yari-
mauya kupi sirirl to' kore'ta profetayami'. Tiise
inkamoro yonpayami' wii to'ya kupi sirirl. Mo-
ropai to' yonpari'san taruma'ti to'yva umaimu we-
nai”, ta'pl Paapaya —ta'pi Jesusya. 50 —Miriri
kupi'pl penaronkonya umaimu ekareme'nenan
ti'ka'pl to'ya. Miriri wenai siriripe enen tiwe'sanon
pemonkonyami' taruma'ti Paapaya kupi siriri.
51 Penaro' Abel nuri'ti wi'pi irui Caimya patapai.
Moropai profeta Zacarias nuri'ti wi'pi to'ya pikiri.
Manni' anwi'pikon Paapaton pe to' nipo'tl yaponse'
yarappana Paapa yewi' ta teepiremasanon neken
witito' pata iwi'pl to'ya. Tami'nawironkon wi'pi
ku'sa’ to'ya wenai tami'nawironkon siriripankon pe-
monkonyami' taruma'ti Paapaya kupi siriri —ta'pi
Jesusya.

52 —AKka tiwari e'ti amiri'nikon Moisés nuri'tiya
yenupanto' pi' yenupatonkon. Maasa pra pe-
monkonyami' anenupakonya yairon epu'ti es-

erike pra awani. Maasa mori yairon tekareme'se
pra yenomi'plya'nikon ayeserukon neken ekare-
mekikonpa kai'ma. Mirlri wenai to' e'piika'ti
eserike pra. Amiri'nikon e'plika'ti pepin mo-
ropai inkamoro e'piika'ti namai to' ma'nipa pi'
aako'mamikon —ta'pi Jesusya to' pi'.

53-54 Miriri taa tipo Jesus epa'ka'pl miikiri fariseu
yewl' tapai. Miikirl eseurimasa' pi' fariseuyami'
moropai inkamoro Moisés nuri'tiya yenupanto'
pi' yenupatonkon ekore'ma’pi marari pra. Miriri
yenen miikiri yekaranmapopiti'pl to'ya. Maasa
pra yairl pra Jesus eseurima yu'se to' wani'pi
imakui'pi kupikonpa kai'ma iwinikii.

12

Tiaronkon Yenku'tito' Pi' Jesus Eseurima
(Mt 10.26-27)

1 Marari pra iku'ne'ti yentai pemonkonyamf'
emurukuntil'pl Jesus eseurima etakonpa iipia.
Marari pra Kirippe to' wani'pl ipata'se’ ton pra
tiaronkon pona to' erepanpiti'pi tu'ke tiwanikon
ye'nen. Miriri yai Jesusya ta'pi tinenupa'san pi'
e'mai' pe: —Tiwari e'ti fariseuyami' yeseru pfi',
tiaronkon yenku'ti to'ya pi' mori pe tiwanikon
kai'ma. 2 Tami'nawiri to' nikupi'pi to' yeseru
eesera'ma pra si'pl e'naponka kupi siriri aronne.
Moropai to' yeseru i' kai'ma teesenonse to'
nikupl'pi esepu'ti kupi sirirl mirirl yai tami'nawirl.
3 Miriri waranti tami'nawirl 1' ta'pi'nikon ewaron
ta si'ma ani'ya eta pra tiise, miriri eseta kupi siriri
taripai ewaron ta pra, tiise a'ka ta. Moropai ama'
pe eeseurima'pi ayewi' ta si'ma taatarakkanse

ani'ya eta nama pe, miriri esekaremeki kupi sirirl
tami'nawironkonya eta tanne ama' pe pra —ta'pi
Jesusya.

Ani' Nama E'pai Awani
(Mt 10.28-31)

4 Jesus eseurima ko'mannipl'pl to' pi":
—Uyonpayami' tauya siriri api'nikon.
Eranne' pe ke'tl manni'’kan pemonkonyami'
ataruma'tinenkon pi'. Tiaron pensa awikon
to'yva kupi sirirl. Miriri pi' eranne' pe pra e'ti.
Awisa'kon to'ya tipo ini'ri 1' kupl to'ya pepin.
Ayesa'’kon neken wii to'ya tilse ayekatonkon
wil to'ya eserike pra awani. 5 Tiise tauya sirirl
api'nikon. Ani' namaya'nikon e'pai awani. Paapa
namati. Maasa pra miikiriya awikon kupi siriri.
Ayesa'kon wiiya moropai ayekatonkon yenumiiya
apo'ya'. Mirirl ye'nen tauya ini'ri api'nikon, Paapa
namati, tiaron pemonkon namayanikon yentai
apo' ya' ayenumiiya namai —ta'pi Jesusya. 6 —
.Pemonkonyami' pi' eranne' pe pra e'kl. Tiise
Paapa nama e'pai man maasa pra uuri'nikon
ko'manni'nen pe awani ye'nen., Aki, to' e'repa
mia'taikin toronyami' simonkokon ke epe'mira.
Tiise Paapaya inkamoro toronyami' epu'ti maasa
pra iwanminonkon pepin inkamoro. 7 Inkamoro
toronyami' ma'rankon yentai amiri'nikon
epu'tiiya. Apu'pai si'po ku'ne'tisai'ya tami'nawiri.
Miriri ye'nen eranne' pe pra e'tl. Amiri'nikon wani
pepin iiwanmira maasa pra tu'’kankon toronyami'
yentai amiri'nikon wani Paapa pia —ta'pi Jesusya.

1

Cristo, Ka' Poi Iipi'pi Pemonkon Uurti
(Mt 10.32-33;12.32; 10.19-20)

8 Jesus eseurima ko'mannipi'pl to' pi': —Ani'ya
taa ya, “Inna uuri Jesus pemonkono pe wani”,
taiya ya pemonkonyami' pi', uuri ka' poi iipi'plya
taa nirl miriri waranti Paapa poitiritonon in-
seriyami' pi'. “Inna miserl upemonkono”, tauya
to' pi'. 9 Tiise ani'ya taa ya: “Uurl kaane Je-
sus pemonkono pepin uuri. Yapurinen pepin
uuri”, taawon awani ya, miikiriya uwapu'ti. Miriri
waranti nirl uuri ka' poi iipi'plya iwapu'ti Paapa
poitiritonon inseriyami' pi'. “Upemonkono pepin
miserl” tauya to' pi' —ta'pi Jesusya.

10 Moropai ta'pliya: —Ani' eseurima ya uuril
ka' poi iipl'pi winikli mirirl imakui'pi inkupi'pi
kupi Paapaya eserike awani tiiwanmira. Tiise ani'
eseurima ya imakui'pi pe Mori Yekaton Wanni
winikii, miriri imakui'pi inkupi'pi kupi Paapaya
pepin tilwanmira. Tilse aako'mami miriri ipatikari
imakui'pi pe awani Paapa pi'.

11 Moropai ta'piiya tinenupa'san pi: —Tauya
sirirl apl'nikon. Amiri'nikon yari to'ya epere'nito'
yewi'kon ta api'nikon teeseurimakonpa. Pata esa'
pe tiwe'sen moropai ipikku pe tiwe'sen rawiri Paapa
maimu ekaremekiya'nikon wenai. Miriri pi' teese-
wankono'mai pra e'tl. “I' see taato'peuya ko'ye”
kikatl aawariri'nikon. “I' kai'ma see epeto'pe” tikai
pra e'ti. 12 Maasa pra inkamoro ipikkukon rawiri
sima 1' kai'ma eeseurimato'kon ton ke ayenu-
pakon Mori Yekaton Wanniya miriri yai, to' maimu
yu'to'yakon ton tirliya—ta'pi Jesusya to' pi'.

Pakko Pe Ipikku Warayo' Wani
13 Inkamoro arinikon yeurima Jesusya tanne to'
kore'ta tiwe'sen warayo' eseurima'pi. Ta'pliya Jesus

pi: —Uyenupanen, anna yunkon nuri'tl yeman-
neri'pi innimi'pl, mirirl rataikato'pe uyakonya
ka'kl arakkita pairi uuri ton —ta'piiya Jesus pi'.

14 Imaimu yuuku'pi Jesusya: —Uyonpa, mirirl
uuri esenyaka'mato' pepin. O'non ye'ka pe see
miriri kupiuya epu'tl pi' nan? Miriri kupluya eserike
pra wai —ta'pliya ipi'. 15 Miriri yai tami'nawironkon
pi' eeseurima'pi. Ta'pliya: —Tiwari e'ti, 1' itu'se
awe'to'’kon pi'. Kure'ne 1' itu'se awe'to'’kon yu'se
kisenumenkati. Maasa pra kure'ne temanne ke
tiwe'sen pe tiwani wenai, mori pe aako'mami pepin.

16 Miriri yekare pi' to' yenupapa kai'ma Jesusya
warayo' ipikku yekare ekaremeki'pi. Ta'pliya: —
Warayo' wani'pi yemanne ke. Moropai miikirlya
ta're' ton pimi'pi marari pra. Moropai eepeta'pi
marari pra moropai imo'ka'piiya kure'ne. 17 Miriri
pi' miikirl esenumenka pia'ti'pl tliwariri. Ta'pliya:
“Uya're’ pata'se' ton pra nai koo. Marari pra tiise
ri” ta'pliya. “O'non pata ikonekauya e'painon”,
kai'ma eesenumenka'pi.

18 Miikirlya ta'pi: “Aa, epu'tl pi' wai taripai”,
ta'pliya. ~ Tilwariri eesenumenka'pi.  Ta'pliya:
“Seeni' e'mainon itewi' pe unkoneka'pi
yarankauya siriri ini'rfi  kure'ne panpi'
ikonekato'peuya. Mirirl ta tami'nawirl
ikonekato'peuya, miriri e'mai’ pe itesa' pe wani'pi
pokonpe, amenan konekato'peuya”, ta'pliya.
19 “Moropai tauya upi'rl uuwariri. Mori pu'kuru
warayo' tami'nawiron esa' amiri itu'se awe'to’
man tami'nawiri aapia. Taripai tu'ke kono' kaisari
itesa’ pe aako'mami. Taripai eri'ka'ki enapi pi'
ako'manki. Moropai eniri pi' ako'manki moropai

atausinpa pi' ako'manki tauya” ta'pi warayo'
ipikkuya tipi'rl, mori pe titko'mami kai'ma.

20 Tiise miikiri pi' Paapaya ta'pi: “Pakko, amiri '
epu'nen pepin, I' tepu'se pra teeseurimasen. Maasa
pra siriripe ewaron ya' aasa'manta kupi pe nai.
Ani'ri wani epu'ti pi' nan miriri mararon pepin
aya're' ankoneka'pi yarakkiri?” ta'pil Paapaya ipi'.

21 Moropai ta'pl Jesusya: —Sirirl waranti
awe'kupi mirliri inkamoro ye'kakon ipikku
pe tiwe'sanon. Maasa pra timiri'nikon pe

neken temannekon yannuku pi' to' ko'manni.
Tami'nawiri itesa’ pe tiwe'to'kon pi' tewankon
yapi'sa' to'ya. Tiise Paapa pia ipikku pe pra to'
wani. I' ton pinon inkamoro maasa pra Paapa
maimu yawirl pra to' waniyenen,1' riyapisi to'ya
pepin iwinipai —ta'pi Jesusya.

I'Ttu'se Awe'to'kon Pi' Teeseka'nunkai Pra E'ti
(Mt 6.25-34)

22 Mirirl waranti to' yeurima tipo, Jesusya
ta'pi tinenupa'san pi': —Mirirl ye'nen tauya siriri
api'nikon. Aako'manto'kon pi' teesewankono'mai
pra e'tl. Ayekkarikon ton pra awani pi' aponkon
ton pra awani pi' kisewankono'mati. 23 Maasa
pra uuri'nikon ko'manto' ko'mannipi Paapaya.
Moropai uyesa'kon ko'mannipliya. Mirirl wani
miriri uya're'’kon moropai uponkon yentai.
Miriri yenen mirirl pi' teesenumenkai pra
e'tl. 24 Maasa esenumenkati. Manni'kan
toronyami' esenyaka'ma pepin tekkarikon ton
pimi pi'. Moropai imo'ka pi' to' esenyaka'ma
pepin.  Moropai itewi'kon ton koneka to'ya
pepin.  Tiise Paapaya inkamoro ko'mannipi

miriri. To' ya're' ton tirliya eminan moronka
to'ya namai. Amirli'nikon kanan? 1' kai'ma
awanikon? Inkamoro toronyami' ko'mannipi
tluya yentai Paapaya aako'mannipikon. Maasa
pra  inkamoro  toronyami'  yentainokon

amiri nikon. 25 Teesenumenkato'kon wena1
ani' ya tilko'manto'kon ton yenka pepin ini'

panpi' tilko'mamipa, nem marari. 26 Miriri
kupiya'nikon eserike pra awanikon yenen I' ton
pe aako'mamikon teesewankono'mai 1' itu'se
awe'to'’kon pi'.

27 Maasa esenumenkati kono' waiyi pi'
Eesenyaka'ma pepin tipon si'pimi pi'. Miiwini
tilse morl pe to' yari'ku wani. Tauya siriri
api'nikon, pena Salomdo nuri'tiya tipon ton
yeka'ma'pi mori pu'kuru mirirl kono' waiyi
warainon yeka'ma'piiya maasa pra itesa' pe
tiwani ye'nen, ipikku pe tiwani ye'nen. 28 Tiise
miikiri epontisa' yentai moril pe pu'kuru kono'
walyl wani. Mirirl waranti pari' yari'’kutannipi
Paapaya kure'ne aako'mami pra tiise. Ka'ne' pe
ri aati'napaml. Miriri yentai uuri'nikon pontiiya
mori pe. Mirirl waranti ri tilse marari innape
ikupiya'nikon. 29 Miriri ye'nen aya're'’kon pi'
moropai awukukon pi' ayewankon tapi'se pra
e'tl. Miriri pi' teesewankono'mai pra e'tl. 30 Maasa
pra manni'’kan Paapa epunen pepin yeseru
mirlri. Moropai tami'nawirl 1' itu'se awe'to'’kon
epu'ti pi' Paapa man. Miriri ye'nen mirirl
pi' teesewankono'mai pra e'ti. 31 Tiise Paapa
yenya' eturumakati, ayepotorikon pe awe'to'pe.
Moropai itu'se Paapa e'to’ kupiya'nikon yuwati.
Mirirl kupiya'nikon ya, tami'nawirl manni' itu'se

Ka' Po Tiwe'ti'’kasen Pepin Konekati

(Mt 6.19-21)

32 Moropai ta'pliya: —Mirirl  ye'nen
unmukuyami', innape Paapa kupi pi' ako'manti
eranne' pe tiwe'se pra. Maasa pra Paapa,
ayunkonya tiwakiri pe tintirl tiri pe man
aapiamnikon. Tesa'kon pe itenya' eturumaka'san
pia itirliya. 33 Miriri ye'nen 1' itesa' pe awe'to'kon
ke e'repati. Moropai mirirl yepe'pl tiniru tiiti
manni'kan 1' ton pinon pia. Mirirl wenai
ayemannekon yense' ton eporiya, tiwe'ti'kasen
pepin ka' po. Moropai mirirl ya' itesa' pe
awe'to'’kon konekaya ka' po. Maasa pra miarl
aatareti'ka pepin. = Moropai miari ama'ye'ya
yama'runpa pepin. Moropai miari ka' po ani'ri
o'ma'ya aponkon ayemannekon yaku pepin.
Ipatikari mori pe aako'mami. 34 Maasa pra
miari ka' po ayemannekon konekasa'ya'nikon
manni' pata eesenumenkato'’kon wani niri miari
aako'mamikon pi' —ta'pi Jesusya.

Tikaraiwarikon Nimi'nenan

35 Moropai ini'ri ta'pi Jesusya: —Mori pe
teekonekai e'tl tami'nawirl ankonekakon ton
konekakonpa. @ Mori pe aponkon yeka'mati.
Moropai akuma'tukon tawittani'se e'tl, I' ri
e'kupi eramakonpa —ta'pliya. 36 —Manni'kan
pemonkonyami' tikaraiwarikon tiwe'marimasen
festarl pona iti'pi enna'po nimiki pi' tiwe'sanon
waranti e'ti. Inimiki to'ya tanne, to' karaiwari
erepami ya, mana'ta pa'tiiya. Kane' pe mana'ta
yarakkanmoka to'ya eewonto'pe, maasa pra

inimiki tiuya'nikon ye'nen. 37 Mori pe pu'kuru
inkamoro ipoitiritonon wani. = Maasa pra to'
karaiwariya to' epori to' we'nasa' pra awani
ye'nen, tinimiki pi' to' tiise. Tauya api'nikon miikiri
to' karaiwariya tipon miakanma tipoitiritonon
yekKkari ton tiripa. Moropai taiya to' pi": “Ereutati
mesa pia”, taiya. Moropai inkamoro pi' to'
karaiwari esemi'tipa to' yekkari ton tiri pi".
Miriri waranti awani kupi sirirl Uyepotorikon iipi
nimi'nenan ton pe. 38 Miikiri to' karaiwari erepami
ya, kure'ne tiiko'mami tipo, anoinna eerepami
pra awani ya, eerenmapi ya eerepami ya,
aatausinpa tipoitiritonon pi', inimiki pi' to' ko'mami
ye'nen. 39 Maasa esenumenkati siriri pi'. Siriripe
ama'ye'ya temanne yama'runpa epu'ti warayo'
wittl esa'ya ya, inimiki pl' wittl esa’ ko'mami
e'painon, temanne yama'runpaiya namai.
40 Mirirl ye'nen tauya siriri api'nikon. Amiri'nikon
nirl miriri waranti enpen ako'manti, maasa pra 1'
pensa uuri ka' poi iipi'pl pemonkon pe enna'poto’
weiyu sirirli non pona epu'tlya'nikon pra naatii.
Enpen e'ti aawanmira'nikon unimikiya'nikon pra
awanikon tanne ayeporiuya'nikon namai —ta'pl
Jesusya.

Asaki'nankon Ipoitiritonon, Mori, Imakui'pt
(Mt 24.45-51)

41 Miriri waranti Jesus eseurima ye'nen Pedroya
Jesus ekaranmapo'pi. Ta'piiya: —Uyenupanen,
miriri eeseurimato' wani mirirl anna anenupa'san
neken panamato'ya pe, tami'nawironkon ton pe
ka'ri? —ta'pi Pedroya Jesus pi'.

42 Jesusya yuuku'pi panton ke. Ta'pliya: —
Eseurima sirirl ani' pi' o'non ye'kakon ikaraiwari
nimo'ka'pl tewl' ko'manni'nen pe maasa pra
miikirl wani imaimu yawiri, morl pe tiwe'sen
pe moropai epunen pe awani, manni' miikiri
ikaraiwariya tewil' ko'manni'nen pe. Moropai
tiaronkon tipoitiritonon esa’' pe to' ya're' ton tiinen
pe. Moropai tami'nawiri ta'pi tikaraiwarlya yawiri
iku'men. 43 Miikiri tipoitirl epori ikaraiwariya
teerepansa’ ya morl pe pu'kuru. Maasa pra
tami'nawiri tikaraiwarlya taasa' yawiri iku'sai'ya
yenen. Miikiri wani mori pe pu'kuru iipia.
44 Mirirl ye'nen tauya sirirl api'nikon.  Miriri
waranti  tikaraiwari  nitiri'pl  ko'mannipiiya
yenen ini' panpi' ikaraiwariya tami'nawiron tirl
iko'manni'to'peiya. 45 Tiise miriri waranti pra
ipoitiri wani ya, tiise talya ya: “Ka'ne' pe aa1p1 pe
pra man”. Mirirl ye'nen tiaronkon 1p01t1r1tonon
tllpia tikaraiwarl nirumaka'san taruma'ti pia'tliya
to' po'pitiiya, moropai to' yare' ton tirliya pepin
emi'ne to' tlise. Tiise miikiri ko'mami ta're' enapil
pi' moropai tiwuku enirl pi' marari pra. Maasa
pra tikaraiwarl iipi pra awani yenen. Moropai
miikirl etiml pia'ti marari pra imakui'pi kupfiya.
46 Miriri tipo tiiko'manse pu'kuru pra, ikaraiwari
erepami tinimikliya pra tiise, marari enpen pra
awani tanne. Mirirl yai inkupi'pi era'ma tiuya pe
ikaraiwari ekore'ma mararl pra moropai iwiiya.
Moropai yenumiiya imaimu yawirl iko'mami'san
pepin pata'se' apo' ya'. Miriri e'’kupi Paapa maimu
yawirl pra tiwe'sanon yarakKirl.

47 Ipoitiriya epu'ti tami'nawiri 1I' inkupi pe ta'pi

tikaraiwariya tilse miriri tiku'se pra aako'mansa’ ya,
teekonekai pra aako'mansa’' ya, moropai ta'pliya
yawirl iku'sai'ya pra ipoitiri e'sa’ ya, miikirl po'piti
ikaraiwarilya ipira, timoron epu'to'peiya. 48 Tiise
manni' ipoitiri ' ta'pi tikaraiwariya epu'nen pepin.
Tikaraiwarl maimu yawirl awani pepin maasa pra
epu'ti tiuya pra tiwani ye'nen. Tiise yairi pra miikirl
e'to’ wani wenai ikaraiwariya i'po'piti tiise marari
miikirl tiaron ma're, maasa pra tepu'se pra awe'sa’
yenen. Siriri warantl uupia'nikon marari pra
tintiri'pl miakanno'pl ekaranmapoiya kupi siriri.
Taiya: “I' kai'ma aapia untiri'pl yapuri'piya? Ya-
puri'plya ou yewanmiri'piya?” taiya kupi siriri
upi'nikon. Maasa pra marari pra itiisai'ya ya uu-
pia'nikon, ini' panpi' epopai awani—ta'pi Jesusya.

Jesus Wenai Esiyu'pinito’

(Mt 10.34-36)

49 Jesus eseurima ko'mannipi'pl. Ta'piiya:
—Uuri 1ipi'pi apo' ene'to’peuya siriri non
pona pemonkonyami' kore'ta.  Aasirl miriri
yawittasa' yu'se wani siriri teuren. 50 Tiise
kure'ne e'taruma'ti kupi siriri. Tiise kuremne
e'taruma'tito’ atareti'kasa' yu'se wanti sirirl. 51 Tiise
amiri'nikon esenumenka mori ene'sau'ya kai'ma
sirirl] non pona. Tiise tauya siriri api'nikon,
mori tiwamin ene'sau'ya pra wai tiise eseyaton
pi' pemonkonyami' wani kupi siriri uwenai.
To' eseyanama kupi sirirl. 32 Tauya siriri,
sirlri patapai pemonkonyami' mia'taikinankon
tiwinan wittl ta tiwe'sanonkon ena kupil siriri
eseyaton pi'.  Seuriwi'nankon ekore'ma kupi
sirirl asaki'nankon yarakkiri. Moropai inkamoro

asaki'nankon wani teekore'mai eseuriwi'nankon
yarakKiri. Uyese' wenal mirirl waranti to'

ekore'ma. 53 Moropai tinmukukon winikii
teekore'mai to' yunkonyami' innape uku'sa’ to'ya
wenai, uyese' wenai. Moropai tunkon winikii
to' munkiyami' wani teekore'mai, uyese' wenai.
Moropai to' yankonyami' wani iri pe tinmukukon
wiri'sanyami' winikii, innape uku'sa’ to'ya wenai.
Moropai to' munkiyami' nirl teekore'mai tisankon
winikii uyese' wenai. Moropai tipa'sekon winikii
to' yawo'pitonon wani teekore'mai. Moropai
to' pa'setonon wani teekore'mai tawo'pikon
yarakkiri. Uyese' wenai tu'’kankon ekore'ma kupi
sirirl. Innape ukumnenan pi' innape uku'nenan
pepin ekore'ma uwenai —ta'pi Jesusya.

I'Ye'ka Pe Pata Wani Epu'to’

(Mt 16.2-3)

>4 Jesusya pemonkonyami' panama'pl. Ta'piiya
to' pi: —Akl, wei epa'’ka wini katupuru enuku
eramayanikon ya irikkutun pe. Taawonan
amiri'nikon, kono' rena pe man Siriripe,
taaya'nikon. Moropai innape aarena ta'plya'nikon
yawirl. 55 Moropai a'situn ata'se'ma ya, wei
ewomi winipai, miriri pi' taaya'nikon. Wei pe
pata wani pe man. Innape wei pe awani, ane'
pe awani ta'plya'nikon yawirl. 56 Amiri'nikon
pemonkonyami' teesenku'tisanon, epu'nenan pe

tiwanikon kai'ma eesenumenkakon! Tami'nawiri
I' pata po tiwe'ku'sen epu'tiya'nikon mori pe.

Mirirl ekaremekiya'nikon e'to’ yawirl pata po
tiwe'ku'sen moropai ka' pi' tiwe'ku'sen. Tiise 1'
wani' awani anera'ma'pikon ayenukon ke 1’

ikupi eserikan pepin unkupi'pi ayenukon kaisari,
mirlri kuplya'nikon pepin innape. [I' ton pe
ekaremekiya'nikon pepin? —ta'pi Jesusya to' pi'.

Ayeyaton Pe Tiwe'sen Yarakkiri Mori Konekati

(Mt 5.25-26)

57 Jesus eseurima ko'mannipi'pl. Ta'piiya:
—Tiise 1' wani' awani ye'nen aawariri'nikon
epu'tiya'nikon pepin i' wani yairon pe. 58 A'k],
ayeyaton iipl ya ayaripa ipikku pe tiwe'sen juiz
pia. E'mai' pe ayariiya rawirl I' ri inkupi'pi
awinikii konekaya yuwaki yarakkiri, miikirl
juiz pia ayariiya namai. Tiise ikonekasa'ya pra
awanil ya juiz yenya' arumakaiya. @ Moropai
juizya arumaka surarayami' yenya' moropai
surarayami'ya ayarakkamo atarakkannito' ta.
59 Tauya siriri api'nikon miriri atarakkannito' tapai
eepa'kakon pepin. Tami'nawiri miriri ankupi'pikon
ye'maya'nikon pikirl aako'mamikon —ta'piJesusya
to' pi'.

13

Imakui'pi Unkupi'pikon Rumakato' PU' Jesus

Eseurima . .
1 Moro to' wani'pi tiaronkon pemonkonyami'.

Inkamoro eseurima pia'ti'pi Jesus pi' 1' kai'ma
Galiléia pataponkon warayo'kon ti'ka me'po'pl
Pilatosya pi'. —Paapa pia tintirikon po'tii to'
ii'sa’' tanne, to' ti'ka me'po'pliya —ta'pi to'ya Jesus
pi'. 2 Mirirl pi' ta'pi Jesusya: —I' wani' awani
yenen insamoro warayo'kon ti'ka me'po'piiya
miriri waranti. I' kai'ma to' pi' eesenumenkakon?
Tiaronkon yentai imakui'pi ku'sa' to'ya wenai, to'

taruma'ti'pl Paapaya taaya'nikon ka'ri? 3 Kaane,
miriri wenai pra —ta'pl Jesusya. —Tauya Siriri
api'nikon, tami'nawiri awanikon tanne amiri'nikon
enpenata pra awanikon ya imakui'pi ankupi'pikon
rumaka pi', inkamoro samanta’pi manni'
waranti aasa'mantakon kupi siriri tami'nawiri
—ta'pliya. #—Moropai manni'kan 18 kaisaronkon
isa'manta'san Siloé pata'se’ wini Jerusalém po.
I' wani' awani ye'nen inkamoro pona miriri
to' nikoneka'pi kawinan esenumi'pi, moropai to'
ti'ka'pliya. I' kai'ma to' pi' eesenumenkakon,
kure'ne ka'ri imakui'pi ku'sa' to'ya tiaronkon
yentai Jerusalém po? 5> Kaane, Miriri wenai pra to'
sa'manta'pl. Tiise tauya sirirl api'nikon tami'nawirl
amiri'nikon sa'manta kupi sirirl. Amakuyikon
rumaka pi' eesenumenkakon pra awanikon ya,
inkamoro sa'manta’pi warantl aasa'mantakon
—ta'piJesusya.

Figo Ye' Teperu Tiinen Pepin Pi' Jesus Eseurima

6 Jesusya sirirl panton ekaremeki'pl. Ta'pliya:
—Warayo'ya tekkari ye' ton, figo ye' itese' pimi'pi
tinmiri ya'. Moropai tiko'man pe tilko'mami tipo,
eepetasa’ eramai atti'pi.  Tlise eporiiya pra
itesa’ wani'pl. Miriri ye'nen i' kupi tiuya pi'
eesenumenka'pi. 7 Moropai miikiri itesa'ya ta'pi
miriri tekkari ye'ka era'manen warayo' tipoitiri
pi': “A'’ki, uuipi'pi eseuriwi'ne kono' kaisari seeni'
figo yeperu era'mai eepetasa’ kai'ma, tiise iteperu
eporiuya pra uuri e'pitl'pl. Mirirl ye'nen ya'tiki
I' pe pra si'ma ko'manni pi' man. Tiaronkon
pata'se’ mo'kasai'ya man teepetai pra. Miriri
ye'nen ma'tii”, ta'pliya tipoitiri p1'.

8 Tiise ipoitiriya ta'pi tikaraiwari pi: “Maasa
tiwl nisi moro, ukaraiwari, mirirl figo ye' siriri
neken kono' iwa'kato'peiya. Tiwin kono'pi pe
esenyaka'ma irupukon woi yakauya moropai
iwi'nl'panni'nen ton tiriuya irupukon pona eep-
etato'pe”, ta'pi ipoitirlya. 9 “Miriri ku'sau'ya tanne
sirirl kono' pi' eepeta ya, moril pe awani. Tiise
figo tirliya pra awani ya, mirirl ya'ti me'poya”, ta'pi
ipoitiriya tikaraiwarl pi' —ta'pi Jesusya.

Jesusya Wiri' Ma'taki'pan Yepi'ti'pi

Erika'nito' Weiyu Yai

10 Jesusya  pemonkonyami'  yenupa'pi
Judeuyami' epere'to’ yewi' ta si'ma sdbado,
eri'ka'nito’ weiyu yai. 11 Moro awani'pi pri'ya
pra tiwe'sen wiri'.  Miikiri ko'mansa’ wani'pi
pri'ya pra 18 kono' kaisari. O'ma'ya pri'ya pra
iku'sa’" wani'pi. Miikiri sane asapiti'pl murui
murui pe awe'mi'sa'ka pra. Miikirl esepi'ti eserike
pra awani'pl. 12 Miikiri era'ma tiuya pe Jesusya
yanno'pi tlipia. Moropai ta'pliya wiri' pi: —
Ma'non, ayeparan winipai esepi'tin pi' nai —ta'pi
Jesusya. 13 Moropai tenya tiri'piiya ipona moropai
miikiri ekoneka'pi. Ini'ri murui pe pra eena'pi.
Moropai miriri tipo miikiri wiri'ya Paapa yapuri'pi
marari pra.

14 Tiise mirirl kupi Jesusya era'ma tiuya ye'nen
Judeuyami' epere'to’ yewil' esa' pe tiwe'sen
ekore'ma'pi marari pra Jesus winikii, maasa pra
sabado weiyu yai wiri' yepi'tliya yenen. Mirirl
ye'nen ta'pliya pemonkonyami' pi': —Tiwin mia'
pona tilmo'tai wei kaisari esenyaka'manto’. Miriri

yai aaipikon eesepi'tikonpa, tiise sdbado, eri'ka'nito’
welyu yai pra —ta'pliya to' pi'".

15 Miriri yuuku'pi Uyepotorikonya.  Ta'pliya:
—Seru'ye' amiri, epunen pepin. Sabado yai
I' kupi pepin taaya'nikon tlise attikon sdbado
yai paakayami' yewi' ta ayekinkon yeukai, to'
yarikonpa tuna eni'to'pe to'ya. Mirirl epu'tiya'nikon
pra awanikon miriri? Ewa'tisa' pe si'ma tuna
eniriiya pepin miito'pe. 16 Miriri waranti miserl
wiri' wani siriri yewa'tisa' pe, Makui newa'ti'pi pe
aako'mansa’ kure'ne 18 kono'kaisari. Miikiri wani
Abrado nuri'tl paari'pl pe, ayonpakon pe Judeupa'
pe awani. I' wani' awani ye'nen kin sdbado yai
miikiri esepi'ti eserike pra awani miriri teparan
winipai? —ta'pi Jesusya.

17 Mirirl taa Jesusya pl' inkamoro ipf'
tiwo'ma'tasanon eppepi marari pra maasa pra
to' yeseru yenpo'pliya. Tiise tiaronkon arinikon
pemonkonyami' wani'pl taatausinpai kure'ne
1' ikupi eserikan pepin Jesus nikupl'pl pi'. Miriri
era'ma tiuya'nikon yai to' atausinpa'pi.

Mostarda Ena'pi PU' Jesus Eseurima
(Mt 13.31-32; Mc 4.30-32)

18 Moropai Jesusya panton ekaremeki'pi to'
nepu'tl ton. Ta'piiya: —I' kai'ma see awani pe nai
Paapa iipi yai tami'nawironkon esa' pe? I' waranti
awani ekaremekiuya e'painon? —ta'pliya. 19—See
waranti awani pe man. Seeni' mostarda ena'pi
wani si'mirikki pe pu'kuru. Tiise mirirl pimi'pi
warayo'ya tinmiri ya'. Moropai miriri aro'ta'pi,
aarenta'pi, kure'ne eena'pi yei pe. Moropai mirirl
pona toronyami' erepami'pi ti'moikon yaponse'

ton konekapiti'pi to'ya, mirirl yei panta pona —
ta'pliiya. —Miriri waranti Paapa pemonkonoyami'
wani marari tiise to' epami —ta'pi Jesusya.,

Trigo Yai'meto' Fermento Pi' Jesus Eseurima
(Mt 13.33)

20 Moropai ini'ri Jesus eseurima ko'mannipi'pl.
Ta'piiya: —I' yeka panton ekaremekiuya
e'painon? ' kai'ma awani pe nai, Paapa iipl
yai pemonkonyami' esa' pe? 21 Awani pe man
trigo yai'meto’ waranti. Mirirl yapisi'pi wiri'ya
moropai Kkisere'na Kkore'ta mararl itiri'pliya,
iku'ne'tito' yai. Moropai yai'meiya tami'nawiri,
mirlri ye'nen yai'mesa’ pe Kisere'na wani
tami'nawiri —ta'pi Jesusya. | —Mirirl waranti
Paapa pemonkonoyami' mararonkon wani
tu'kankon kore'ta siriri non po. Tiise maasa Paapa
pemonkonyami' epansa' tami'nawiri pata po,
ani'ya era'ma pra tlise, —ta'pi Jesusya.

E'ta'ka Mana'ta

(Mt 7.13-14,21-23)

22 Jerusalém pona tuuti Jesus witi'pl e'ma
taawlirl. Tuutl pe Jesusya pemonkonyami'
yenupa'pi cidade po. Moropai tiaronkon
yenupa'piiya to' pata'se’kon kaisari to'
ko'manto'kon ya' to' yenupa'pliya. 23 Mirirl
yai warayo'ya Jesus ekaranmapo'pl. Ta'pliya:
—Uyenupanen, tu'’kankon pepin neken
pemonkonyami' e'piika'tli kupi siriri? —ta'pliya
Jesus pi'.

Miriri ta'pi Jesusya: —Moro man ka' po mana'ta
e'taka. 24 Miriri ye'nen miriri yai eewomikon
yuwati teeseka'nunkai. Maasa pra tauya api'nikon

ka' pona, tiise to' ewomi eserike pra awani.

25 Maasa pra miikirl witti esa’ e'mi'sa'kasa'
ya moropai mana'ta yarakkamoiya. Moropai
amiri'nikon wani poro po eewomikon eserike
pra Paapa pia ka' pona. Taaya'nikon mana'ta
pa'tii'ma, “Anna yepotori, anna yawonni'ki aapia”,
taayamnikon. Tiise miikirlya amaimukon yuuku
kupi siriri see waranti: “Ani'kan amiri'nikon?
Ayepu'tikonuya pra wai, o'non pata pai'nokon
pe awanikon?” taiya kupi sirirl api'nikon.

26 Moropai taaya'nikon: “Anna manni'kan
apokonpe anna yekkari yonpa annaya ne'tikini.
Apokonpe anna wuku eniri'pl annaya. Moropai
anna yenupa'plya anna kore'ta awani yai cidade
po”, taaya'nikon ipi'.

27 Tiise taiya ini'ri api'nikon: “Ani'kan
amiri'nikon? Ayepu'tiuya'nikon pra wai. Onon
pata pai'nokon pe awanikon?” Moropai taiya:
“Atarimati tami'nawiri amiri'nikon imakui'pl kupi
pi' titko'mansenon”, taiya api'nikon.

28 Miarl si'ma Abrado nuri'tl moropai
Isaque nuri't], moropai Jacé nuri'tli, moropai
tami'nawironkon Paapa maimu ekareme'nenan
profetayami' nuri'ti era'maya'nikon kupi siriri
Paapa pia. Tiise amiri'nikon poro po, eewomikon
eserike pra. Inkamoro era'mayanikon pi' marari
pra akaraukon kupi sirirl ipi', amoron epu'ti
kupi siriri, eewomikon eserike pra awani ye'nen.
29 Miriri yai tu'’kankon pemonkonyami' erepami
kupi siriri, wei epa'ka winipai, moropai wei
ewomi winipai. Moropai tami'nawiri pata po

tilko'mansenon, inkamoro ewomi entamo'kanto’
pi' tilwanmira tesa'’kon Paapa pia. To' pata'se'’kon
ton moro awani Paapa pia. | Tiise amiri'nikon
ewomi eserike pra awani., 30 Maasa pra inkamoro
tiaronkon pikironkon ipikkukon pepinon ewomi
kupi siriri e'mai’ pe iipia. Tiise ipikkukon, e'mai’ pe
Paapa maimu etanenan, tiaronkon yentainokon
ewomi pepin. 'Maasa pra innape imaimu ku'sa’
to'ya pra awani ye'nen,—ta'pi Jesusya.

Jesus Esewankono'ma

Jerusalém Ponkon Pemonkonyami' P’
(Mt 23.37-39)

31 Miriri pe ri tiaronkon fariseuyami' iipi'pi Je-
sus pia. Moropai ta'pi to'ya ipi': —Attl e'painon
taripai maasa pra amirl wii tluya taa pi' Herodes
man —ta'pi to'ya Jesus pi'.

32 Jesusya to' maimu yuuku'pi. Ta'piiya to' pi":
—Atit] iipia miikiri pia. Moropai makatli miikiri
maikan warainon seru'ye' pi', uuriya taa siriri
miriri ekareme'tantiipi'. Uuti eserike pra wai siriri
maasa pra esenyaka'ma sirirl. O'ma'kon yarakkiri
tiwe'sanon pemonkonyami' yepi'tiuya siriri. Mo-
ropai pri'ya pra tiwe'sanon yepi'tiuya siriri. Siriripe
mirlri pI' uuko'mami moropai penane. Miriri
tipo neken uweiyu iku'ne'tisa' yai erepami miari
Jerusalém pona, miriri makatii miikiri pi'. 33 Maasa
pra miriri kupi pi' uuko'mami e'pai man. Mo-
ropai tari uwli to'ya eserike pra man. Maasa pra
Paapa maimu ekareme'nenan profetayami' wii
to'ya Jerusalém po neken —ta'pi Jesusya.

34 Moropai Jesus esewankono'ma'pi, ikaruwa'pi
Jerusalém ponkon pemonkonyami' wenai.

Moropai ta'pliya: —Amiri'nikon Paapa maimu
ekareme'nenan profetayami' wiitiponkon.
Aapia'nikon timaimu ekareme'nen to' yarimasa'
Paapaya tanne iwli'plya'nikon ti' ke. I' warapo
ite'’ka amiri'nikon sanama'piuya tami'nawiri
awanikon tanne. Manni' kariwanaya tapiri
yo'koi tinmukuyami' yannuku waranti, uupia
amiri'nikon eperepl yu'se wani'pl teuren tiise
yuukuya'nikon pra awani'pikon. 35 Tarlpai
apata'se’kon e'nimi  kupi siriri  innape
ukupiya'nikon pra awanikon yenen, Uuti siriri
aapiapainikon.  Taripai tauya siriri api'nikon,
sirirl patapai ini'rfl uyera'mayamnikon pe pra
naatii. Uyapurito'ya'nikon weiyu erepami pikiri
aako'mamikon. Mirirl yai neken taaya'nikon:
“Miikiri moril pu'kuru see Uyepotorikon ese' pi'

tui'sen yapuripai'nikon”, Sl118.26
taaya'nikon kupi sirirl —ta'pliya.

14

Pri'yawon Pepin Yepi'ti Jesusya Sdbado Yai

1 Tiwin wei sdbado yai Jesus eta'pi fariseuyamf'
esanon yonpaya tewi' ta entamo'kai attito'pe
kai'ma. Jesus witi'pi moropai miikiri pi' to'
esenumenka'pi kure'ne, sabado yai i' r1 kupliya
anera'mapai tiwanikon ye'nen, yairi pra iteseru
wani ekaremekikonpa kai'ma. 2 Miarl Jesus
rawirl tiwin warayo' wani'pi pri'yawon pepin.
Miikiri wani'pi i'si moropai itemekon awoipi'pi
pe. 3 Miikirl era'ma tiuya ye'nen Jesusya Moisés
nuri'tliya yenupanto' pi' yenupatonkon moropai

fariseuyami' ekaranmapo'pi. Ta'piiya to' pi: —
Moisés nuri'tlya yenupanto' yawirl pri'yawon
pepin yepi'tiuya erl'ka'nito' weiyu yai mori pe
awani, kaane kari? I' kai'ma taasai'ya nai? —
ta'piiya.

4 Tilse I' kai'ma Jesus maimu yuuku to'ya pra
to' wani'pl. Miriri ye'nen miikiri pri'yawon pepin
warayo' yapisi'pl Jesusya. Moropai yepi'ti'pliya.
Moropai attito'pe ta'pliya ipi'. > Moropai inkamoro
pi' ta'pi Jesusya: —Amiri'nikon kore'ta tinmu ke-
nan wani ya, milkiri munmu itekin enasa' ya,
itu'nakan ya' sabado yai, sabado pe awani ye'nen
imo'kai attil pepin e'painon ka'ne' pe?

6 Miriri yuuku to'ya eserike pra awani'pi.

Tiaronkon Ma're E'nito' P1' Jesus Eseurima

7 Miriri taa tipo entamo'kanto' pi' etasa'’kon
yako'menka'pi Jesusya. Maasa pra yaponse' wani
ereutanto'’kon menka'pi to'yva mesa pia. Morikon
ponarito' ereuta'piipona ipikku pe tiaronkon yen-
tai to' e'to'pe. Miriri era'ma tiuya ye'nen, Jesusya
siriri panton ekaremeki'pi to' pi'. 8 Ta'pliya to' pi"
—A'ki, ani'ya amiri'nikon etasa' ya tiino'pitasen fes-
taripi' tauya siriri kereutati mori ereutanto' pona.
Maasa pra ipikku pe tiwe'sen ayentai'nikon etasa'
witti esa'ya yai pra. 2 Moropai taiya api'nikon:
“Ani'ya amirl eta'pi tarini' ereutapa?”  taiya
e'painon. Moropai taiya api': “Atarimaki miseni'
ipikku ereutato'pe”, taiya api'. Miriri yai aweppepi
kure'ne. Tiaronkon rawirl apono' mori ma're
tiwe'sen pona eereuta. 10 Tauya api'nikon, etasa'

pe apono’ mori ma're tiwe'sen pona ereutati. Mo-
ropai miikiri ayetatiponkonya ayera'makon. Mo-
ropai taiya api'nikon: “Uwaniyakon, tariwaya ereu-
tatane'kl. Sirirl ereutanto’ mori pona”, taiya.
Miriri waranti kure'ne ayapurl to'ya esera'ma
tami'nawironkon ipikkukon etasa'kon rawiri —ta'pi
Jesusya. 11 —Maasa pra ani' e'’ku'sa’ ya ipikku pe
moropai mii pe, miikiri ena kupi siriri tiaronkon
ma're. Aweppepi kupi sirirl. Tiise ani' e'sa’ ya
ipikku pe pra, moropai mii pe pra, miikiri yapuri
to'ya, ipikku pe eena —ta'pi Jesusya.

12 Moropai ta'pl Jesusya tetatipono'pi pi: —I'
pensa entamo'kanto’ konekaya yai, manni'kan
neken ayetatiponkon ayonpakon moropai
ayakonkon moropai ayakontarikon ipikku pe
tiwe'sanon neken ketai. Maasa pra inkamoroya
miriri ye'ka kupi tiuya'nikon ya amiri yeta
awentamo'kai attlpa kai'ma.  Miriri warantl
ankupi'pl ye'ma inkamoroya. 13 Tiise i' pensa
miriri ye'ka konekaya yai, manni'kan sane i' ton
pinon moropai ma'tiki'pankon, enkaru'nankon,
moropai asakoi'’kon pepinon sa'ne etaki to'ii'to'pe
entamo'kanto' pi'. 14 Miriri waranti ikupiya
ya, mori yapisiiya Paapa winipai. Maasa pra
inkamoroya samne miriri ankupi'pil ye'ma pepin,
ye'mato’ ton pra tiwanikon ye'nen. Tiise Paapaya
aapia ye'ma, 1' pensa mori yairon pe tiwe'sanon
e'mi'sa'ka weiyu yai aye'maiya —ta'pl Jesusya.

Kure'nan Entamo'kanto’
(Mt 22.1-10)

15 Miriri taa Jesusya eta tiuya pe, mesa pia
ipokonpe tiwe'sen warayo' eseurima'pi. Ta'pliya: —

Paapa, tami'nawironkon esa' pia entamo'kanto’ pi'
teewonsen wani kupi siriri taatausinpai —ta'pliya.

16 Miriri ye'nen Jesusya tiaron panton
ekaremeki'pl. Ta'pliya: —Tiwin warayo'ya
pemonkonyami' eta'pi arinike to' ii'to'pe tewd'
ta, maasa pra kureman entamo'kanto' tiri
tluya ye'nen. 17 Moropai iweiyu esepori'pl
entamo'kanto’ weiyu.  Mirirl ye'nen tipoitirl
yaiponti'piiya attito'pe pemonkonyami' yannoi.
Taato'peiya kane' pe asi'ti entamo'katane'ti
entamo'kanto' esenposa’ man aasiri taato'peiya
kai'ma etasa'’kon pemonkonyami' pi'.

18 Tiise milkirlya tetakon tanne tiwin pi' si'ma
ta'pl to'ya: “Uuti eserike pra wai.” E'mai'non
pemonkonya ta'pi ipl: “Umiri ton yennasau'ya
sirirl. Mirirl ye'nen era'mai uutito' man. Mirirl
uutieserike pra wai, miriri tauya manni' ku'ki tiwi”
ta'piiya.

19 Moropai tiaronya ta'pi: “Uuti eserike pra
wal maasa pra mia' tami'nawirl uyekinnon ton
paakayami' yennasau'ya wai. Inkamoro era'mai
uutito' man. Maasa pra mori pe to' esenyaka'ma
aneramapai wai. Mirirl ye'nen uuti eserike pra
wani sirirl. Tiise mirirl ku'ki tiwl”, ta'piiya ipi'.

20 Moropai tiaronya ta'pl ipi": “Uuri, uuti eserike
pra wai. Maasa pra amen pu'kuru ino'pitasen pe
wani sirirl. Miriri ye'nen uuti pepin”, ta'piiya.

21 Miriri tipo tikaraiwarl pia ipoitirl enna'po'pi.
Moropai tami'nawirli ekaremeki'piiya tikaraiwari
pi'. Miriri pi' ikaraiwarl ekore'ma'pi marari
pra. Moropai ta'piiya ini'ri: “Ka'ne' pe atiki
tiaronkon etata ini'rl, rua taawirl cidade poro

tiwe'sanon etata. Moropai tami'nawiri to' metai
to' menepili manni'kan iI' ton pinon, moropai
ma'tiki'pankon moropai enkaru'nankon, moropai
asakoi'’kon pepinon inkamoro menepii”, ta'pliya.

22 Tilko'manse marari ipoitiriya ta'pi tikaraiwarl
pi: “Tami'nawirl ta'piya yawiri iku'sau'ya sirirl.
Tiise tu'ke to' pata'se’ ton moro man”, ta'pliya.

23 Miikirl maimu yuuku'pi ikaraiwariya.
“Moriya, atiki, aminke e'ma taawiri to' etata,
to' ii'to'pe to' meka'nunkai. Maasa pra uyewl'
yanni'sa' to'ya anera'mapai wani siriri. 24 Tauya
siriri inkamoro e'mai'’ pe etasa'’konya sirirl
entamo'kanto’ yonpa eserike pra awani. Maasa
pra tetakon tanne yu'sa' to'ya pra awani ye'nen”,
ta'piiya—ta'pi Jesusya.

Ani' Wani Jesus Wantyakon Pe
(Mt 10.37-38)

25 Miriri taa tipo Jesus witl tanne arinikon pe-
monkonyami'ya Jesus wenaima'pi. Inkamoro
yeurimai eera'tl'pi moropai ta'piiya to' pi': 26 —A'ki,
manni' uyapurinen wani ya marari, miikiri wani
eserike pra awani upemonkono pe, uwaniyakon
pe. Maasa pra tiyun moropai tisan pininmaiya
ya, moropai tino'pl, moropai tinmukuyami', mo-
ropai tonpayami' pininmaiya ya, moropai kure'ne
tilwarlri eeti'ninma, uuri pininma tluya yentai, miriri
ye'nen uuri waniyakon pe eserike pra awani —
ta'piiya. #7 —Ani' wani ya uwenai e'taruma'tipai
pra, mirirl ye men uyapuriiya pepin yapitanipiiya
pra tiwani ye'nen. Itu'se tiwe'to' yawirl iko'manpai
awani. Miikiri wani pepin uwaniyakon pe.

28 Ak, ani' esenumenka ya kawinan ton
koneka pi' e'mai' pe 1' warapo kaisari titiniruri
wani eramaiya e'pai awani. Yareti'ka eserike
awani epu'tiuya ikonekaiya. Miriri epu'se
eesenumenka e'pai awani. 29 Tiise miriri
tepu'se pra mirirl kawilnan ton koneka tiuya
pi' teesenyaka'mato' asara'tisai'ya ya, moropai
itinirurl e'ti'ka eesenyaka'mato’ atareti'ka pra
tiise. Miriri era'ma tiuya'nikon pi' tami'nawironkon
atako'menka ipi'. 30 “A’ki see yareti'kaiya pra
awani era'mati”, taa to'ya.

31 Moropai ta'piiya ini'rl: —Aki, ipikku pata
esa' pe tiwe'sen rei eseyanama ya tiaron winikii,
eesenumenka e'pai awani teeseya'nama rawiri.
[ipia awani 10.000 kaisaronkon surarayami'. Tiise
iteyaton pia to' wani 20.000. Miikiri ereuta e'pai
awani esenumenkai to' eseya'nama eserike awani
epu'se, merunti ke to' wani epu'se. 32 Merunti
ke pra to’ wani ya, atti pepin epii. Tiise miikiri
tiaron rei pi' kai timaimu yarlmalya namai epin
pe pra man kai, mori pe e'nipai man kai —ta'pi
Jesusya. 33 —Mirirl waranti teesenumenkai pra
amiri'nikon wani eserike pra awani upemonkono
pe, tami'nawirl ayeserukon, ayemannekon ru-
makaya'nikon pra awanikon ya —ta'pi Jesusya.

Pan Ini'mira Tiwe'sen p1' Jesus Eseurima
(Mt5.13; Mc 9.50)

34 Tiaron ekaremeki'pl Jesusya to' nepu'ti ton.
Ta'piiya: —Pan wani mori pe, awe'to’ yawirl wani
ya. Tiise awe'to' yawirl pra awani ya, mori pe
awani pepin. Ini'mira awani ipo'mira. 35 Mori pe
awani pepin yapurito'pe. I' ton pe ri yapuri eserike

praawanli. I' ye'ri pinsa' wi'ni'pannipliya eserike pra
awani. Miriri ye'nen ipapo.

Siriri etaya'nikon pi' esenumenkati aneta'pikon
pi' —ta'pi Jesusya. ,—Mirirl warantl awanikon pe
man, tami'nawirli ayewankon ke uyapuriya'nikon
pra awanikon ya,, —ta'pliya tipemonkonoyami' pi',
ini'mira pan wani waranti to' yeseru wani namai.

15

Carneiro Ataka'ma’pi
(Mt 18.12-14)

1 Tu'kankon tesanonkon pia to' nitiri tiniru
yapisi pl' teesenyaka'masanon iipi'pi Jesus
pia eeseurima etakonpa. Moropai imakui'san
pemonkonyami' iipi'pl. 2 Fariseuyami' moropai
Moisés nuri'tlya yenupanto' pi' yenupatonkon niri
wani'pi. Inkamoro wo'ma'ta’pi Jesus winikii. Ta'pi
to'ya: —Imakui'pi kunenan pemonkonyami'
pokonpe tiwe'sen miserl warayo'. Moropai to'
pokonpe tare' yonpanen —ta'pi to'ya ipi'.

3 Miriri ye'nen to' nepu'tl ton ekaremeki'pi Je-
susya panton pe. 4 Ta'pliya: —Amiri'nikon tiwin
pi' sima ayekinnan carneiroyami' esa' pe awani
ya, 100 kaisari. Tiwin aataka'ma'pi ya, yuwai atti
e'painon. Innape nai? —ta'pliya. —Inkamoro
99 kaisaronkon nimiya e'painon keren po. Mo-
ropai atti miikiri ataka'ma'pi yuwai eporiya pikiri.
5 Miikiri eposa'ya ya, kure'ne taatausinpai awani
eposa'ya yenen. Moropai miikirl mana'poya
amota pona tanunse. 6 Ayewi' ta eerepansa’ pe, ay-
onpayami' awoinonkon etaya. Moropai taaya ay-
onpayami' pi': “Atausinpanpainikon upokon pe.

Maasa pra uyekin ataka'ma'pi eposau'ya ye'nen”,
taaya'nikon e'painon tiwin pi' si'ma. 7 Tauya miriri
waranti nirl Paapa atausinpanto’ wani kupi siriri
ka' po. Pemonkon imakui'pi pe tiwe'sen enpe-
natasa' yai tinkupi'pl imakui'pi rumaka tiuya pi'.
Ip1l' Paapa atausinpa manni'kan 99 kaisaronkon,
yairon pe tiwe'sanon pi' taatausinpa yentai —ta'pi
Jesusya.

Prata Ena'pt Esenumi'pl

8 Jesus eseurima ko'mannipi'pl: —Tiwin wiri'
wani'pi mia' tami'nawiri prata ena'pi esa’' pe. Tiise
tiwin esenumi ya miriri yuwaiya e'painon, innape
nai? Miriri eporipa wiri'ya ti'kuma'tu yawittanipi,
moropai tewi' kuimaiya. Mori pe yuwai'ma tinin
epori tluya pikiri yuwaiya. 9 Moropai eposa' tiuya
yai tonpayami' tiwoinokon etaiya. Moropai taiya
to' pi: “Atausinpanpai'nikon man upokonpe.
Maasa pra upiratari esenumi'pi eposau'ya ye'nen”,
taiya. 10 Mirirl waranti nirl Paapa poitiritonon
inserlyami' atausinpa kure'ne, tiwinan pemonkon
imakui'pi ku'nen enpenata yai imakui'pl pe
tiwe'to' rumaka tiuya pl' —ta'pi Jesusya.

Warayo' Tiyun Pia Pai Ataka'ma’pt
11 Moropai Jesus eseurima ko'mannipi'pl.

Ta'piiya: —Warayo' wani'pi asaki'nankon
inmukuyami'. 12 Tiaron pensa inmu yakon
maasaron panpi'ya ta'pl tiyun pi: “Paapa,

ayemanne rataikaki uyemanne ton tiripa, mirirl
uuri pia antirl ton aasa'manta yai. Maasa pra
siririitu'se wai”, ta'piiya. Moropai itunya temanne
rataika'piirui yemanne yarakKkiri.

13 Kure'ne pu'kuru pra wei tiiko'mami tipo te-
manne yannuku'pl miikiri warayo' maasaronya
tami'nawirl. Moropai atti'pi tami'nawiri temanne
yarakKkiri tiaron pata pona aminke. Miari itesa'
pe tiwe'to' temanne yareti'ka'piiya. Festa pi' tiwani
ke, tisu'min ke imakui'pl kupi'pliya. 14 Moropai
tami'nawirl yareti'ka'pliya tanne, miriri pata ya'
emi'nan wani'pi marari pra. Moropai miikiriya
timoron epu'ti pia'tl'pl miari. 15 Miriri ye'nen
teesenyaka'mato' ton yuwa'pliya miriri pata ya'
tiwe'sen pl' miriri waranti tiwe'piika'tipa kai'ma.
Miikiriya miikiri yarima'pi tifazendarl pona tekinon
porcoyami' ko'manni'se attito'pe kai'ma, ta'pliya.
16 Tiise miari miikiri wani'pi emi'ne ita're' ton pra
awani'pi. Porcoyami' ya're' anna'pai awani'pi tiise
ani'ya porcoyami' ya're' yonpa tiri pra awani'pi. I'
tirl to'ya pra awani'pl.

17 Miikiri esenumenka pia'ti'pl tliwarirl.
Ta'pliya: “I' waraponkon uyun poitiritonon
teesenyaka'masanon uyun pia tilse to' ya're'
mararon pepin e't'’kakoi pepin. Tiise 1' pi' uuri
sa'manta sirirl tari emi'nan pi'. 18 Enna'po paapa
yewi' ta. Moropai tauya paapa pi: ‘Paapa,
imakui'pl kupi'pluya Paapa ka' pon winikii,
moropal awinikii’, tauya paapa pi”, ta'pliya.
19 “Miriril ye'nen ‘Anmu pe wani pepin siriri, tiise
apoitiritonon waranti uku'k?’, tauya paapa pi"’
ta'pi miikiri warayo'ya. 20 Moropal aataponka pi
miaripai moropai awenna'po'pi tiyun yewd' ta.

Miikiri iipl ko'manni pe e'ma taawiri aminke
eramasa’ itunya wani'pl. Moropai ti'noko'pl pe
era'ma'piiya marari pra. Miikirl tinmu ponaya

eeka'tumi'pl yapi'se. Yapisi'pliya tiwakiri pe mo-
ropai yu'na'pliya.

21 Moropai miikirlya ta'pi tun pi: “Paapa,
imakui'pl kupi'piuya Paapa ka' pon winikii
moropai awinikii”, ta'piiya. “Mirirl ye'nen anmu
pe wani pepin sirirl tiise apoitiritonon waranti
uku'ki”, ta'pliya.

22 Tiise itunya ta'pl tipoitiritonon pi: “Ka'ne'
pe ipon mori ene'ti, moropai yeka'mati itenya
pokon nirl ene'ti, yeka'mati itenya pi'. Moropai
i'sa'sa’ ene'ti yeka'matii'pu pi'! 23 Moropai kaiwan
manni' paaka more ene'ti. Moropaiiwiti. Moropai
atausinpanpai'nikon man miseri unmu pokonpe
entamo'kanto’ pi'. 24 Maasa pra miseri unmu
samanta'pl kai'ma wani'pl teuren tilse awani
siriri. Ataka'ma'pi pe awani'pi, taripai eeseposa’
siriri”, ta'pi miikirl warayo' yunya. Miriri ye'nen to'
atausinpa'pi entamo'kanto’ pi'.

25 Miriri e'kupi'pi tiaron inmu irui tiise tinmiri
ya'. Miikiri enna'posa’ iipi tanne, aminke pra witti
pi' eta'pliya eserenkanto’. Marari pra awani'pi
to' mananu esetasa'. 26 Milkirlya tlyun poitiri
yanno'pl. Moropai ekaranmapo'piiya. “I' see
miriri?” ta'pliya. 27 Miikirl to' poitiriya yuuku'pi:
“Ayakon enna'posa’ erepanni pi' man witti ta
enen, pri'ya. Miriri ye'nen ayunya kaiwan paaka
more wil me'po pi' man”, ta'pliya.

28 Mirirl yekare eta tiuya ye'nen, miikirl inmu
irui ekore'ma’pl. Moropai ewonpai pra awani'pi
wittl ta. Mirirl itun epa'ka'pl poro pona iipia.
Moropai eewonto'pe taa pi' itun ko'mami'pi ipi".
29 Tiise tlyun maimu yuuku'pliya. Ta'pliya: “I'

warapo kono' kaisari uuko'mansa’ siriri aapia es-
enyaka'ma pi' apoitirl waranti. Amaimu tiyu'pi'se
pra i' taato'ya ku'sau'ya amaimu yawirl. Miriri
tanne tiwin mirikki carneiro more tiisa'ya pra
nai uupia uyonpayami' pokonpe festa tikonekai
atausinpato' ton”, ta'piiya. 30 “Tiise miikiri anmu,
ayemanne tilsa'ya ti'ka'tipon, imakui'pl kupi ke
wiri'sanyami' ataka'ma'san yarakkiri tiwani ke. Mo-
ropai miikiri enna'posa’ yo' ton paaka kaiwan wii
me'posa'ya”, ta'pliya.

31 Miikiri maimu yuuku'pi iyunya. Ta'pliya:
“Unmu, amiri uupia titko'mansen. Miriri ye'nen
tami'nawiron uyemanne wani siriri ayemanne
pe”, ta'pliya. 32 “Tiise sirirl entamo'kanto'
koneka me'pouya emapu'tisa' siriri atausinpanto’
esera'mato'pe kai'ma. Maasa pra miserl ayakon
sa'manta'pl kai'ma e'sa' tanne enen eerepansa’
man. Ataka'ma'pl pe awani'pi taripai eeseposa’
man”, ta'piiya—ta'pi Jesusya.

16
Ipikku Pe E'nito' Yapuri Pi' Jesus Eseurima
1 Jesusya ta'pi tinenupa'san pi: —Warayo'

wani'pi tikaraiwarl yemanne ko'manni'nen pe.
Tiise miikiri pi' to' eseurima pia'ti'pl mori pe
e'to’ yawirl eesenyaka'ma pra awani ye'nen.
Tikaraiwarl tinirurl yareti'ka pi' aako'mami'pi.
2 Miriri epu'sa’ tluya pe ikaraiwariya yanno'pi
tlipia aai'to'pe. Moropai miikiri ekaranmapo'pliya.
“Inna pi' ri api' to' eseurima manni' ayeseru pi'?”
ta'pliya ipi'. Moropai ta'pi miikiri ikaraiwariya
ipi: “Taripai siriri pata pai miririkon ankupi'pi



Lucas 16:3 CXX Lucas 16:7

konekaya yu'se wani sirirl. Tami'nawirl yannu'ki
mori pe awe'to'pe, tiaron pia irumakapa. Maasa
pra miriri warantl awani ye'ka pe tami'nawiron
uyemanne ko'manni'nen pe awani eserike pra
nai”, ta'pi ikaraiwariya ip1'.

3 Mirirl taasa' tikaraiwarlya pi' miikiri esenu-
menka'pi tilwarlri. “Epa’kato'pe taa pi' kin ukarai-
warl man koo, 1' see ku'to'peuya ko'ye. Maasa
pra epa'kasa’ ya uuwariri esenyaka'ma non yaka
pi' eserike pra wai, merunti ke pra wai. Mo-
ropai esenyakama pra wani ya tiaronkon pi'
tiniru esatiuya eserike pra eppe'ni pi' wai”, ta'pliya
tilwarirl. 4 Moropai eesenumenka'pi. “Kaane,
epu'ti pi' wai taripai I' kupiuya”, ta'pliya. “Uy-
onpayami' yausinpauya, 1' pensa ukaraiwariya
uyenpa'kasa' yai tewi'kon ta uyapi'to'pe to'ya”,
ta'pliya.

5> Moropai miriri taa tipo miikiri tikaraiwari pia
epe'mira tiwe'sanon yanno'piiya, tami'nawiri. Mo-
ropai tiwin pi' to' ekaranmapo'piiya. E'mai'non pi'
ta'pliiya: “I' warapo kaisari epe'mira tiwe'sen amiri
ukaraiwari pia?” ta'pliya. ¢ Moropai miikiriya
yuuku'pi: “100 kaisari dleo yense', ta'pliya.

“Seeni' era'maki epe'mira awe'to’. Ereutaki mo-
ropai imenukaki arakkita pairi 50 kaisari neken”,
ta'pi miikirlya.  Miriri waranti yausinpa'pliya
tiwakiri pe miikiriya ikupi'pi.

7 Moropai tiaron pi' ta'pliya: “Amiri kanan? {'
warapo kaisari epe'min amiri?” Moropai miikiriya
yuuku'pi. “1.000 waikara'pi kaisari trigo”, ta'pliya.

“Siriri era'maki epe'mira awe'to’. Ereutaki mo-
ropai imenukaki 800 kaisari”, ta'pliya ipl'. Miriri

waranti tonpa ton epori'pliya i' pensa teepa'kasa’
yai to' pia tiwanipa.

8 Moropai miikiriya miriri warantiiku'sa' yekare
eta'pi ikaraiwariya. I' kai'ma tonpayami' ton
yausinpa pi' eesenumenkasa’ wenai yapuri'pliiya
marari pra  Imakui'pl ku'sai'ya tiise, —ta'pi
Jesusya. Miriri pi' Jesus eseurima'pi. Ta'pliya: —
Pemonkonyami' siriri pata yeseru yawironkon
wani epunenan pe pu'kuru. Maasa mori
eporikonpa 1' ton pra tiwanikon namai, teserukon
koneka to'ya. Manni'’kan Paapa maimu
yawironkon, yairl tiwe'sanonya ikoneka yentai
ikoneka to'ya. —ta'pliya. 9 —Mirirl ye'nen tauya
sirirl api'nikon. Tiaronkon piika'tlya'nikon yuwati
ipikku pe awe'to'’kon ke. Miriri ku'sa'ya'nikon
tipo, 1' pensa tami'nawirl nimiya'nikon ye'ka pe
aasa'mantakon ya, Paapaya ayapi'to'pe'nikon ka'
po —ta'pliya.

10 —A'ki tauya siriri, ani' wani mararon mirikki
tilse yapuri epu'nen pe tiwe'sen mirirl ye'nen
milkiriya mararon pepin yapuril epu'tl yairi. Tiise
ani' wani ya mararon pi' ama'ye' pe, mirirl
waranti nirl mararon pepin pi' ama'ye' pe awani.
11 Tiise amiri'nikonya ipikku pe awe'to'’kon yapuri
epu'ti pra awani ya tari non po, onon ye'ka pe
see ipikku pe awe'to'kon tirl Paapaya e'painon, ka'
pon aapia'nikon? 12 Moropai I' kai'ma tiaronkon
yemanne ko'mannipi epu'tlya'nikon pra awanikon
tanne 1' kai'ma Paapaya amiri'nikon pia ayeman-
nekon ton tirl e'painon aapia'nikon? —ta'pliya to'
pi'.

13 Moropai ta'pi Jesusya: —Asaki'nankon

tikaraiwaritonon poitirl pe ani' wani eserike pra
awani. Maasa pra tiaron yapuriiya mori pe,
moropai tiaron mu'tunpaiya. Tiaron maimu
yawirl awani tiise, tiaron plinamaiya pepin. Miriri
waranti Paapa poitiri pe eni tanne, ipikku pe
e'nito'pe tiniru yu'se esekanunkan eserike pra
awani —ta'pi Jesusya.

Paapa Maimu E'ti'ka Pepin
(Mt 11.12-13;5.31-32; Mc 10.11-12)

14 Mirirli eta tiuya'nikon pe fariseuyamf'
eseurima'pi imakui'pl pe Jesus winikii. Maasa
pra kure'ne inkamoroya tiniru yapuri'pi miito'pe.
15 Inkamoro pi' ta'pi Jesusya: —Amiri'nikon
e'kupl mori pe tiaronkon rawirl awanikon
kai'ma. Tiise Paapaya eesenumenkato'kon epu'ti
tanne ayewankon yawon. Mirirl amiri'nikon
atapurito' wani pemonkonyami' pia wani moril
pe, taaya'nikon tiise Paapaya yewanmiri —ta'pliya.

16 Moropai ta'pliya: —Moisés nuri'ti nimenuka'pi
moropai Paapa maimu  ekareme'nenan
profetayami' nuri'tl nimenuka'pl ekaremeki'pi
to'yva Jodo Batista nurl'ti erepami pikiri siriri
non pona. Mirirl pata pai amenan itekare
ekaremeki'pi to'ya. I' kai'ma Paapa pemonkono
pe pemonkonyami' enato'’pe ekaremekl to'ya
sirirl tipose. Miriri ye'nen tu'ke pemonkonyami'
eseka'nunka Paapa pemonkono pe tiwanikonpa.
Ka'ne' pe Paapa yenya' to' eturumaka tesa'’kon pe
awe'to'pe. 17 Miriri warantl awani tiise penaro’
Moisés nimenuka'pi Paapa maimu ko'mami yairi
ipatikarl. Ka' moropai non atareti'ka, tilse Paapa

maimu e'ti'ka pepin, nem tiwin mai ena pepin
yairi pra —ta'pi Jesusya.

18 Moropai ta'pliya: —Warayo'ya tino'pi ru-
maka tipo tiaron wiri' yarakkirl awani ya, kure'ne
imakui'pl kupiiya miriri, Paapa maimu yawiri
pra awani. Moropai ani' wani ya wiri' tinyo
rumakatipon yarakkiri, miikirlya imakui'pi kupi
miriri Paapa winikii, imaimu e'menukasa’ yawiri
pra awani —ta'pi Jesusya to' p1'.

Ipikku Pe Tiwe'sen Pi' Moropai Lazaro P’

Jesus Eseurima
19 Moropai Jesusya ta'’pi: —Tiwin warayo'
wani'pi ipikku pe tiwe'sen. Miikiriya tipon

yeka'mapiti'pi morl epe'ke. Aako'manpiti'pl
morl pe maasa pra tami'nawiron esa' pe awani'pl.
Wei kaisari itare' wani'pl mararl pra. Miriri
yenen 1' pi' eesenumenka pra aako'mami'pi
ipikku pe tiwani ye'nen. 20 Miriri yai nirl tiaron
warayo' wani'pl. 1' ton pin sa'ne, tiwe'taruma'tisen,
sane. Moropai paran pokon, ereki'pan itesa'
poro itese' Lazaro. Miikirl sa'ne yaapitl to'ya
e'piti'pl miikirl ipikku pe tiwe'sen yewi' mana'ta
pia maasa pra aasari eserike pra awani pi'
21 Miari miikiri ipikku mesari poi ita're' ya'punu'pi
e'sorokasa’ anonpapai awe'piti'pi. Miikirl sa'ne
ereki' yame'ka'pi arinmarakayami'ya.

22 Moropai miikiri sa'ne sa'manta'’pi. =~ Mo-
ropai miikiri era'mai inseriyami' ii'sa’ wani'pi.
Yarl'pi to'ya utamokon Abrado nuri'tl pia. Mi-
ariaako'mami'pi iipia kure'nan entamo'kanto’ ta,
taatausinpai pu'kuru. Tilko'manse pu'kuru pra
miikiri ipikku warayo' sa'manta'pi niri ite'ma'pi

pi'. Miikirl yu'na'ti'pl to'ya. 23 Miikirlya timoron
epu'ti'pi marari pra isa'manta’'san pata'se'ya', apo’
ya' si'ma. Miari si'ma miikirlya titamo Abrado
nuri'tl era'ma'pi aminke mori pata ya'. Moropai
Léazaro nuri'tl era'ma'pliya iipia mori ya'. 24 Miriri
yenen miikirl entaime'pl. Ta'pliya Abrado pi"
“Amoko anoko'pi pe sa'ne uyera'maki. Mirirl
ye'nen Lazaro ii'to'pe ka'ki upiika'tii. Tenya yeperu
teuronkai tuna ka moropai aai'to'’pe unu pona
itifse. Maasa pra tari umoron epu'ti pi' wai apo’
ya'”, ta'pliya.

25 Tiise Abrado nuri'tlya imaimu yuuku'pi.
Ta'pliya: “Upa'ri, enpenataki non po aako'mami'pi
pi', mori pe pu'kuru aako'mami'pi tilwanmira,
tami'nawiron esa' pe awani'pl. Morl pe awani'pi
aapia. Tilse Ldzaro sa'me ko'mami'pi timoron
tepu'se miari. Taripai Lazaro nuri'ti man mori pe
pu'kuru tami'nawiron miriri winipai. Taatausinpai
awani siriri tari. Tilse amirlyaamoron epu'ti miriri.
26 Miriri tanne kurenan a'ta moro man uuri'nikon
yarappana.  Miriri yemen tariron uupiawon
witi eserike pra man miari ya' aapia. Moropai
miaripoinon iipl eserike pra man niri tariwaya
uupia”, ta'pliya.

27-28 “Amoko”, ta'pi ipikku warayo'ya. “Mirirl
waranti awani ya, Lazaro yarimaki uyonpayami'
kore'ta attito'pe. Maasa pra uyakontonon moro
to' man mia'taikinankon inkamoro pi' ekareme'se
attito'pe ka'ki, tariwaya e'taruma'tinto' ya' to' iipl
namai”, ta'piiya.

29 Tiise Abrado nuri'tlya ta'pl: “Ayonpayamdi'ya
itekare eta e'painon. Kaareta Moisés nuri'ti

nekaremeki'pl miarl man to' pia. Moropai pro-
fetayami' nuri'tiyaml' nekaremeki'pl miari man.
Miriri winipai eta to'ya”, ta'piiya.

30 “Tiise ‘Inna’ taa to'ya pepin, Amoko”, ta'pi
ipikku warayo' nuri'tiya. “Tiise isa'manta'pi
e'mi'sa'kasa’ ya moropai miikiriya ekaremeki ya,
‘inna’ taa to'ya. Imakui'pi tinkupikon rumaka to'ya
e'painon”.

31 Tiise yuuku'pi Abradoya: “Kaane, ‘Inna’ taa
to'yva pepin. Inkamoro itekare ekareme'nenan
Moisés nuri'ti moropai profetayami' nuri'tlyami'
nekaremeki eta to'ya pra awani ya, miriri waranti
nirl isa'manta'pi e'mi'sa'kasa' eseurimato' pi' ‘Inna’
taa to'ya pepin”, ta'pi Abrado nuri'tiya —ta'pi Je-
susya.

17
Tiaron Nikupi'pt Awinikii'nikon Ku'tl
Aawanmira'nikon
(Mt 18.6-7,21-22; Mc 9.42)
1Jesusya tinenupa'san pi' ta'pl: —Imakui'pi kupi
tiaronkonya emapu'tinen ton moro awani Siriri
non po tiwirl. Tiise imakui'pi kupil tiaronya
emapu'titiponya “ekenne” taa kupi siriri. 2A'ki, ani'
sa'manta ya, ti' tewa'tii i'mi pi' tuna ka tenunse
imakui'pl pe awani. Tiise itentai imakui'pi pe
awani insamoro moreyami' yonpaya imakui'pl
kupi emapu'tiiya ya, marari pra awe'taruma'ti
miriri wenai. 3 Miriri ye'nen tauya, aka, tiwari e'ki
miriri waranti imakui'pi kupiya'nikon namai.
Ayakonya imakui'pi ku'sa’" ya, kakl ipi":
“Imakui'pi miriri, uyakon, ki'kupii”, taaya ipi'.
“Inna” taiya ya, mori pe pu'kuru awani. Mirirl

yenen aawanmira inkupi'pi imakui'’pi ku'ki.
4 Asaki'ne mia' pona tiimo'tai (7) ite'ka tiwin
wei tilse imakui'pi ku'sa' ayakonya ya awinikii
moropal aapia aai'piti ko'mannipi taiya api"
“Kure'ne imakui'pi kupi pi' wai tilse enpenatasa’
sirir] marari pra. Mirirli ye'nen aawanmira
unkupi'pl ku'ki”, taiya ya, aawanmira iku'’ki —
ta'pi Jesusya.

Innape Jesus Ku'to'

5Inkamoro Jesus nenupa'sanya esati'piJesus pi'.
Ta'pi to'ya: —Anna yepotor], ini' panpi' innape
aku'to’ annaya ku'ki —ta'pi to'ya Jesus pi'.

6 Moropai Jesusya to' maimu yuuku'pi. Ta'piiya
to' pi': —Mirirl mostarda ena'pi mirikki si'mirikki
warantl marari innape Paapa kupiya'nikonya ya,
taayanikon e'painon seeni' yei pi: “atarokaki
tami'nawirl akara rapairi” moropai atti. “Tuna
ka' e'pinta” taaya'nikon ya moropai atti e'painon
amaimukon yawiri —ta'pi Jesusya to' pi'.

Ipoitiri Nikupl Ton Pi' Jesus Eseurima

7 Moropai Jesusya ini'rl ta'pil tinenupa'san pi":
—Amiri'nikon wani ya tipoitirl ke taapainikon
man. Miikiri esenyaka'ma ya anmirikon ya', miriri
waranti pra awani ya ayekinkon carneiroyami'
eramaiya keren po si'ma. Miikiri erepansa’
pe teesenyaka'mato' yapai taaya'nikon pepin
e'painon ipil": “Asi'ki, ereutaki awentamo'kapa”,
taaya'nikon pepin. 8 Tilse taaya'nikon e'painon:
“Ka'ne' pe entamo'kanto' yenpoki mesa pona
entamo'kato'pe moropai uwuku eni'to'peuya.
Miriri tipo uye'ma'pi pi' awentamo'kapa”, taaya
ipi. ? Taasa' tluya yawiri miriri ku'sai'ya pi'

“Mori pe pu'kuru man” taaya'nikon e'painon ipi'?
Kaane, maasa pra eesenyaka'mato’ miriri miito'pe,
amaimukon yawirli awe'to'pe —ta'pl Jesusya.
10 —Mirirf waranti amiri'nikon wani e'pai awani.
Tami'nawiri ankupikon pe ta'pi kuplya'nikon ya
taayanikon e'pai awanl: “Teesenyaka'masanon
anna. Miriri ye'nen anna yapuri anna karaiwariya
yu'se anna wani pepin, anna nikoneka pe ta'pi kupi
annaya ye'nen. Mirirl ku'sa' annaya pl' mil pe
anna atapuri pepin anna karaiwari maimu yawirl
ikupl annaya yenen”, taaya'nikon e'pai awani
—ta'piJesusya.

Mia' Tami'nawironkon Pri'ya Pra Tiwe'sanon Yepi'ti
Jesusya

11 Mirir tipo Jesus witl ko'mannipi'pl Jerusalém
pona. Miikiri witl'pl Samaria moropai Galiléia
pata ki'pi ya pi' 12 Miari Jesus erepami
tanne pemonkonyami' ko'manto’ ya mia'
tami'nawironkon pri'ya pra tiwe'sanon warayo'kon
wani'pi. Inkamoro wani'pi ere' itese' leprosia
pokonkon. Inkamoro iipi'pl Jesus ponaya tiise to'
emi'pami'pl aminke pemonkonyami' kore'ta to'
ewomi pra. 13 Moropai inkamoro entaimepiti'pi.
Moropai ta'pi to'ya Jesus pi: —Jesus anna
yenupanen, anoko'pl pe sane anna era'maki
—ta'pito'yaipi'.

14To' era'ma tiuya pe Jesusya ta'pi to' pi': —Aftiti
teepiremasen pia. Moropai amiri'nikon esepi'tisa'
era'mato'peiya makatii ipi' —ta'pi Jesusya to' pi'.
Jesus maimu yawiri to' witi'pl.

E'ma taawirl to' witi tanne to' esepi'ti'pl
15 Moropai to' yonpa esepi'tisa' enna'po'pi.

Samariapon miikiri. Teesepi'tisa' wenai Paapa
yapurl ye'ka pe awenna'po'pi.  Merunti ke
aatausinpato’ maimu wani'pi. 16 Jesus pia
teerepami ye'ka pe awe'sekunka'pi irawiri yapuri
tluya ye'nen. —Mori pe pu'kuru man, Jesus —
ta'piiya.

17 Moropai Jesusya ta'pi: —A'kl, mia'
tami'nawironkon pepin kin warayo'’kon esepi'ti
manni'? Omnonkan tiaronkon to' enna'’po pra
awani. 18 Tiise I' ton pe miseri ka'ran samariapon
enna'posa’ sirirl Paapa yapurii? —ta'pi Jesusya.
19 Moropai ta'pi Jesusya ipi: —E'mi'sa'kaki
moropai atiki. Eesepi'tisa' nai maasa pra innape
uku'sa'ya ye'nen —ta'pi Jesusya Samariapon pi'.

Tami'nawironkon Esa’ Pe Paapa E'to’ P1'

Jesus Eseurima

(Mt 24.23-28,37-41)

20 Tiaronkon fariseuyami'ya Jesus
ekaranmapo'pl. Ta'pi to'ya: —I' pensa see
tami'nawironkon esa' pe Paapa ii'to' weiyu esepori
kupi siriri? —ta'pl to'ya. Jesusya to' maimu
yuuku'pi: —Tami'nawironkon esa' pe Paapa

ii'to’ weiyu erepami pepin, I' ri teera'masanon
pokonpe, ani'ya era'mato'pe —ta'pliya. 21 —Ani'ya
taa eserike pra awani, a'ki, siriri era'maki, mooni
pata man taa pepin. Maasa pra tami'nawironkon
esa' pe Paapa e'to’ wani pe man akore'tanikon
—ta'piiya.

22 Mirirl ye'nen ta'pliya tinenupa'san pi: —
A'ki, tiwin wel uuri ka' poi iipi'pi anera'mapai
awanikon kupi sirirl. Pemonkonyami' esa' pe uuril

wani anera'mapai awanikon. Tiise era'maya'nikon
pepin. 23 Moropai tiaronkonya taa api'nikon:
“Aasiri eerepansa’ man. Sirirl era'maki, miarl
man” taa seru'ye'’konya api'nikon. Inkamoro
ye'ka maimu yawiri katiti seru'ye' pe yuwai.
24 Maasa pra uuri iipi'pl ka' poi ii'to’ weiyu wani
mirlri manni' wara'napi e'sisiuka ka' parakon
patapai iratai winikii eesera'ma manni' waranti.
Tami'nawironkonya era'ma kupi siriri, ama' pe pra.
Miriri waranti awani kupi sirirl. 25 Tilse maasa
e'mai' pe uuri ka' poi iipi'pi e'taruma'ti kupi sirirl
marari pra. Moropai uuri uyewanmari to'ya siriri
pankonya yewanmiri uyu'se pra to' wani.

26 Pena Noé nuri'tl wani yai pemonkonyamf'
ko'mami'pl tilwanmira. Miriri  waranti
pemonkonyami' ko'mami uuri ka' poi iipi'pi
ii'to' weiyu erepami pikiri —ta'pi Jesusya. 27 —
Pena mori pe tami'nawironkon wani'pi.  To'
entamo'ka'pi moropai tiwukukon eniri'pl to'ya.
Moropai warayo'kon no'pita'pi, wiri'sanyami'
etinyoma'pi. To' ko'mami'pi mori pe tikanau
ya' Noé nuri'tl asara'ti weiyu erepami tipose
to' komami'pi. Miriri yai kure'nan tuna ke
Paapaya pata ma'tanipi'pi. Moropai inkamoro
pemonkonyami' ti'ka'pliya tami'nawiri.

28 Miriri warantl niri awe'kupi'pl pena L6
ko'manpitl yai. Tami'nawironkon wani'pi mori
pe to' entamo'ka'pl, moropai tiwukukon eniri'pi
to'yva. Moropai to' esennapiti'pi, to' e'repapiti'pi,
moropai to' e'pimi'pl.  Moropai tewikon ton
koneka'pl to'ya. Tilwanmira to' wani'pl. 29 L6
epa'’kato’ Sodoma poi weiyu erepami pikiri to'

ko'mami'pl moril pe. Moropai mirirl tipo kono'
rena'’pi ka' poi apo' pe marari pra moropai
iki pe, enxofre itese' aarena'pl Mirirlya
pemonkonyami' ti'ka'pi tami'nawiri. 30 Miriri
waranti pemonkonyami' ko'mami uuri ka' poi
iipi'piii'to’ weiyu erepami pikirl —ta'piJesusya.

31 —Miriri yai ani' wani ya tewi' po miikirl auti
eserike pra awani i' ri temanne yapisipa. Mo-
ropai ani' wani ya, tinmiri ya, miikiri enna'po
pepin tewi' ta. Tiise ka'ne' pe eepe e'pai awani
—ta'pl Jesusya. 32—Maasa enpenatati L6 nuri'ti
no'pl nuri'tl pi'. Te'ma'pi pi' enna'popai tiwani
yai aasa'manta'pi. 33 Ani' eseka'nunka ya kure'ne
isa'mantapai pra tiiko'manto'kon pininmaiya ya,
mifkirl sa'manta kupi siriri. Tilise uwenai ani'
e'taruma'ti ya, tiisa'manta namaiya pra awani ya,
miikirl e'plika'ti ipatikarl. 34 Tauya siriri yairon pi'.
Mirirl ewarono' ya, asaki'nankon pemonkonyami'
wetun ya, tiwinan cama po. Tiwinan neken witi
asaki'nankon wiri'sanyami' trigo ye'pa pi' tiwe'sanon
sa'nirl si'ma. Tiwin neken iwaniyakon witi kupi
sirirl.  Moropai iwaniyakon emnimi kupi siriri.
36 Moropai asaki'nankon warayo'kon wani ya umi
ya, tiwin neken iwaniyakon witi kupi siriri mo-
ropai iwaniyakon enimi kupi siriri.

37 Miriri pi' Jesus nenupa'sanya ekaranmapo'pi.
Ta'pi to'ya: —Anna yepotori, o'non pata awe'kupi
kupi siriri? —ta'pi to'ya Jesus pi'.

Inkamoro maimu yuuku'pi Jesusya panton ke.
Ta'piiya: —A'k], o'non pata paaka sa'mantasa’ ya
tu'ke watunaiyami' emurukuntisa' esera'ma.

Miriri waranti awe'kupi yai, epu'tiya'nikon,
eesera'ma aronne.,—ta'pi Jesusya.

18

Wiri' Inyo Isa'manta’pi

1 Jesusya panton ekaremeki'pi tinenupa'san
yenupapa kai'ma tiwiri teepiremakon to'
ko'manto'pe tirumakai pra. 2 Ta'pliya to' pi"
—Cidade po awani'pl warayo' juiz ipikku pe
tiwe'sen. Miikirl wani'pi Paapa namanen pepin
tliwarlri itu'se tiwe'to' yawirl titko'mansen, moropai
tiaronkon pemonkonyami' namanen pepin.
3 Moro ri miriri cidade po wiri' wani'pi inyo
isa'manta'pi. Tiaronya miikirl taruma'ti'pi.
Yairl pra miikirl wani'pi iwinikii. Miriri ye'nen
miikiri ipikku pe tiwe'sen juiz pia attipitl e'piti'pi
tipiika'tito'peiya kai'ma miriri pi'. Ta'pliya:
“Uplika'tiki miikiri upi' tiwo'ma'tasen pi' ka'ki
ini'ri aawo'ma'ta namai. Tami'nawiri ikonekaki”,
ta'pliya.

4 Tiise miikiri sa'ne inyo isa'manta'pi plinamaiya
pra awani'pl. Aako'mami'pl marari pra
wel kaisarl tilse ikonoro esati pi' miikirl
wiri' ko'mami'pi. Moropai miriri pi' ta'pliya,
teesenumenkai: “Inna seru' pepin. Paapa
namanen pepin uurl moropai tiaronkon
pemonkonyami' pilinamanen pepin uurl ipikku
wani ye'nen. 5 Tiise miserl wiri'ya yeta'ka
ko'mannipl ye'nen iteseru konekauya sirirl.
Maasa pra iteseru konekauya pra awani ya
mararl pra epu'tiuya yentai uyaka'maiya ini' 1'

epu'ti ton pe pra”, ta'pl miikiri juizya. Mirirl
ye'nen ipiika'ti tu'ka'pliya —ta'pi Jesusya.

6 Miriri pi' Uyepotorikonya ta'pi tinenupa'san pi":
—Esenumenkati 1I' kai'ma manni' juiz yairon
pepin eseurimato' pi'. Imakui'pi pe tiwani tiise
imaimu yuuku tu'ka'pliya. 7 Miriri waranti pra
Paapa wani, tiise mori pe awani. Miriri ye'nen
mori kupiiya timenka'san tipemonkonoyami' ton pe,
manni'kan tiwe'plika'tito'kon esati pi' tiwe'sanon wei
kaisari moropai ewaron kaisari. To' piika'tipa
Paapa ko'mami ka'ri? Kaane, ikupiiya kupi tiuya
taasa' tluya yawirl. 8 Tauya siriri api'nikon. Ikupi
Paapaya tipemonkonoyami' ton pe. Miriri kupliya
ka'ne' pe titko'manse pra. Tiise uuri ka' poi iipi'pi
erepanto’ weiyu yai siriri non pona, innape Paa-
paya teepiremato'kon yuuku epu'nenan eporiuya,
to' e'taruma'ti tiise? —ta'pi Jesusya.

Fariseu  Moropai Tiniru Yapisi  PU
Teesenyaka'masen Epirema

9 Tiaronkon yairi tiwanikon kai'ma tiwe'ku'sanon
moropai tiaronkon yentai tiwe'ku'sanon pi' siriri
panton ekaremeki'pl Jesusya. 10 Ta'pliya: —
Asaki'nankon warayo'kon witi'pl epiremanto' yewd'
ta epiremai. Tiaron wani'pi fariseu pe. Tiaron
wani'pi tesanonkon pia to' nitiri tiniru yapisi
pi' teesenyaka'masen pe. 11 Moropai fariseu
e'mi'sa'ka'pi satippe epiremai. Moropai eepirema'pl
tipona see waranti. Ta'pliya: “Paapa, ayapuri
pl' wai kurenme. Maasa pra uuri wani pepin
tiaronkon pemonkonyami' waranti. Tu'ke I' yu'se
tiwe'sen pepin uurl. Moropai seru'ye' pe uuri wani
pepin. Moropai imakui'pi kunen pepin. Uuri

se' tapairi wiri'sanyami' yarakKkiri tiwe'sen pepin
tiaronkon warayo'kon waranti. Paapa ayapuri pi'
wai niri maasa pra miseni' warayo' tiniru yapisi p1'
teesenyaka'masen warainon pepin uuriimakui'pi
pe. 12 Epiremakoi uuri asaki'ne ite'ka tiwin semana
tilse uyekkari tonpai pra. Moropai aapia untiri
tiinen uuri esuwa'kakoi pepin, tami'nawiri une'ma
uyemanne yonpa tiinen uuri”, ta'piiya teepirema
ye'ka pe.

13 Tiise tesanonkon pia to' nitiri tiniru yapisi
pi' teesenyaka'masen wani'pl aminke. Moropai
kure'ne aweppe'sa’ wani'pl. Miriri ye'nen tenu
yanumiiya pra awani'pi ka' ekaya. Tiise timanniti
mun pa'tl'pliya kure'ne teesewankono'mai. Mo-
ropai ta'pliya Paapa pi: “Paapa, amnoko'pi pe
sane uyeramaki. Maasa pra kure'ne imakui'pl
kupitipon uuri,” kai'ma eepirema'pl —ta'piJesusya.

14 —Miriri ye'nen api'nikon tauya siriri. Miikirl
warayo' teeti'noko'masen maimu eta'pi Paapaya.
Moropai miikiri piika'ti'pliya.  Teeti'noko'masen
warayo' enna'po’'pi tewi' ta morl pe tilwanmira
Paapa yarakkiri. Tiise tiaron e'mai' pe epirema'pi
piika'tiiya pra awani'pl. Maasa pra ani' ata-
puri ya tiiwariri tiaron yentai miikiri eppepi kupi
sirirl imakui'pi kupi tiuya pi'. Tiise ani' wani ya
tiweppe'se imakui'pi pe tiwani wenai, miikiri wani
kupi siriri taatausinpai. Maasa pra Paapaya ya-
puri kupi siriri —ta'pi Jesusya.

Moreyami' Yanno Jesusya

(Mt 19.13-15; Mc 10.13-16)

15 Miriri tipo tiaronya moreyami' yari'pi Je-
sus pia to' piremato'peiya kai'ma. Tilise Jesus

nenupa'sanya miriri era'ma tluya'nikon pe ta'pi
to' pi: —I' ton pe miriri waranti ikupiya'nikon,
I' ton kon moreyami' enepiya'nikon Jesus pia —
ta'pi to'ya. 16 Tiise Jesusya inkamoro moreyami'
yanno'pi tiipia to' ii'to'’pe. Moropai ta'piiya: —
Tiwi inkamoro moreyami' naiipii uupia. To'
tima'nipai pra e'tl. Maasa pra Paapa pemonkonoy-
ami' wani insamoro moreyami' waranti. Paapa,
tesa'’kon winipai mori epori to'ya. 17 Inna pi' ri
tauya api'nikon. Ani' wani Paapa pemonkono pe
e'pai, mii pe pra insanan moreyami' waranti e'pai
awani, innape Paapa kupii'ma. Moropai itenya’'
eeturumaka e'pai awani tesa' pe awe'to'pe —ta'pl
Jesusya.

Ipikku Pe Tiwe'senya Jesus Ekaranmapo

(Mt 19.16-30; Mc 10.17-31)
18 Judeuyami' esa'’ pe tiwe'senya Jesus
ekaranmapo'pi. —Uyenupanen, mori pu'kuru

amiri, —ta'pliya Jesus pi'. Moropai ta'pliya: —I'
kupiuya e'painon ipatikari enen uuko'manto' ton
epoto'peuya Paapa pia? —ta'pliya.

19 Jesusya ta'pl ipi: —I' wani' awani ye'nen
“Mori amirl”, taaya miriri upi'? Tiwinan moril
moro man, miikiri Paapa, tiaron ton pra man.
Miikiri neken mori —ta'pliya. 20 Moropai Jesusya
yuuku'pl. Ta'pliya: —Paapa nekaremeki'pl un-
kupikon ton epu'nen amiri.

Se' tapairi wiri'sanyami' yarakkirl tiwe'se pra, mo-
ropai pemonkon ki'wii. Moropai ama'ye' pe
tiaronkon kisama'runpai moropai seru'ye' pe
teeseurimai pra e'’ki. Moropai ayun, asan

maimu yawiri eki Ex20.12-16; Dt 5.16-20

—ta'pliya.

21 Moropai miikiri warayo'ya ta'pl: —More pe
wani'pi patapai siriri tipose miriri kunen uuri
tami'nawiri —ta'piiya.

22 Miriri taiya eta tiuya pe ta'pl Jesusya: —Inna
seru' pepin tiise tiwinano'pl ankupi ton moro
man. Tami'nawirl ayemanne ke e'repata moropai
itepe'pi mitirii manni'kan sa'ne tiwe'taruma'tisanon
pia.  Mirirl waranti ikuplya ya, inil' panpi'
ayemanne ton eporiya mirirl ka' po. Moropai
mirirl tipo maaipii uwenairl —ta'pi Jesusya ipi'.
23 Miriri taa Jesusya yenen, miikirl warayo'
esewankono'ma'pi marari pra, ipikku pe pu'kuru
tiwani ye'nen. Mirirl anku'pai pra awani'pi.

24 Miikiri esewankono'masa’ era'ma tiuya ye'nen
Jesusya ta'pl: —Aki, sa'me pu'kuru see awani
Paapa yenya' ipikku pe tiwe'sen eturumaka tesa' pe
awe'to'pe. 25 Mirirl wani kameru ewomi waranti
akkusa yeutta yai, sa'me awani. Tiise itentai
awani miikirl ipikku ewonto'pe Paapa pia, itesa’' pe
awe'to'pe, ;\maasa pra kure'ne tewan yapi'sai'ya
ye'nen temanne pi'.,

26 Mirirl taiya etatiponkonya ekaranmapo'pi.
Ta'pito'ya: —Moriya ani' kin e'piika'ti e'painon?

27 Jesusya yuuku'pl: —I' sa'me tiwe'sen pe-
monkon pia sa'me pu'kuru, ikupiiya yentai. Tiise
miikiri Paapa pia sa'me pra awani. Miriri ye'nen
ikupiiya —ta'piJesusya.

28 Moropai Pedroya ta'pl Jesus pi: —AKi,
tami'nawiron anna ko'manto’ rumakasa' annaya
sirir], awenairi anna ii'to'pe kai'ma —ta'piiya.

29 —Inna seru' pepin —ta'pi Jesusya. —Moropai
api'nikon yairi tauya. Tesa' pe Paapa wani ye'nen
tewl' nimi'nen, moropai tino'pi nimi'nen, moropai
takon nimi'nen, moropai tonpayami' nimi'nen, mo-
ropai tinmuku nimi'nen, Paapaya tannosa' wenai,
30 miikirlya epori kupi sirirl titko'manto' ton ini'
panpi', titko'manto' ton tarl tami'nawiri tinnimi'pi
yentai. Moropai tiwinano'pi weiyu yai, ipatikari
tilko'manto' ton eporiliya —ta'pl Jesusya.

Ini'ri Tiisa'manta Pi' Jesus Eseurima
(Mt20.17-19; Mc 10.32-34)

31 Moropai miriri tipo Jesusya tinenupa'san
yari'pl tiaron winikii moropai ta'piiya to' pi"
—A'Kl, witi'nikon siriri Jerusalém pona. Miari
tami'nawirl profetayami' nuri'san nimenuka'pi
yawirl awe'kupi pe man, uuri, pemonkon pe ka'
poi iipi'pl winikii. 32 Miari uuri rumaka to'ya
pe man pemonkonyami' Judeuyami' pepinon
yenya'. Moropai inkamoroya umu'tunpa kure'ne
moropai uyewanmari to'ya. Moropai tetakukon
yenumi to'ya upona. 33 Moropai u'po'piti to'ya.
Moropaiuwito'ya. Tiise uwisa' to'ya tipoiteseurino
weli yai e'mi'sa'ka kupi sirirl —ta'piiya.

34 Miriri taiya epu'tli to'ya pra inenupa'san
wani'pl. Maasa pra Jesus eseurimato' wani'pi
aronne pra epu'tl to'ya yentai. Miriri ye'nen 1'
taa yu'se Jesus wani epu'tl to'ya pra inenupa'san
wani'pi.

Enkaru'nan Yepi'ti Jesusya
(Mt 20.29-34; Mc 10.46-52)

35 Miriri tipo Jesus erepami ko'mannipi

tanne Jerico cidaderi pona, tiwin pemonkon

enkaru'nan sane ereutasa’ wani'pi e'ma ena
pona. Miikirl sa'ne wani'pi tiniru esati pi' timiri
ton,  teesenyaka'ma eserike pra awani ye'nen.,
36 Miikiri sa'ne moro tiise arinikon pemonkonyami'
witl mirirl e'ma taawiri eta'piliya. = Moropai
ekaranmapo'pliya: —I' see miriri? —ta'piya.
37 Moropai ta'pi to'ya ipl': —Manni' Jesus Nazaré

AAAAA

38 Mirirl taa to'yva yenen miikirl sa'ne
enkarunan entaimepiti pia'ti'pi. Ta'pliya: —Jesus
amiri rei Davi nuri'tl pari'pi piika'titon, anoko'pi
pe sa'ne uyera'maki —ta'pi enkaru'nanya.

39 Milkirl entaimepiti ye'nen e'mai' pe
tuutisanonya ta'pl ipi —Moo e'ki, 1' pt'
awentaimepitl —ta'pl to'yva.  Tiise yuukuiya
pra ini' panpl' merunti ke awentaimepiti'pi. —
Amnoko'pi pe uyera'maki —ta'pliya.

40 Moropai tuutl ye'ka pe Jesus emi'pami'pi.
Moropai —Ene'tl uupia —ta'pi Jesusya. Tiipia
erepannipl'pi to'yva pe Jesusya ekaranmapo'pi.
41 ' kupiuya yu'se awani ayarakkiri? —ta'pi
Jesusya ipi'. —Uyepotor], ini'ri anera'mapai wai
—ta'pi warayo'ya.

42 Miikiri pi' ta'pi Jesusya: @ —Era'maya,
innape ukupiya ye'nen eesepi'tisa' sirirl —ta'pi
Jesusya ipi'. 43 Moropai mirirl pe ri miikiri
warayo' enkaru'nanya erama'pi. Miriri ye'nen
Jesus wenairi atti'pi Paapa yapuri ye'ka pe.
Mirirl Jesus nikupi'pi era'ma tiuya'nikon ye'nen,
tami'nawironkon pemonkonyami'ya Paapa
yapuri'pi niri.

19

Zaqueu Wani'pi Jesus Anera'mapati

1 Moropai mirirl tipo Jesus ewomi'pl Jericd
cidaderi poro atti'pi. 2 Mirirl cidade po awani'pi
warayo' ipikku pe tiwe'sen itese' Zaqueu. Miikiri
wani'pi tesanonkon pia to' nitiri tiniru yapi'nenan
yepuru pe tiwe'sen pe. 3 Miikiri wani'pi ani' pe
Jesus wani anepu'pai. Tiise era'maiya eserike pra
awani'pi maasa pra arinike pemonkonyami' wani
ye'nen. Moropai nonpairi tiwani ye'nen era'maiya
pin. 4 Mirirl ye'nen miikiri eka'tumi'pi inkamoro
arinikon pemonkonyami' rawiri. Moropai miikirl
enuku'pl yei pona Jesus era'mapa kai'ma. Maasa
pra miriri poro Jesus witito' wani'pi miito'pe.

> Miriri yei yo'koi teerepami pe kakisiya Jesusya
era'ma'pi. Moropai ta'piiya Zaqueu pi': —Zaqueu,
ka'ne' pe autiki maasa pra siriripe ayewi' ta uuti
e'pai awani —ta'piiya. ¢ Mirirl taiya ye'nen, Za-
queu auti'pi ka'ne' pe, moropai Jesus yapisi'pliya
tiwakiri pe taatausinpai tewl' ta.

7 Miriri erama'pi tami'nawironkon  pe-
monkonyami'ya. Miriri ye'nen inkamoro eseurima
pia'tl'pl, ipl' tiwo'ma'takon ye'nen. Ta'pi to'ya: —
A'K], 1' ton pe see imakui'pi miserl warayo' yewi' ta
Jesus ewomi miriri? —ta'pi to'ya.

8 Moropai Zaqueu e'mi'sa'ka'pl eseurimai.
Moropai ta'piiya Uyepotorikon pi" —Aki,
sirirl patapai ipikku uwe'to’ yemanne yonpa
tirluya arakkita pairli pemonkonyami' samne
I' ton pinon tiwe'taruma'tisanon pia. = Moropai
tauya 1' ri yamarunpasau'ya ya, manni'kan
pemonkonyami' unama'runpa’'san pia

inna'pouya to' yemanne mo'ka'piuya yentai,
saakirirl ite'ka to' pia inna'pouya —ta'pliya.

9 Mirirl yai miikirl pi' ta'pi Jesusya: —Siriripe
miseri warayo' yewl' tawonkon piika'tl Paapaya
sirirl, imakui'pi to' nikupl'pi Kku'sai'ya man
tilwanmira. Miserl warayo' wani Abrado paari'pi
pe pu'kuru. Moropai Abrado nuri'tlya innape
Paapa kupi'pl waranti, innape ukupiiya. Miriri
wenai awe'piika'tisa’ man —ta'pliya. 10 —Maasa
pra ka' poi uuri iipi'pl insanan pemonkonyami'
warainokon, ataka'ma'san yuwai. Moropai Paapa
pia to' enna'poto'pe to' piika'tii iip1'pl uuri —ta'pi
Jesusya.

Mia’ Tami'nawiron Prata Ena'pi Pi' Jesus Eseurima
(Mt 25.14-30)

11 Moropai Jesusya inkamoro teeseurima
etatipono'san nepu'ti ton pe panton ekaremeki'pi.
Maasa pra aminke pra to' erepami ko'mannipi
Jerusalém pona. Teerepami pe tami'nawironkon
esa' pe Paapa iipi ka'ne' pe kai'ma to' esenumenka
epu'ti'pliya miito'pe. Miriri ye'nen i' kai'ma awani
pe man epu'to'pe to'ya, ekaremeki'pliya. 12 Ta'pi
Jesusya: —A'ki, warayo' wani'pi tipemonkonoyami'
kenan, moropai ipikku pe tiwe'sen. Miikiri witi'pi
tiaron pata pona aminke, pata esa' pe teenapa
kai'ma, moropai mirirl tipo tiwenna'popa rei pe.
13 Tiise maasa tuuti rawirl tipoitiritonon mia'
tami'nawironkon warayo'kon yanno'piiya tiipia.
Moropai inkamoro pia to' kaisari tiwin pi' pirata
ena'pi tirl'pliya. Moropai ta'pliya to' pi: “Aki,
sirirl pirata ke puwana konekati ini' panpfi'
eporikonpa. Mirirl kupi pi' ako'manti enna'po

pikiri”, ta'pliya. Moropai atti'pi. 14 Tiise mirirl
patayawonkon pemonkonyami'ya yewanmiri'pi.
Pata esa' pe eena yu'se pra to' wani'pi. Miriri
ye'nen pemonkonyami' yarima'pi to'ya ite'ma'pi
pi' kai to' witito'pe ipl": “Pata esa' pe amiri ena
yu'se anna wani pra man, apemonkonoyami' pe
anna wani pepin”, taato'pe to'ya kai'ma ipi'.

15 Tiise miikiri warayo' ena'pi pata esa' pe, rei
pe, to' maimu yentai. Moropai miikiri enna'po'pi
tewl' ta. Moropai miikiriya inkamoro tipoitiritonon
to' pia pirata ena'pi tintirl'san yanno'pi to' ii'to'pe.
I' warapo miriri pirata ke eposa' to'ya anepu'pai
awani'pi.

16 E'mai'non erepami'pl iipia moropai ta'pliya:
“Ukaraiwari, manni' pirata ena'pi itiriya ne'tikini
uupia mirirl ke ini' panpl' epori'piuya mia'
tami'nawiri kaisaron”, ta'piiya.

17 Miikirl pi' ta'pi ikaraiwarlya: “Mori pe man.
Atausinpan pi' wai. Innape teesenyaka'masen
pe awani epu'tiuya sirirl. Maasa pra yairl miriri
mararon ku'sa'ya. Miriri ye'nen mia' tami'nawiron
cidadekon esa’' pe akupiuya”, ta'piiya ip1'.

18 Moropai tiaron ipoitiri iipi'pi moropai ta'piiya:
“Ukaraiwari, manni' pirata ena'pi uupia itirl
ne'tikini ke ini' panpi' epori'piuya mia'taikinan
kaisaron”, ta'piiya.

19 Miriri pi' ikaraiwari atausinpa'pi. “Mori pe
man. Mirirl ye'nen mia'taikin cidadekon esa' pe
akupiuya”, ta'pl ikaraiwariya ipi'.

20 Moropai tiaron ipoitiri iipi'pi. Ta'pliya ipi"
“Ukaraiwari, manni' uupia itirlya ne'tikini pirata
ena'pl seeni' iwontisau'ya kamisa ya'. Enonsau'ya

siriri itipannipiuya namai. 21 Maasa pra amiri wani
teesenyaka'mai pra tu'ke i' eponen pe. Moropai
1' tiplnse pra marari pra mo'kanen amiri. Miriri
ye'nen eranne' pe wani'pi api’.

22 Miikirl maimu yuuku'pi ikaraiwariya.
“Imakui'pi pe amiri wani, enyane pe. Puwana
pi' awanipa taasa' tanne, ikonekasa'ya pra awani.
Miriri yenen mirirl amaimu wenai ayu'se pra
wai. Epu'ti'plya sa'man pe pu'kuru uuri wani
teesenyaka'mai pra tu'ke 1' eponen uuri, moropai
i' tipinse pra marari pra mo'kanen uuri. 23 Tiise
' wani' awani ye'nen miriri untiri'pi pirata ena'pi
utiniruri tirlya pra awani'pi itewl' ta itaponse'
eporiuya e'painon”.

24 Moropai ta'pliya moro tiipia tiwe'sanon pi":
“Miikiri pia manni' pirata ena'pi mo'kati iipiapai.
Moropai itiiti miikiri mia' tami'nawiron yapisitipon
pia”.

25 Tiise ta'pl to'ya: “Anna karaiwari, tiise miikiri
pia man mia' tami'nawiron pirata ena'pl”, ta'pi
to'ya.

26 Inkamoro maimu yuuku'pi to' karaiwarlya.
“Tilse tauya api'nikon, manni' tu'ke panpfi'
eporitiponya yapisi e'pai awani ini' panpi' tu'ke.
Tiise ani' wani ya tu'’kan pepin yarakkirl miriri
konekasai'ya pra awani ye'nen, miriri mo'ka
e'pai awani iipiapai, 1' ton pra awe'to'pe”, ta'pliya.
27Moropai ta'piiya: “Taripaiinkamoro uyeyatonon
ene'tl tesa’kon pe uuri wani yu'se pra si'san,
inkamoro ti'kati tami'nawirl era'mauya tanne”,
ta'pi to' karaiwariya —ta'pi Jesusya.

Jerusalém Pona Jesus Erepami
(Mt21.1-11; Mc 11.1-11; Jo 12.12-19)

28 To' yeurima tipo Jesus witi'pi to' rawirl
Jerusalém pona. 29 Inkamoro erepami'pi Oliveira
ye'ka wi' pona. Miriri wani'pl aminke pra Betfagé
moropai Betdnia pi'. Miari pai Jesusya asaki'ne
tinenupa'san yaiponti'pi tirawirl to' witito'pe.
30 Timaimu tiri'piiya to' pi' see waranti, —Atiti
e'mai' pe miriri vila pona, miari eerepamikon pe
jumenta more mirikki eporiya'nikon ewa'tisa' pe.
Ani' enuku'pi pepin. Miikirl meukatii moropai
mene'tli. 31 Ani'ya amiri'nikon yekaranmapo ya:
“I' ton pe miikiri yeukaya'nikon”, taa to'ya ya
api'nikon: “Uyesa’kon man itu'se”, makatii —ta'pl
Jesusya.

32 Mirirl ye'nen inkamoro Jesus naiponti'san
witl'pl. Moropai tami'nawiri Jesusya ta'pi yawiri
jumenta more yewa'tisa' to'ya epori'pi to'ya.
33 Miikiri yeuka to'ya tanne itesanonya to'
ekaranmapo'pl: —I' ton pe miikiri yeukaya'nikon
miriri? —ta'pi to'ya to' pi'.

34 Inkamoroya ta'pl: —Uyenupanenkon man
itu'se. Miriri ye'nen yari annaya siriri —ta'pito'ya.
Mirirl ye'nen yaato'pe to'ya, irumaka'pi to'ya.

35 Mirirl jumenta more yari'pl to'ya Jesus pia.
Moropai inkamoroya tiponkon mo'ka'pi moropai
itiri'pl to'ya jumenta more pona. Moropai Jesus
enuku tanne iplika'ti'pi to'ya. 36 Miikirl po Jesus
witl tanne pemonkonyami'ya tiponkon mo'kapiti'pi
moropai e'ma taawirl yarenka'pi to'ya iporo Jesus
witito'pe yapuri tluya'nikon ye'nen.

37 Miriri Oliveira ye'ka wi' poi tawautikon pe,
arinikon pemonkonyami' inenupa'san atausinpa
pia'ti'pi. Moropai Paapa yapuri'pl to'ya aronne
tiwentaimepi'se, tami'nawiron Jesus nikupi'pi ikupi
eserikan pepin era'masa’ tiuya'nikon ye'nen.
38 Inkamoroya taapiti'pi marari pra:

—Mori pe pu'kuru man.
Paapaya uyesa'kon pe yarimasa' siriri.
Mori pe Uyepotorikon maimu pe aaipi miriri.

Mori pe pu'kuru Paapa,

ka' pon man tiilwanmira uuri'nikon yarakkiri.
Paapa yapuripai'nikon man Sl118.26
—ta'pito'ya.

39 Miriri taa to'yva ye'nen, tiaronkon
fariseuyami' to' kore'ta tiwe'sanonya ta'pl Jesus
pi: —Anna yenupanen inkamoro ayapuri pi'
to' wani mannan ti'napanto'pe panpi' ka'ki to' p1'
—ta'plto'ya.

40 Inkamoro maimu yuuku'pi Jesusya: —Tauya
sirirl api'nikon, miriri waranti inkamoroya uya-
puri e'pai awani. To' ati'napami ya, ti' inta ton
pin entaimepiti kupi siriri. Eseurimakoi pepin
eseurima kupi sirirl uyapuri pi' —ta'pi Jesusya to'
pi'.

Jesus Karau

41 Miarl teerepami pe Jerusalém cidaderi
erama'pi Jesusya. Era'ma tiuya yai ikaruwa'pi.
42 Moropai ta'piiya: —Siriripe ani'ya tiwamin enepi
epu'tiya'nikon ya, epu'tiya'nikon e'painon. Tiise
itu'se pra awanikon. Taripai epu'tiya'nikon eserike
pra naatii —ta'pliya Jerusalém ponkon winikii.
43—Tarlpai wei erepamikupi sirirl ayeyatonkonya

ayuwatikon kupi sirirl. Awoima'tikon to'ya
eepekon eserike pra. 44 Inkamoroya tami'nawirl
amiri'nikon tiiko'mansenonkon ti'ka kupi siriri.
Marari 1' e'niml pepin kupi siriri apatakon
ya'. Maasa pra apiika'tii'nikon Paapa narima'pi
epu'tiya'nikon pra awanikon ye'nen —ta'pi Jesusya.

Epiremanto' Yewi' Ta Jesus Ewomi
(Mt21.12-17; Mc 11.15-19; Jo 2.13-22)

45 Moropai Jesus ewomi'pi epiremanto' yewl' ta
moropai miikirlya pemonkonyami' tiwe'repasanon
yenpa'ka'piiya epiremanto' yewl' tapai. 46 Ta'pliya:
—Paapa maimu e'menukasa’ man see warantt:
Paapaya ta'pi: “Uyewi' wani miriri epiremanto'

yewli' pe”, Is56.7;Jr 7.11
ta'pi Paapaya pena. Tilse amiri'nikonya iku'sa’
miriri ama'ye'kon yewi' pe —ta'pi Jesusya.

47 Miriri tipo Jesusya to' yenupa'pi epiremanto'
yewl' ta wei kaisarl. Mirirl wenai teepiremasanon
esanon moropai Moisés nuri'tlya yenupanto' pi'
yenupatonkon moropai pemonkonyami' esanon
wani'pl anwipai. 48 Tiise mirirl kupl to'ya es-
erike pra awani'pl. Maasa pra tami'nawironkon
pemonkonyami'ya tami'nawiri si'ma eeseurimato'
eta'pl marari pra titi'napanse.

20

Ani' Maimu Pe Jesus Ko'mami'pl
(Mt21.23-27; Mc 11.27-33)

1 Tiaron wei yai Jesusya Paapa maimu ke
pemonkonyami' yenupa tanne epiremanto'
yewl' ta teepiremasanon esanon moropai Moisés
nuri'tlya yenupanto' pi' yenupatonkon, moropai

pemonkonyami' panamanenan iipi'pi Jesus pia.
2 Moropai inkamoroya Jesus yekaranmapo'pi.
—Ka'ki anna pi' epu'to'pe annaya, ani' maimu
pe inkamoro tiwe'repasanon yenpa'ka'piya miriri
moropai to' yenupaya miriri? Ani'ya miriri kupipa
taasa' miriri amiri pi'? —ta'pi to'ya.

3 Inkamoro maimu yuuku'pi Jesusya: —
Uuri nitiri  ayekaranmapouya'nikon  siriri
taripai umaimu yu'ti —ta'pliya. 4 —Ani'ya kin
yenpatakonanto'pe Jodo Batista nuri'tlya ta'pi?
Paapaya ka'rl, pemonkonyami'ya ka'ri? —ta'pi
Jesusya to' pi'.

5> Miriri taa Jesusya ye'nen tiiwariri'nikon to'
eseurima'pi tiaronkon pokonpe. —I' kai'ma
see imaimu yu'to'pe'nikon? Maasa pra Paapa
maimu pe ta'nikon ya, uuri'nikon yekaranmapoiya
eserike wani. “Moropaii' wani' awaniye'nen Jodo
kupiya'nikon pra awanikon innape”? taiya eserike
awani upi'nikon. 6 Moropai pemonkon maimu
pe taasa'nikon ya, arinikon pemonkonyami'ya
uuri'nikon taruma'tl.  Sa'mantan pikirl ti' ke
uuri'nikon pa'tipiti to'ya eserike awani. Maasa
pra inkamoroya innape pu'kuru Paapa maimu
ekareme'nen pe Jodo nuri'ti wani'pi epu'tl
kai'ma —ta'pi to'ya tilwariri'nikon. 7 Miriri ye'nen
Jesus maimu yuuku'pi to'ya see waranti: —
Epu'tl annaya pra man anl' maimu pe Jodoya
yenpatakona'pi —ta'pi to'ya.

8 Miriri pi' Jesusya nirl ta'pi: —Uuri nirl ani'
maimu pe inkamoro tiwe'repasanon epiremanto'
yewl' ta si'ma yenpa'ka'piuya moropai to' yenu-
pauya ani' maimu pe ekaremekiuya pepin —ta'pi

Jesusya to' pi'.

Ipoitiritonon Imakui'pi Pe Tiwe'sanon
(Mt21.33-46; Mc 12.1-12)

9 Moropai Jesusya to' yeurima pia'ti'pi panton
pe: —Warayo'ya tinmiri ton ya'ti'pi. Moropai
uva ye'ka pimi'pliya marari pra tekkari ye' ton.
Miriri tinmiri era'manenan tonkon epori'pliya
itesa’' to' e'to'pe tuutl ye'nen. Moropai miriri tipo
atti ' tiaron pata pona iko'manse. 10 Moropai
aasirl itekkari emirl weiyu esepori'pi. Mirirl
yenen miikirlya tiwin tipoitirl yarima'pi tekkari
yonpa eramai attito'pe kai'ma moropai atti'pi.
Tiise inkamoro inmiri esa' tiwe'sanonya milkiri
ipoitiri pa'tipiti'pi. Moropai miikirl yarima'pi
to'ya awenna'poto'pe 1' ton pra. 11 Moropai
ini'rl ikaraiwarlya tiaron tipoitiri yarima'pi to'
pia attito'pe. Miikirl niri pa'tipiti'pl to'ya ipira
imakui'pi kupi'pl to'ya yarakKiri. Moropai
miilkirl yarima'pi to'ya awenna'poto'pe 1' ton
pra. 12 Moropai ini'ri tipoitiritonon teeseurino
yarima'pliya to' pia attito'pe. Tiise miriri waranti
nirl ipa'tipiti'pl inkamoro umi era'manenanya
moropai yenpa'ka'pl to'ya attito'pe.

13 Tipoitiritonon pl' mirirl ku'sa’ to'ya tipo
to' karaiwarl esenumenka'pi. “I' kupiuya
e'painon ko'ye. Kaane epu'tl pi' wai”, ta'pliya.
“Uwakiri pu'kuru unmu yarimauya siriri, miserl
yarimasau'ya ya, 1' kupi to'ya pepin ipi' maasa
pra unmu pe awani ye'nen. Inama to'ya epu'ti p1'
wai” kai'ma eesenumenka'pi.

14 Tifse miikiri umi esa'ya tinmu yarimasa'
erama tluya'nikon ye'nen inkamoro umi

era'manenya ta'pi: “A'’ki miserl inmu wiipai'nikon,
maasa pra 1' pensa tiyun sa'manta yai miseri ena
umi esa'. Uuri'nikon pe awe'to'pe iwipai'nikon”,
ta'pi to'yva. 15 Mirirl ye'nen inkamoroya miikiri
umi esa’ munmu yapisi'pl yenpa'ka'pi to'ya umi
yapai poro pona. Moropai iwi'pl to'ya.

Miriri ekaranmapo'pi Jesusya to' pi': —I' kupi
miikirl umi esa'ya kupi siriri? 16 Tinmiri ya atti
moropai inkamoro warayo'kon tinmu wiitiponkon
ti'kaiya moropai tiaronkon warayo'kon eporiiya
eserike awani tinmiri eramanenan ton kon —
ta'pliya.

Mirirl eta tiuya'nikon ye'nen ta'’pl to'ya: —
Paapaya miriri waranti ikupi e'pai pra man —ta'pi
to'ya.

17 Tiise Jesusya inkamoro era'ma'pi, moropai
ta'pliya: —Miriri ye'nen 1' taato'pe Paapa maimu
e'menukasa’ awani miriri? Siriri waranti Paapa
eseurima'pi:

Witti konekanenanya ti' yenumi'pi mori pe pra
seeni' tI' wani taa tiuya'nikon ye'nen. Mo-
ropai yenumi'pi to'ya.

Tiise mirirl ti' to' nenumi'pl wani mori pe pu'kuru
to' nimenka'pi yentai. Moropai wittl
ko'mannipliya eesenumi namai  S1118.22

ta'pi Paapaya pena. 18 Moropai ta'pl Jesusya:

—Ani' atare'mo ya, siriri tI' pona miikiri ma'ta

miriri. Tiise siriri ti' ena ya ipona, miikirl yankaiya

tam1'nawirl.

Uyesa'kon Ye'mato' P1' Jesus Eseurima
(Mt22.15-22; Mc 12.13-17)

19 Mirirl tipo Moisés nuri'tlya yenupanto'
pl' yenupatonkon moropai teepiremasanon
esanonya tiwinikli'nikon Jesus eseurima pe awani
epu'ti'pi.  Miriri ye'nen anapi'pai to' wani'pl
teuren tiise arinikon pemonkonyami' nama'pi
to'ya. 20 Jesus anarainamapai to' wani ye'nen
I' kupliya erama tonkon warayo'’kon ye'ma'pi
to'ya. Moropai inkamoro yaiponti'pi to'ya Jesus
yekaranmapo'pi'se to" witito'pe. Yairi tiwanikon
kai'ma Jesus yekaranmapo'pi to'ya. Tiise yairi
pra Jesus yeseru anera'mapai to' wani'pi Kinij,
miikirl rumakakonpa pata esa' yenya'. 21 Miriri
yenen inkamoroya ekaranmapo'pi: —Anna
yenupanen, manni' eeseurimato' wani epu'ti pi'
anna man yairi pu'’kuru awani. Moropai epu'ti pf'
anna man nirl e'sentai pra tiaronkon panamaya
tlise se' kaisarl to' panamaya yairon pe pu'kuru
itu'se Paapa e'to' yawirli warayo'kon panamaya.
22 Moropai ta'pi to'ya Jesus pi: —O'non ye'ka
pe awani e'painon uyesa'kon pe tiwe'sen César
romanoyami' esa' ye'ma annaya ya ka'ki anna pi'.
Mori pe awani, kaane, ka'ri? Uyeserukon yawir],
Moisés nuri'tlya yenupanto' yawirl awani, kaane
ka'ri?

23 Tiise Jesusya 1' anku'pai to' wani tarakkiri
epu'ti'pi. Miriri ye'nen ta'piiya to' pi': 24 —Mirirl
pirata ena'pi ene'tl uupia —ta'pliya. —Ani' ese’
sirirl ipokon, ani' yekaton siriri ipokon? —ta'piiya.
Moropai yuuku'pi to'ya: 25—César yekaton miriri
—ta'pi to'ya. Moropai Jesusya ta'pi to' pi': —Miriri
wani imiri pe. Moriya mori ku'ti unkupikon ton
pe miikiri César nekaremeki'pi ku'ti. Moropaimori
ku'ti unkupikon ton pe Paapa nekaremeki'pi ku'ti

—ta'pliya.

26 Mirirl waranti yairi Jesus wani ye'nen, o'non
ye'ka pe yapisi to'ya eserike pra to' wani'pi,
pemonkonyami' rawiri si'ma. Miriri ye'nen
inkamoro ati'napami'pl ini'ri to' eseurima pra.
Kure'ne teesenumenkai to' wani'pl ipl'. Maasa
pra yairi to' maimu yuukuiya ye'nen, epu'nen pe
Jesus wani ye'nen.

E'mi'sa'kanto' Pi' Jesus Ekaranmapo To'ya
(Mt22.23-33; Mc 12.18-27)

27 Moropai miriri tipo saduceuyami' manni'kan
innape isa'manta'san e'mi'sa'ka kunenan pepin
erepami'pi Jesus pia. 28 Moropai inkamoroya ta'pi
Jesus pi: —Anna yenupanen, pena Moisésya
unkupikon ton menuka'pi see waranti anna
nikupi ton. Warayo' inmuku pin sa'manta ya,
itakono'pl wani e'pai awani ino'pirl'pi yarakKkiri
inmu ton epoto'peiya. 29 Moro awani'pi asaki'ne
mia' pona tlimo'tai kaisari itonpayami'. Inkamoro
ruinankon a'yeke'ton panpi' no'pita'pl. Teuren
tilse aasa'manta'pi tinmu ton pra tiise. 30 Moropai
itakono'pi wani'pi ino'pirl'pl yarakkirl tiise
aasamanta'pi miriri waranti inmu pra si'ma.
31Moropai to' eseurino'pi wani'pl miikiri yarakkiri
tilse mirirl warantl awani'pli inkamoro asaki'ne
mia' pona tiimo'tai'nikon yarakkiri awe'kupi'pi
tami'nawiri to' sa'manta’pi inmu pra si'ma.
32 Miriri tipo to' no'piri'piniri sa'manta'pi. 33 Taripai
inkamoro e'mi'sa'ka yai, onon ye'ka no'pi pe
awani kupi sirirl. Maasa pra tami'nawironkon e'sa’
yarakkirl —ta'pi Saduceuyami'ya Jesus pi'.

34 Inkamoro maimu yuuku'pi Jesusya. Ta'piiya:
—Siriri pata po warayo'kon no'pita moropai
wiri'sanyami' niyota. 35 Tilse manni' wei yai
Paapaya isa'manta'san, manni'kan tiipia morikon
pimi'sa'ka yai ini'ri to' no'pita pepin. 36 Moropai
ipatikarl enen to' komami. Ini'rl to' sa'manta
pepin. Maasa pra inserlyami' warantl to'
wani. Paapa munki pe to' wani maasa pra to'
pimi'sa'kasai'ya ye'nen. 37 Siriri pi' pena Moisésya
eseurimapiti'pl aronne, isa'manta'san e'mi'sa'ka
kupi pe man, taapiti'pliya. Enenan pe to' wani
ekaremekliya maasa pra pena manni' yai apo’
taaransen ya' yarakkiri Paapa eseurima yai. Miriri
menuka'pliya:

Paapa wani Abrado nuri'tl yepotori pe moropai
Isaque nuri'ti yepotori pe, moropai Jaco
nuri'ti yepotori pe awani Ex3.6

ekaremeki'pliya. 38 Mirirl ekaremeki'piiya ene-
nankon yepotori pe Paapa wani ekaremekipa
kai'ma. Tiise isa'manta'san yepotori pe Paapa
wani pepin. Maasa pra Paapaya epu'ti enen
tami'nawironkon inmukuyami' wani.

39 Miriri pi' tiaronkon Moisés nuri'tlya yenu-
panto’ pi' yenupatonkonya ta'pi Jesus pi': —Mori
pe eseuriman pi' nai, anna yepotori —ta'pi to'ya.
40 Tiise ini' panpi' Jesus ekaranmapo to'ya pra to'
wani'pi. Maasa pra eranne’ pe to' wani'pi.

Paapa Naiponti'pi Pi' Jesus Ekaranmapo To'ya
(Mt22.41-46; Mc 12.35-37)
41 Moropai mirirl pe ri Jesusya to' ekaran-
mapo'pi: —O'non ye'ka pe Paapa nimenka'pl wani
mirirl Davi nuri'ti paari'pi pe taaya'nikon? 42 Tiise

miikirl Davi nuri'tiya ta'pi Salmo kaaretari ya' see
waranti:

Uyepotoriya ta'pi Uyepotori pi":

“Ereutaki umeruntiri winikii.

43 A'pu yo'koi ayeyatonon tiriuya pikiri”, SI1110.1
ta'pliya. 44 Miriri waranti Davi nuri'tiya esati'pi
tepotori pe, tentai awani ye'nen. Miriri ye'nen
o'non ye'ka pe ipari'pl pe neken awani e'painon?
—ta'piJesusya to' pi'.

Moisés Nuri'tiya Yenupanto' Pi' Yenupatonkon Pt'
Jesus Eseurima
(Mt 23.1-36; Mc 12.38-40)

45 Mirirli pi'" Jesus eseurima eta pi'
pemonkonyami' wani tanne, ta'pliya tinenupa'san
pi": 46—Aka! Tiwarl e'tl inkamoro Moisés nuri'tiya
yenupanto' pi' yenupatonkon pi'. Maasa pra mori
pe teepontli to' asari, mori pe tami'nawironkon
pemonkonyami'ya tera'matonkon pe kai'ma.
Inkamoro yapuri to'ya pra'ca poro. Miriri
warantl ipikku e'pai to' wani. Moropai mori
ereutanto' pona to' ereuta eperemnito' yewi'kon
ta pi' tiaronkon yentai. Moropai taponse'kon
ton menka to'ya tiwentamo'kato'kon weiyu yai
ipikku pe tiwanikon ye'nen. 47 Miriri kupi to'ya inyo
isa'manta’'san yenku'tl tiuya'nikon tilse, moropai to'
yemanne yama'runpa to'ya. Miriri kupi tiuya'nikon
ye'ka pe to' epirema marari pra tiko'man pe, mori
pe tiwanikon era'mato’pe tiaronkonya kai'ma.
Tiise mirirl wenai to' taruma'ti Paapaya kupi siriri
kure'ne pu'kuru —ta'pi Jesusya.

21

Wiri' Inyo Isa'manta’pi Nitiri
(Mc12.41-44)

1 Mirirl tipo Jesusya pemonkonyami'
yako'menka'pl epiremanto' yewi' ta. Moropai
ipikkukonya tiniru tirl itense' ya' era'ma'pliya.
2 Moropai tiwinan wiri' inyo isa'manta'piya nirl
itirl era'ma'pliya. Miikirl sane wani'pi {' ton pra
tiwe'sen. Tlise asaki'ne pirata ena'pl mirikki tirl'pliya
tekkari yennato'pan tiri'pliya tami'nawiri. 3 Mirirl
pi' Jesusya ta'pl: —Tauya siriri api'nikon, a'ki
miseri same wiri' inyo ton pin teuren tiise pirata
ena'pi tirl pi' man tami'nawironkonya itiri manni'
yentai. 4 Maasa pra inkamoro ipikkukonya itiri pi'
man itonpa pe neken tami'nawirl pra. Tiise miseri
sane wiri'ya tekkari yennato' tiuya pan tirl pi' man
tami'nawiri —ta'pi Jesusya to' pi".

Epiremanto' Yewi' E'ti'ka Kupi Pi' Jesus Eseurima
(Mt 24.1-2; Mc 13.1-2)
> Miriri tipo tiaronkon pemonkonyami'

eseurima'piepiremanto' yewi' p1'. Moripe awani pi'
to' eseurima'pl. Ti'kon ikonekasa' wani'pi mori pe
pu'kuru. Mori pe to' nitiri'pi era'ma'pi to'ya. Miriri
pi' to' eseurima ye'nen Jesusya ta'pi to' pi': ¢ —A'ki,
seeni' witti yaranka to'ya weiyu erepami kupi
sirirl tami'nawirl seeni' era'maya'nikon manni'.
Yaranka to'ya yai marari ti' e'nimi pepin tiaron ti'
pona, tiise tami'nawiri yenumi to'ya —ta'pliya.

E'taruma'tinto’ PU' Jesus Eseurima
(Mt 24.3-14; Mc 13.3-13)

7 Miriri pi' inenupa'sanya ekaranmapo'pl: —I'
pensa siriri yaranka to'ya? —ta'pi to'ya. —O'non
ye'ka pe awani kupi siriri miriri e'’kupi kupi ya? —
ta'pito'ya.

8 Jesusya yuuku'pi: —Tiwarl panpi' e'tl ani'ya
ayenku'tikon namai. Maasa pra tu'ke to' asarl
kupi sirirl uyese' pi' teeseurimasanon. Moropai
taa to'ya: “Uuri Paapa narima'pi imenkasa' uuri”,
taa to'ya. “Miikiri erepansa' siriri”, taa to'ya.
Tiise inkamoro ye'kakon maimu yawiri pra e'tl.
9 Moropai teesi'ni'se pra e'ti, teepisanon yekare
etaya'nikon ya yai tesanonkon yarakkirl moropai
teeyatonon yarakkiri. Maasa pra e'mai' pe miriri
ye'ka e'kupi e'pai awani mirirl. Tiise miriri neken
iki'pi taa eserike pra man.

10 Jesus eseurima ko'mannipi'pi. Ta'pliya: —
Pataponkon eseyanama kupi siriri tiaronkon pat-
aponkon yarakkirl, Tiaronkonya tiaron pat-
aponkon wii —ta'pliya. 11 —Moropai tiaronkon
pata po non eserentiki'ma kupi sirirl marari pra.
Moropai emi'nan, iwan wani kupi sirirl marari
pra. Moropai paran wani kupi siriri pata po.
Mirirl ye'ka nari' wani moropai kurenan ese-
wankono'manto' ton esenpo kupi siriri ka' pi'
tera'masen pepin.

12 Tilse maasa miriri ye'ka tami'nawiron
e'’kupl rawirl amiri'nikon yari to'ya kupi sirirl
uyese' wenai. Ataruma'tikon to'ya kupl siriri.
Amirl'nikon yari to'ya to' epere'to'’kon yewl' ta
api'nikon teeseurimakonpa. Moropai mirirl tipo
atarakkannito' yewi' ta ayarikon to'ya. Uyese'
wenai amiri'nikon yari to'ya ipikkukon pata

esanon pia, moropai pata esanon reiyami' pia.
13 Miriri yai uyese' pi' eeseurimakon kupi siriri.
Paapa maimu ekaremekiya'nikon inkamoro
ipikkukon pi' —ta'pl Jesusya. 14 —Miriri ye'nen
sirirl pata pai teesenumenkai pra e'ti, i' kai'ma
inkamoro ye'ka maimu yuukukonpa, imaimu pra
eesuwa'kakon namai. I' kai'ma eseurimakonpa pi'
kisenumenkati. 15 Maasa pra uuriya amaimukon
ton tirl. Moropai uuriya epu'nen pe awe'to'’kon
ton tiri. Inkamoro ayeyatonkonya yapitanipi
yentai moropai amaimukon wa'ka to'ya yentai
miriri kupiuya. 16 Amiri'nikon wani atarakkannito'
yewl' ta tiaronkon pepin ri ayunkon moropai
aruinankon moropai ayonpakonya ri amiri'nikon
yeka'ma. Inkamoroya ri tiaronkon ayonpakon
wii kupi sirirl. 17 Uyese' wenai tami'nawironkonya
amu'tunpakon kupi siriri. Ayewanmirikon to'ya.
18-19 Mirirl ye'nen innape ukupl pi' ako'manti
tirumakai pra. Miriri waranti ikupiya'nikonya ya,
awe'piika'tikon tami'nawiri, tiwin kin aama'takon
pepin —ta'pi Jesusya.

Jerusalém Cidadert E'ti'ka Kupi Siriri
(Mt 24.15-21; Mc 13.14-19)

20 Ini'r Jesus eseurima'pi. Ta'pliya: —I' pensa
Jerusalém cidade woima'tisa' surarayami'ya yai
miriri epu'tiya'nikon. Tiwinari tami'nawironkon
pemonkonyami' ti'ka to'ya kupi pe tiwinari
tiwinan tinimii pra. 21 Mirirl ye'nen ani' wani
ya Judéia pata po, ka'ne' pe eepe e'pai awani wi'
pona. Moropai ani' wani ya cidade po, ka'ne'
pe eepa’ka e'pai awani. Moropai ani' wani ya
keren po, awenna'po e'pai pra awani cidade

pona. 22 Maasa pra miriri wei yai kure'nan
e'taruma'tinto' wani pe man. Miriri e'’kupil maasa
pra Paapa maimuya taasa' manni' yawirl. 23 Aka
sane manni'kan wiri'sanyami' more yankon pia iri
pe awani. Maasa pra to' epe eserike pra awani
yenen. Moropai manni'kan simonkokon to'
munkiyami' mana'pokonkon inkamoro pia iri
awani. Inkamoro e'taruma'ti kupi sirirl miriri yai.
Miriri yai e'taruma'’tinto' wani kure'nan siriri non
po. Siriri waranti tipemonkonoyami' Judeuyami'
taruma'ti Paapaya kupi sirirl. 24 Moropai miriri
yai inkamoro wil to'ya kupi sirirl kasupara ke.
Moropaitiaronkon yarito'ya atarakkannito' yewi'
ta patakon poro. Moropai Judeuyami' pepinya
Jerusalém ponkon ti'ka kupi siriri tami'nawiri
yareti'ka to'ya, iku'me'ti weiyu esuwa'ka pikiri
—ta'piJesusya.

Ka' Poi Iipi'pi Jesus Ii'to" Weiyu
(Mt 24.29-31; Mc 13.24-27)

25 Moropai ini'ri Jesus eseurima ko'mannipi'pi.
Ta'pliya: —Era'ma ton e'kupi kupi siriri wei pi'
moropai kapoi pi' moropai sirikkiyami' pi', mo-
ropai non po, moropai tami'nawiron pata ponkon
ena kupi siriri kure'ne teesewankono'mai, er-
anne' pe, nari' pe eena kupi sirirl. Mararon
pepin sipa sipa pe tuna wani etun warainon
eta tluya'nikonya yai to' esi'nipi. 26 Miriri yai
tami'nawironkon warayo'kon witipiti kupi siriri yai
marari pra miriri ye'ka e'’kupi era'ma tiuya'nikon
yai. Maasa pra tami'nawiron ka' p1' tiwe'sanon
e'soroka miriri yai miito'pe. 27 Miriri yai uuri ka'
poi iipi'pi pemonkon pe iipi era'ma to'ya kupi

siriri katupuru po. Merunti ke pu'kuru wani
miriri yai. Moropai kure'nan mori pu'kuru Paapa
ya'karu ta wani era'ma to'ya. 28 Tauya siriri miriri
ye'ka e'kupi era'maya'nikon ya innape uyapuriti
merunti ke a'tu'mira teenai pra. Moropai enpen
e'tl unimiki p1'. Maasa pra miriri waranti awe'kupi
ya, awe'plika'tikon kupi siriri —ta'pi Jesusya.

Panton Pe Yei Pi' Jesus Eseurima
(Mt 24.32-35; Mc 13.28-31)

29 Mirirl tipo ini'rl to' nepu'ti ton panton
ekaremeki'pi Jesusya. Ta'pliya: —Arawen ye'
yeseru epu'nenan amiri'nikon moropai tiaron
yei yeseru. 30 Mirirl era'maya'nikon see waranti.
Arawen ye' ari'’kuta ya, miriri epu'tiya'nikon miriri
aminke pra kono'piti wani, miriri areta ye'nen.
31 Mirirl waranti nirl miriri tera'masen ton e'kupi
eramayanikon ya, epu'tiya'nikon aminke pra
tami'nawironkon esa’ pe Paapa ii'to' weiyu esepori
kupi sirirl epu'tiya'nikon. Miriri yai tesa'’kon pe
Paapa wani tami'nawironkonya epu'ti.

32 Miriri ye'nen enpenatati sirirl itekare pfi'.
Mirirl e'’kupi kupi siriri maasa tami'nawironkon
sa'manta pra tiise. Inkamoro enen to' wani man-
nan samanta pepin miriri e'’kupi rawirl era'ma
to'ya kupi siriri. 33 Tami'nawiron atareti'ka ka'
moropai non atareti'ka ini' eesera'ma pepin, tiise
umaimu atareti'ka pepin. Ipatikari aako'mami —
ta'pi Jesusya.

Tiwari Ako'manti

34 Miriri ye'nen ta'pi Jesusya: —Tiwarl panpi'
ako'manti enpen. Sirirl non po ankonekakon
pil' teesenumenkai pra moropai kure'ne festa

pi' tiwe'se pra. Moropai kure'ne mai' pe
tiwe'sen teni'se pra ako'manti.  Kure'ne tari
aako'manto'’kon yu'se pra. Awanmira'nikon
mirlri weiyu erepami namai inimikiya'nikon
pra tiise. Mirirl weiyu yai wani manni' kamo
ye'mari ta iwito' ton tifsa' waranti. Inimikiiya
pra tilse kamo iipi te'mari taawiri moropai
iwliya. 35 Mirirli waranti tami'nawironkon
e'taruma'tito’ wani kupi siriri tami'nawirl sirirl
pata po. 36 Mirirli ye'nen tiwarl enpen e'tl.
Moropai epirematl tami'nawiron miriri awe'kupi
manni' e'taruma'tinto' yapitanipikonpa. Moropai
innape uuri ka' poi iipl'pi pemonkon pe kupi
pi' ako'manti, uuipi yai yairi awanikonpa —
ta'pl Jesusya. Mirirl waranti pemonkonyami'
yenupa'pi Jesusya.

37 Moropai wei kaisari Jesusya to' yenupa'pi
epiremanto' yewl' ta. Tiise ewaron ya
eepa'kapitl'pl. Moropai miikiri ko'manpiti'pl pata
erenmapi pikiri oliveira ye'ka wi' po. 38 Moropai
tami'nawironkon pemonkonyami' witipiti'pl pata
erenmapi pra tlise epiremanto' yewi' ta eeseurima
etai. Miriri waranti Jesusya to' yenupa'pi.

22

Jesus Anwipai To' Wani
(Mt 26.1-5; Mc 14.1-2; Jo 11.45-53)

1 Penane tiiko'manse Judeuyami' entamo'kato’
weiyu wani'pl to' festari itese' Pascoa. Mirirl
yai isa'moto’ ton pin trigo puusa' yaku to'ya
e'piti'pi kono' kaisari. 2 Mirirl yai teepiremasanon
esanon eseurima'pl Moisés nuri'tlya yenupanto'

pi' yenupatonkon yarakkiri i' kai'ma ama’' pe Je-
sus anwipai tiwanikon pi'. Aronne ikupi to'ya
pra awani'pi maasa pra arinikon pemonkonyami'
nama tiuya'nikon ye'nen.

Iteyaton Yenya' Jesus Rumaka Judasya
(Mt26.14-16; Mc 14.10-11)

3 Mirirl yai Makui ewomi'pl Judas Iscariotes
yewan ya'. Miikiri Judas wani'pi Jesus nenupa'san
asaki'ne pu' pona tiimo'tai'nikon yonpa pe. 4 Miikirl
Judas witi'pl eseurimai teepiremasanon esanon pia.
Moropai to' epiremato' yewl' era'manenan esanon

pia. I'kai'ma Jesus rumaka tiuya to' pia ekareme'se
atti'pl. 5 Miriri taa Judasya ye'nen inkamoro
wani'pl marari pra taatausinpai. Miriri ye'nen
Judas pia tiniru tirl tluya'nikon ta'pl to'ya itepe'pi
pe. 6 Mirirl pi' Judasya —Mori pe man —ta'pi.
Mirirl ye'nen {' kai'ma Jesus anapi'pai tiwani pi'
Judas esenumenka'pl arinikonya era'ma pra tiise,
to' wanmira ama'’ pe.

Entamo’kanto’ Yanpuruma'pi To'ya
(Mt26.17-25; Mc 14.12-21; Jo 13.21-30)

7 Isa'moto' ton pin trigo puusa'’ pi' to'
entamo'’ka weiyu erepami'pl. Miriri yai
Judeuyami'ya carneiroyami' ti'ka e'pai awani'pi
tlwentamo’kato'kon ton miriri festa itese' Pdscoa
yai. 8 Mirirl yal nirl Jesusya asaki'ne tinenupa'san
yonpa mo'ka'pl to' yarimapa kai'ma. Inkamoro
wani'pi Pedro moropai Jodo. Inkamoro pi'
ta'piiya see waranti: —Atitl cidade pona Pdascoa
pil' entamo'kanto’ ton konekatanti e'mai’ pe —
ta'pliya to' pi'".

9Inkamoroya Jesus pi' ekaranmapo'pl: —O'non
pata'se’ entamo'kanto’ ton koneka annaya yu'se
awani? —ta'pi to'ya.

10Tesusya yuuku'pi: —Maasa etati —ta'pliya. —
Cidade pona eewomikon pe moro warayo' tuna
mankanen eporiya'nikon. Miikirl wenairi matitii
wittl ta eerepami pikiri. 11 Moropai witti ta
eerepansa'’kon pe wittl esa' pi' makatii: “Uyenupa-
nenkonya anna yarimasa' sirirl tipemonkonoyami'
pokonpe tiwentamo'ka Pdscoa pi' pata'se' ton witti
ekaranmapoi”, makatii —ta'pliya. 12 —Miikiriya
kure'nan wittl ekaremeki api'nikon tami'nawiron
mesakon ita tiwe'sen wittl kawinpan ekaremekiiya.
Miriri ta entamo'kanto’ ton mikonekatii —ta'pi Je-
susya.

13 Moropai inkamoro witi'pl. Moropai
tami'nawiri 1' kai'ma Jesusya ta'pi yawirl witti
epori'pi to'ya. Moropai miari entamo'kanto' ton
koneka'pi to'ya Jesus ton pe.

Entamo’kanto’ Pi' To' Wani

(Mt 26.26-30; Mc 14.22-26; 1C0 11.23-25)

14 Moropai miriri tipo, miari Jesus ereuta'’pi
entamo'’kai mesa pia tinenupa'san pokonpe.
15 Moropai ta'piiya tinenupa'san pi': —Kure'ne
amiri'nikon pokonpe sirirl Pascoa pi' entamo'kapai
uurl wani'pi uuri e'taruma'tito' rawiri —ta'pliya.
16 —Tauya siriri api'nikon. Ayenku'tiuya'nikon
pepin. Sirirl entamo'kanto’ wani 1I' e'kupi
ekareme'nen pe. Ini'ri apokonpe'nikon entamo'ka
pepin 1' e'kupi awe'ku'sa’ pikiri. = Miriri yai
tami'nawironkon tipemonkonoyami' esa' pe tiwani

Paapaya yenpo. Tiise mirirli yai uyarakkiri
awentamo'kakon.

17 Miriri tipo Jesusya pisa yapisi'pl. Moropai
eepirema'pl. —Paapa, mori pu'kuru amiri. Anna
wuku ton tiri pl' nai —ta'pliya. Moropai itiri'piiya
tinenupa'san pia. Ta'pliyaz —Maa, seeni' yapi'ti
moropai akaisari'nikon ita'ni'ti —ta'pliya. 18 —
Tauya siriri api'nikon. Ayenku'tiuya'nikon pepin.
Uusa'manta rawirl ini'ri siriri uva yekku eniriuya
kupi pepin sirirl apokonpenikon, tami'nawironkon
esa' pe tiwe'to' yenpo Paapaya pikiri. Tilse mirirl
yai ini'rl upokonpe eniriya'nikon taripai —ta'piiya.

Jesus Eseurima Tipun Pi' Moropai Timini PT'

19 Moropai miriri tipo trigo puusa' yapisi'pliya
moropai eepirema'pl. —Paapa, mori pu'kuru
amirl. Anna yuu ton tiri pi' nai —ta'piiya. Moropai
miriri pirikka'piiya moropai itirl'pliya tinenupa'san
kaisari. —Maa, siriri wani sirirl upun pe, uyesa'
pe. Sirirl waranti uyesa' waikapiti to'ya kupi
sirlrl amiri'nikon nikupl'pl imakui'pi wenai. Miriri
yenen upl' awenpenatakon pe siriri ya'ti —
ta'pliya. 20 Tiwentamo'kakon tipo mirirl waranti niri
to' wuku ton tiri'pliya pisa ya'. Moropai ta'pliya: —
Sirirl uva yekku wani siriri umini pe. Mirirl wani
miriri uuri'nikon esetato’ amenan pe. Maasa pra
uusa'manta yai umini kamouya amiri'nikon yepe'
pe.

21 Tiise maasa eramatl. Manni' uyeyatonon
pi' uyekaremeki ton tari man. Uupia eereutasa’
entamo'kai uyarakkirl ayonpakon ri. Miikiriya
uyekaremeki pe man —ta'pliya. 22 —Maasa

pra uuri ka' poi 1ipi'pl sa'manta kupi sirirl Paa-
paya ta'pi yawirl. Tiise miikiri sane uuri ekare-
meKitipon uyeyaton pi' e'taruma'ti kupl siriri
marari pra —ta'pliya.

23 Miriri pi' inkamoro inenupa'san esekaran-
mapo'piti'pi, tiaronkon tonpakon pokonpe. —Ani'
see miikirl ekaremekiton, ani' pi' taiya mirirl? —
ta'pito'ya tiiwarirl'nikon.

Ani' Wandi Ipikku Pe Panpi'

24 Mirirl tipo inenupa'san eseurima'pl marari
pra ipikku pe ani' wani anepu'pai tiwanikon pi'
tikore'ta'nikon. 25 Inkamoro maimu yuuku'pi
Jesusya: —A'ki, pata esanon reiyami' wani
tami'nawironkon = pemonkonyami' esa' pe.
Moropai pata esanon governadoryami' wani
pemonkonyami' yaipontinen pe. Moropai
tami'nawironkon tapurikon yu'se to' wani.
Ipikkukon yeseru miriri. 26 Tiise amiri'nikon kore'ta
mirlri warantl pra e'ti. Ani' ipikku pe panpi'
tiwe'sen wani ya akore'tanikon, miikiri e'pai awani
to' ma're panpl'. Moropai ani' to' yaipontinen
ipikku pe tiwe'sen wani ya, miikiri e'pai awani to'
poitirl pe. 27 Ani' wani miriri ipikku pe tiwe'sen
waranti? Manni' entamo'ka ereuta'pl ou manni'
to' entamo'kato’ ton tiriiya manni'? Inna, ipikku pe
tiwe'sen mesa pona eereutasa’ manni'. Tiise uuri
wani manni' to' ma're tiwani ye'nen to' yekkari
ton tlinen waranti akore'ta'nikon.

28 Tiise amiri'nikon kupiuya kupi siriri ipikkukon
pe. Maasa pra amirl'nikon ko'mansa’ uyarakkiri.
Uurl e'taruma'ti tanne urumakaya'nikon pra
awanikon ye'nen. 29 Miriri ye'nen Uyunya uupia

merunti tirl'pl tami'nawironkon esa' pe ukupi'pi
waranti, amiri'nikon niri kupiuya pemonkonyami'
esa' pe awanikonpa. 30 Miriri yenen amiri'nikon
entamo'’ka moropai awukukon eniriya'nikon
kupi siriri uyarakkiri upata'se' ya', taatausinpai.
Moropai amiri'nikon ereuta kupi sirirl uyaponse’
pona. Mirirl yai tami'nawironkon pemonkonyami'
Judeuyami' esa' pe eenakon kupi siriri —ta'pi
Jesusya.

Pedro Yeurima Jesusya
(Mt 26.31-35; Mc 14.27-31; Jo 13.36-38)

31 Jesus eseurima ko'mannipi'pi. Ta'pliya: —
Simdo, maasa etaki mori pe. Paapaya Makuiya
ayonpato' pata'se’ ton tilsa' man ayewankon
ya'. Miriri ye'nen ayonpaiya kupi siriri. Api'
eesenyaka'ma manni' trigo pimitiponya imenka
yare kore'tapai waranti, api' ayonpaiya imakui'pi
kupipa. 32 Tilse apona epirema ko'mansa'
sirlrli kure'ne innape ukupi pi' aako'mamipa.
Moropai 1' pensa imakui'pi kupiya yai moropai
uupia awenna'po ya, Kkure'ne ayonpayami'
meruntitannipii —ta'piJesusya.

33 Moropai Pedroya yuuku'pi: —I' pensa amiri
e'taruma'tl ya uuri nirl e'taruma'ti. Moropai
aasamanta ya, ayarakkirl uusa'manta niri —
ta'pliya.

34 Miikiri pi' ta'pi Jesusya: —Api' tauya, etaki.
Siriripe kariwana etun rawiri eseuriwi'ne ite'’ka un-
epu'ti pepin miikiri taaya kupi siriri —ta'pl Jesusya
Pedro pfi'".

Tinenupa'san Yeurima Jesusya

35 Moropai Jesusya tinenupa'san ekaranmapo'pt:
—Manni' yai ayarimauyanikon yai isakuni pra
moropai abolsarikon ton pra, moropai a'sa'sakon
ton pra. I' itu'se awe'to'’kon ton pra awani'pi? —
ta'pi Jesusya. —Kaane, tami'nawirl wani'pl —ta'pi
to'ya.

36 Miriri pi' ta'pl Jesusya: —Siriri patapai tiaron
pe awani kupi siriri. Ani' wani ya tibolsari ke mo-
ropai tisakuni ke yapisiya e'pai awani miriri. Tiise
ani'ikasuparaiton pin waniya, ta'san ke awe'repa
e'pai awani mirirl tikasuparai ton yennapa. , Maasa
pra nari' pe awani kupi siriri., 37 Maasa pra Paapa
maimuya taasa' yawiri awe'kupi e'pai awani
uyarakkiri. Taasai'ya see waranti:

Miikirl wani mirirl
manni'kan pemonkon wiitiponkon pokonpe
iku'sa’ to'ya miriri. Is53.12

taasai'ya. Miriri ye'nen api'nikon tauya, uyarakkiri
miriri e'’kupi pe man.

38 Moropai inenupa'sanya ta'pi ipi: ——
Anna yepotori, asaki'ne kasupara man tari
ukore'tanikon —ta'pi to'ya ipl'. Miriri p1' —Aasiri
man —ta'piiya.

Oliveira Ye'ka Kiri Pona Jesus Witi
(Mt 26.36-46; Mc 14.32-42)

39 Miriri tipo Jesus epa'ka'pi moropai atti'pl
teserukon yawiri oliveira ye'ka Kkiri pona.
Moropai inenupa'san niri witi'pi ipokonpe.
40 Miari tipata'se'kon ya' teerepamikon pe, ta'piiya
tinenupa'san pi': —Epiremati merunti ke imakui'pi
ewominamai ayewankon ya'.

41 Miriri taa tipo to' pi' Jesus atarima'pi to' piapai
aminke pu'kuru pra. Moropai miikiri e'sekunka'pi
miari moropai eepirema'pl. 42 Ta'pliyaz —
Uyun, tami'nawiron kupiya e'painon. Upiika'tiki
e'taruma'ti namai. Tiise itu'se uuri wani yawirl
Ki'kupii. Tiise itu'se awani yawiri iku'ki —ta'pliya.
43 Moropai ka' poi inseri iipi'pi iipia. Miikiriya
merunti ke ikupi'pl. 44 Kure'ne teesewankono'mai
Jesus epirema'pl ini' panpi'. Miriri yai eepirema
tanne eewaito' atasu'’ka'pl marari pra. Min
waranti aatasu'ka'pl non pona.

45 Miari teepirema tipo awe'mi'sa'ka'pi. Miikiri
enna'’po'pi o'non pata tinenupa'san wani manni'
pata. Moropai inkamoro tinenupa'san epori'pliya
to' wetun tanne. Maasa pra inkamoro ese-
wankono'masa' wani'pi marari pra. 46 Moropai
Jesusya ta'pi to' pi": —I' wani' awani ye'nen awe-
tunkon pu'kuru miriri? Apakati moropaiepiremati
imakui'pl ena namai ayentainikon. Imakui'pi
kupiya'nikon namai epiremati —ta'piJesusyato' pi'.

Jesus Yapisi To'ya
(Mt 26.47-56; Mc 14.43-50; Jo 18.3-11)

47 Jesus eseurima ko'mannipl tanne, tiwin in-
enupa'san yonpa Judas pokonpe arinikon pe-
monkonyami' Jesus yapi'se tui'sanon erepami'pi
Jesus pia. Miikirl Judas wani'pi to' ye'mai'nori pe.
Miriri yai Jesus pia emi'pami'pl yu'napa. 48 Miikiri
pi' ta'pi Jesusya: —Judas, mirirl waranti uyu'naya
ke uuri ka' poi iipi'pl pemonkon pe rumakaya
miriri uyeyatonon yenya'? —ta'pliya.

49 Mirirl kupi to'ya era'ma tiuya'nikon yai Je-
sus pi' inenupa'sanya ta'pl: —Anna yepotori,

anna kasuparai yapisi annaya sirirl inkamoro
pemonkonyami' yarakkirl anna epito'pe? —ta'pi
to'yva Jesus pi'. 50 Moropai tiwinan to' yon-
paya teepiremasanon esanon yepotori poitiri pana
ya'ti'pl tikasuparai ke merunti winon taiken.

51 Tiise Jesusya ta'pi to' pi: —Kaane, mirirl
waranti pra —ta'piiya. Moropai Jesusya miikiri
warayo' pana yapisi'pl moropai ipata'pi ya'
itiri'pliya, yepi'ti'pliya.

52 Miriri pe ri teepiremasanon esanon pi' moropai
epiremanto' yewl' era'manenan esanon pi'
moropai Judeuyami' esanon inkamoro tapi'se
iipi'san pi' ta'pl Jesusya: —Amiri'nikon ii'sa’ miriri
akasuparaikon moropai akaitapukon yarakkirl
uyapi'se manni' pemonkon ama'ye' si'pl yapi'se
tui'sen waranti? 53 Akore'ta'nikon uuko'manpiti'pi
wei kaisari epiremanto' yewi' ta ayenupakon pfi'.
Tiise mirirl yai uyapisiya'nikon pra awani'pikon.
Tiise siriri imakui'pl kupiya'nikon weiyu eseposa’
siriri. Moropai Makui esenyaka'mato' meruntiri
ke mirirl kupiya'nikon siriri ewaron ta si'ma
imakui'pi pe awanikon ye'nen —ta'pl Jesusya
to' pl'.

—Miikiri Unepu'ti Pepin —Taa Pedroya
(Mt26.57-58,69-75; Mc 14.53-54,66-72; Jo 18.12-
18,25-27)
>4Moropaiinkamoroya Jesus yapisi'pl. Moropai
yari'pi to'ya teepiremasanon esanon yepotori yewi'
ta. Moropai inkamoro ye'ma'pi pi' aminke si'ma
Pedroya to' wenaima'pi, iipia awe'rennuku pra
awani'pl. 55 Miriri tanne, apo' awittani'sa' to'ya
wani'pi witti poro yi'pirl po taatapinato'kon ton.

Miriri pia Pedro witl'pi moropai eereuta'pi apo’
pia pemonkonyami' apo' pia ereuta'san kore'ta.
56 Miriri tanne teepiremasanon poitiripa'ya Pedro
era'ma'pi apo’ pia eereutasa’. Moropai ta'piiya ipi":
—A'ki miserl warayo' wani niri Jesus yarakkiri.

57 Tiise Pedroya kaane ta'pl wiri' pi': —Unepu'ti
pepin miikiri —ta'piiya.

58 Miriri tipo marari tilko'manse tiaron warayo'ya
erama'pi moro ri. Moropai ta'pliya ipi": —Amirl
itonpa ipokonpe tiwe'sen —ta'pliya. = —Kaane,
itonpa pepin uuri —ta'pi Pedroya.

59 Miriri tipo tiwin hora titko'manse tiaronya ta'pt:
—Inna, seru' pepin, miserl niri wani'pi miikiri
yarakKkiri. Maasa pra Galiléia pon miikirl —ta'piiya.

60 Tiise Pedroya yuuku'pi: —Kaane, uyepu'tl
pepin pi' eseuriman pi' nai, tiwin kin miikiri
unepu'ti pepin —ta'piiya. Mirirl taa Pedroya
tanne, kariwana yunkon emna'pi. 61 Miriri pe ri
Uyepotorikon era'ti'pi Pedro eramai. Mori pe
erama'piiya.  Tera'ma Uyepotorikonya ye'nen
Pedro enpenata'pi ' ta'pi Uyepotorikonya pi'. —
Sirirlpe maasa kariwana etun pra tiise eseuriwi'ne
ite'’ka unepu'tli pepin miikiri taaya kupi siriri
—ta'pi Uyepotorikonya pi' Pedro enpenata'pi.
62 Mirirl pe ri Pedro epa'ka'pi moropai atti'pl
tikarau ye'ka pe marari pra. Eesewankono'ma'pi?'
kai'ma seru'ye' tiwe'sa' pi'.

Jesus Po'piti To'ya
(Mt 26.67-68; Mc 14.65)
63 Inkamoro warayo'kon Jesus era'manenanya
imu'tunpa'pi marari pra. Moropai ipa'tipitl'pi
to'ya. 64Jesus yenpata yettapuri'pi to'ya moropai

taapiti'pl to'ya: —Ani'ya apa'tisa' epu'tl pi' nan? —
ta'pl to'ya Jesus pi'. 65 Miriri waranti tu'ke 1' ri see
taapiti'pi to'ya imu'tunpa tiuya'nikon ye'nen.

Ipikku Pe Tiwe'sen Pia Jesus Yari To'ya
(Mt 26.59-66; Mc 14.55-64; Jo 18.19-24)

66 Moropai erenma'sa’ pe Judeuyami' esanon
moropai teepiremasanon esanon, moropai Moisés
nuri'tlya yenupanto' pl' yenupatonkon pokonpe
to' emurukunti'pi i' kupi tiuya'nikon pi' eseurimai.
Moropai Jesus enepi me'po'pl to'ya inkamoro
ipikkukon emurukuntisa' pia. 67 Inkamoroya Jesus
ekaranmapo'pi: —Ka'ki anna pi'. Amiri wani
Paapa nimenka'pi pe, inarima'pi pe awani? —ta'pi
to'ya.

To' maimu yuuku'piiya: —Inna, Paapa
narima'pi uuri tauya ya api'nikon innape
ikupiya'nikon pepin. %8 Moropai miriri pi' uuriya
ayekaranmapokon ya, umaimu yuukuya'nikon
pepin. 69 Tiise tauya sirirl patapai uuri ka' poi
iipi'pi pemonkon pe ereuta kupi siriri Paapa
meruntiri wini merunti ke pu'kuru.

70 Miriri taiya ye'nen tami'nawironkonya ekaran-
mapo'pl: —Moriya, amiri wani Paapa munmu
pe? —Inna, yairi amiri'nikonya taa mirirl —ta'pi
Jesusya.

71 Moropai inkamoroya ta'pi: —Ini'ri etapai pra
man. Aasir iwinipai eta'nikon man. I' kai'ma tipd'
eeseurima imaimu eta man —ta'pi to'ya.

23

Pilatos Pia Jesus Yari To'ya
(Mt27.1-2,11-14; Mc 15.1-5; Jo 18.28-38)

1 Mirirl tipo tami'nawironkon emurukunti'san
e'mi'sa'ka'pl moropai surarayami'ya Jesus yari'pl
pata esa' Pilatos pia. 2 Miari ipi' tilwo'ma'takon
ye'nen to' eseurima'pl ipl'. Ta'pi to'ya: —Miserl
warayo' yapisi pi' anna man, pemonkonyami'
panama pi' aako'mami tanne. Uyesa'’kon ye'ma
to'ya namai taa pi' aako'mami to' pi'. Moropai Iri
to'e'to'pe iwinikii. Moropai tipi'ri eeseurima Paapa
narima'pi pe tiwani ekaremeki pi' aako'mami.
Ipikku pe, rei pe tiwani taiya —ta'pi to'ya.

3 Miriri ye'nen Pilatosya Jesus ekaranmapo'pt:
—Inna, amiri wani miriri Judeuyami' yepuru pe,
rei pe? —Inna amiriya taa miriri —ta'pi Jesusya
Pilatos pi'.

4Moropai Pilatosya ta'pi teepiremasanon esanon
pi' moropai arinikon pemonkonyami' pi': —Aki, I'
rl miseri warayo' nikupi'pi imakui'pi ton pra man
iwinikii imakui'pi ku'to'pe —ta'pi Pilatosya.

5> Tiise inkamoroya ini' panpi' seru' pe ikupi'pi
iwinikii. —Imakui'pi ku'sai'ya marari pra. Maasa
pra tami'nawirl Judéia pata poro pemonkonyami'
panamasai'ya kure'ne imakui'pi ku'to'pe to'ya
uyeserukon winikii. To' panama pia'ti'piiya sin-
pata Galiléia po, taripai tariwaya eerepansa’ siriri.
Miriri waranti to' panamaiya to' esiyu'pitito'pe —
ta'pito'ya.

Herodes Pia Jesus Yarima Pilatosya

6 Mirirl taa to'ya eta tluya ye'nen Pilatosya to'
ekaranmapo'pi: —Galiléia pon miikiri warayo'?
—ta'piiya. 7 Miriri pata Galiléia esa' pe Herodes
wani ye'nen Pilatosya Jesus yari me'po'pl pata
esa' Herodes pia. Maasa pra Herodes niri wani'pl

Jerusalém po festa pi' aai'sa’. Miikiri pia yari
me'po'pliya. 8 Kure'ne taatausinpai miikiri
pata esa’ Herodes wani'pl Jesus erama tiuya
ye'nen. Maasa pra itekare pi' to' eseurimapiti
etapitl'pliya. Miriri ye'nen kure'ne anera'mapai
awe'piti'pl. I' ikupi eserikan pepin kupi Jesusya
anera'mapai awani'pi. 9 Miikiriya tu'kan pi' Jesus
ekaranmapopitl'pl. Tiise Jesusya imaimu yuuku
pra awani'pi. Inna, kaane taiya pra awani'pl.
10 Moropai teepiremasanon esanon moropai
Moisés nuri'tiya yenupanto' pl' yenupatonkon
eseurima'pi marari pra iwinikii. 11 Miikirl pata
esa' Herodes moropai ipoitiritonon surarayami'
wo'ma'ta'’pi Jesus pi' tewanmakon pe.  Ipl'
tiwo'ma'takon ye'nen ipon ton mii pe tiwanikon
pon yeka'ma'pi to'ya Jesus pon pe. Moropai miriri
yarakKkiri yarima'pi to'ya ini'rl pata esa’' Pilatos pia
attito'pe. 12 Miriri rawirl Herodes wani'pi Pilatos
yeyaton pe. Tiise miriri yai mori pe to' enasa'
wani'pi ini'ri eseyaton pi' pra to' wani'pl.

Jesus Wiito'pe To'ya Irumaka Pilatosya
(Mt27.15-26; Mc 15.6-15; Jo 18.39-19.16)

13 Moropai pata esa' Pilatosya teepiremasanon
esanon, moropai Judeuyami' esanon moropai
tami'nawironkon pemonkonyami' emurukunti'pi.
14 Moropai ta'piiya to' pi': —Amiri'nikonya miserl
warayo' enepl'pl uupia moropai ta'plya'nikon pe-
monkonyami' panamasai'ya awinikii imakui'pipe
to' e'to'pe ta'piya'nikon teuren. Tiise ' rl imakui'pi
inkupi eporiuya pra wai. Tu'ke ite'’ka ekaranmapo
pi' wai teuren tami'nawirl etaya'nikon tanne. Tiise

eeseurima'pikon warantii' ton pra man iwinipai —
ta'pi Pilatosya. 1>—Moropai pata esa' Herodesya
nirl 1' epori pra man iwinipai. Miriri ye'nen yari-
masai'ya siriri uupia. Miriri ye'nen 1' kupi es-
erike pra man miseri warayo' winikii. Imakui'pl
inkupi'pl ton pra tiise iwi eserike pra man. 16 Tiise
I'po'pitl me'pouya neken siriri pemonkon po'pi'to’
ke moropai irumakauya attito'pe —ta'pi Pilatosya.

17 Maasa pra kono' kaisari pdscoa festa
pi' tiwanikon yai ama'ye' atarakkannito'
tawon rumakato' Pilatosya e'piti'pi. 18 Tiise
tami'nawironkon entaime'pi: —Kaane, aasa'manta
e'pai man ki'rumakai. Tilse manni' neken anna
yonpa Barrabds miikirl atarakkannito' ta manni'
rumakaki —ta'pl to'ya. 19 Miikiri Barrabas
wani'pi atarakkannito' ta maasa pra imakui'pi
koneka'tipon pata esa’ winikii moropai pemonkon
wiitipon.

20 Jesus anrumakapai tiwanl ye'nen ini'ri Pi-
latosya arinikon pemonkonyami' ekaranmapo'pi.
21 Tiise ini' panpi' arinikon entaimepiti'pi. Ta'pi
to'ya: —Paki'nan pona ipokapitl me'poki —ta'pi
to'ya Pilatos pi'.

22 Mirirl taa to'ya ye'nen iteseurino ite'ka pe
Pilatosya ta'pi to' pi': —I' wenai ipokapiti yu'se
awanikon. I' imakui'pl ku'sai'ya pra man. I’
wenai pra ri anwipai pra wai. Tiise pemonkon
po'pi'to' ke neken i'po'piti me'pouya siriri moropai
irumakauya —ta'pi Pilatosya.

23 Tilse yuuku to'yva pra ini' panpi' merunti
ke to' entaimepiti'pl. Paki'nan pona ipokapi
tluya yu'se to' wani'pl. To' entaimepi'to' wani'pi

marari pra, i' taa Pilatosya yentai. 24 Miriri
ye'nen Pilatosya Jesus rumaka'pi aasa'mantato'pe
paki'nan po esati'pi to'ya yawiri. 25 Moropai
miikirl warayo' atarakkannito' tawon to' nesati'pi
rumaka'pi. Manni' imakui'pi kupitipon pata esa’
winikii, moropai pemonkon wiitipon. Moropai Je-
sus rumaka'pliya to' pia 1' itu'se tiwe'to'kon ku'to'pe
to'ya yarakkiri.

Jesus Pokapiti To'ya Paki'nan Pona
(Mt27.32-44; Mc 15.21-32; J0 19.17-27)

26 Moropai surarayami'ya Jesus yari'pi. Tuutikon
pe e'ma ta tiwin warayo' epori'pito'yaitese’' Simdo.
Cirene cidaderi pon keren poi tui'sen. Miikirl
yapisi'pl to'ya. Moropai miriri paki'nan Jesus nari
tirl'pl to'ya Simdoya yaato'pe Jesus ye'ma'pi pi'.

27 Mirirl arinikon pemonkonyami' witi'pi iwe-
nairi. Inkamoro kore'ta tiaronkon wiri'sanyami'
wani'pl. Moropai to' karawa'pl marari pra 1'
kupi to'ya erama tiuya'nikon ye'nen Jesus pi'
28 Inkamoro era'mai Jesus era'ti'pi. Moropai
ta'piiya to' pi': —Wiri'sanyami', Jerusalém ponkon
I' pi' akaraukon uwenai? Uwenai pra tiise
api'nikon neken akaruntl moropai anmukukon
pil' akarunti. Maasa pra awe'taruma'tikon pe
naatii. 29 Maasa pra e'taruma'tinto' weiyu erepami
kupi siriri. Mirirl yai tami'nawironkonya taa kupi
sirirl. Morikon pu'kuru wiri'sanyami' manni'kan
more yenponenan pepin, more yenpotiponkon
pepin, more wo'pa'tiponkon pepin timannitikon ke.
Inkamoro wani kupi siriri taatausinpai. ,Maasa
pra tinmukukon e'taruma'ti era'ma to'ya pepin.,
30 Tami'nawironkonya taa kupi siriri, e'taruma'tinto’

welyu erepami yai. Kure'nan wi' pi' taa to'ya kupi

siriri:

“Anna pona enaki,

anna sa'mantato'pe anna e'taruma'ti ye'nen”, taa
to'ya.

Moropai kawinan ikiri pi' taa to'ya: “Anna yenonki
anna esera'ma namai”,

taa to'ya. 31 A'’ki, uuri e'taruma'ti tiise marari,

apo' keme a'pi'ta'pi pepin arami marari waranti.

Tilse amiri'nikon wani apo' keme a'pi'ta'pi arami

warantl awe'taruma'tikon kupi siriri marari pra.

Mirirl ye'nen api'nikon akarunti uwenai pra —ta'pi

Jesusya to' pi'.

32 Miriri tipo asaki'ne ama'ye'kon moropai
pemonkon wiitiponkon yari'pito'ya Jesus yarakkiri
to' sa'mantato'pe. 33 Moropai to' erepami'pi
pata'se’ itese' pemonkon pu'pai pi' taato' pata’se’
ya'. Moropai moro Jesus pokap1t1 pi to' ya.
Moropai asaki'ne ama'ye'kon tiwin merunti winf,
moropai tiaron kamai' wini, Jesus wani'pi to'
yarakkita. 34 Moropai Jesusya ta'pl: —Paapa,
insanan sane pemonkonyami' nikupi ku'ki
aawanmira. I' kupi tluya'nikon epu'ti to'ya pra
to' man —ta'pi Jesusya.

Miriri tipo ti'kon simonkokon pi' to' su'mina'pil
Jesus pon ri'pi pantakapiti tiuya'nikonpa kai'ma.
35 Arinikon pemonkonyami' wani'pi moro era'ma
pi'. Judeuyami' esanon wo'ma'ta ko'mannipi
tanne Jesus pi' ta'pl to'ya: —Tiaronkon
pemonkonyami' plika'tipiti'pliya tiise 1' wani'
awani ye'nen awe'plika'tl pepin. Innape plika'titon
pe Paapa narima'pi pe tiwani ya, awe'piika'tl —
ta'pito'ya.

36 Moropai surarayami' niri wo'ma'ta'pi
ipi'. Iipia to' erepanpiti'pi moropai iwuku ton
.tami'nawironkon neniri, vinho epe'min enepi'pi
to'ya iipia. 37 Moropai inkamoroya ta'pi ipi: —
Innape see Judeuyami' yepotori pe awani ya,
aawariri see e'plika'tiki —ta'pi to'ya.

38 Moropai mirirl paki'nan ipo Jesus e'to’
pi" kawine awe'menukasa’ wani'pi see
waranti: MIiSERI JUDEUYAMI' YEPOTORI taato'
e'menukasa’.

39 Moropai inkamoro ama'ye'’kon ipokonpe
paki'nan po to' nipokapiti'san yakon wo'ma'ta'pi
ipi'. Ta'pliyaa —Paapa narima'pl pepin Kin
amiri? Plika'titon pepin amiri? Aawariri e'piika'tiki
moropai anna piika'tiki niri.

40 Tifse tiaron iratai winonya ta'pi miikiri
tilwo'ma'tasen pi: —Moo e'kl. Paapa namaya
pra awani miriri? Tami'nawiri uuri'nikon sa'manta
kupi epu'tiya pra nan, ipokonpe? 41 Uuri'nikon
e'taruma'tito’ wani siriri unkupi'pikon imakui'pi
wenai. Tilse miseri 1' imakui'pi inkupi'pi ton pin
uuri'nikon warantl, 42 Miriri tipo miikiri iratai
winon, merunti winonya ta'pi Jesus pi: —I'
pensa tami'nawironkon esa' pe eena ya, upi' sane
menpenatai, Jesus —ta'pliya.

43 Jesusya miikiri maimu yuuku'pi: —
Ayenku'tiuya pepin. Api' tauya sirirl. Siriripe
uyarakkiri awani pe nai Paapa pia, mori ya/,
paraiso itese' —ta'pi Jesusya ipi'.

Jesus Sa'manta
(Mt 27.45-56; Mc 15.33-41; Jo 19.28-30)

44 Miriri tipo ineka'ta po eena ko'mannipi
tanne wei esi'nipi'pi. Ini'ri pata weiyu'maiya pra,
eewaronpami'pl. Aako'mami'pl 3 horas pikiri wei
ton pra. 45 Moropai epiremanto' yewi' yuwato'
Paapa pata'se’ yuwa'to' kamisa e'karaka'pi
arakkita pairl awe'rataika'’pi. Awe'naponka'pi
Paapa pata'se'. 46 Miriri pe ri Jesus entaime'pi
merunti ke aronne. Ta'pliya Paapa pi': —Paapa,
uyekaton rumakauya siriri aapia —ta'pliya. Miriri
taa tipo miikiri sa'manta'pi.

47 Miriri waranti awani era'ma tiuya ye'nen
surarayami' esa'ya Paapa yapuri'pi. Moropai
ta'pliya: —Innape miserl warayo' man 1' ri
imakui'pi kupitipon pe pra —ta'pliya.

48 Tami'nawironkon miriri kupi to'ya era'mai
eperepi'sanya 1' e'’kupl erama'pl. Mirirl ye'nen
to' enna'po’pi, marari pra teesewankono'mai
tewi'kon ta. Timannitikon mun pa'tipiti ye'ka pe
teserukon ta kurene teesewankono'masakon
ye'nen. 49 Tami'nawironkon Jesus yonpayami'
moropai wiri'sanyaml' Galiléia pata poi itl'san
ipikiri inkamoroya era'ma'pi. Aminke si'ma
tami'nawirli 1' e'kupi Jesus yarakkiri era'ma'pi
to'ya.

Jesus Esa'ri'pi Yu'na'ti To'ya

(Mt27.57-61; Mc 15.42-47; Jo 19.38-42)

50-51 Miriri yai to' kore'ta tiwin warayo'
wani'pi. Judéia pata po tiwe'sen Arimatéia
cidaderi pon itese' José. Mori pe yairi tiwe'sen
miikirl. =~ Tami'nawironkon esa' pe Paapa 1iipi
nimiki pi' tiwe'sen pe miikiri wani'pi.  Miikiri
wani'pi niri Judeuyami' panamanen pe tiwe'sen

pe. Tiise 1' kai'ma tiaronkon Judeuyami'
panamanenan eseurimato' pi' inna taatipon
pe pra awani'pi. 52 Miriri ye'nen José witi'pi
Pilatos pia moropai Jesus esa'ri'pl esati'piiya ipi'.
53 Moropai imo'ka'pliya paki'nan poi.  Miikiri
wonti'pliya kamisa ke.  Moropai uuruwai ti'
yai yakasa' ya' yeka'ma'pliya. Mirirl uuruwai
wani'pi isa'manta'pi yu'na'ti'pi pepin. Miriri ya'
yeka'ma'piiya. 54 Mirirl kupi'pliya aminke pra
Judeuyami' eri'ka'to' weiyu e'sara'ti rawiri, sdbado
weiyu rawiri.

55 Moropai inkamoro wiri'sanyami' Galiléia
poi Jesus pikiri iti'san witi'pl uuruwai pona
José pokonpe. Inkamoroya uuruwai era'ma'pi.
Moropai onon ye'ka pe Jesus esa'ri'pl tiri to'ya
uuruwai ya' era'ma'pi to'ya. 36 Moropai miriri tipo
to' enna'po'pl witti ta. Moropai inkamoroya kara'
a'pusin yanpuruma'pi moropai Oleo teserukon
yawiri Jesus esa'rl'pi karapaimakonpa.

Moropai Judeuyami' eri'ka'to' weiyu yai to'
eri'kapl'pl teserukon yawiri.

24

Jesus E'mi'sa'ka
(Mt 28.1-10; Mc 16.1-8; Jo 20.1-10)

1 Moropai Judeuyami' eri'ka'to' weiyu sdbado
esuwa'kasa' tipo, domingo yai wiri'sanyami' witl'pl
uuruwai pona penane pu'kuru wei epa'ka pra
tllse. Mirirl a'pusin yari'pi to'ya Jesus esa'ri'pi
karapaimakonpa tinkoneka'pikon yari'pi to'ya.
2 Miari uuruwai pona teerepamikon pe, inkamoro
wiri'sanyami'ya ti' uuruwai yettapuru pe to' nitiri'pi



Lucas 24:3 clxxvi Lucas 24:11

erama'pl imo'kasa’ pe. 3 Moropai inkamoro
ewomi'pl uuruwai ya' Jesus esa'ri'pi karapaimai.
Tilse Uyepotorikon Jesus esa'ri'pl epori to'ya pra
to' wani'pl.

4 Miriri ye'nen 1' kupi tluya'nikon epu'ti to'ya
pra to' ena'pl. Miriri pe ri ka'ne' pe asaki'nankon
warayo'kon esenpo'pi to' rawirl. Inkamoro pon
wani'pl mori pe pu'kuru inke' awani'pi. > Moropai
inkamoro wiri'sanyami' esinipl'pl marari pra.
Miriri ye'nen inkamoroya tenpatakon enu'ti'pi
non ekaya to' e'muruika'pi. Moropai inkamoro
warayo'konya ta'pi to' pi': —I' wani' awani ye'nen
ani' yuwaya'nikon miriri isa'manta’'san Kkore'ta
aasa'mantasa’ pra tiise? —ta'pi to'ya wiri'sanyami'
pi'. 6 —Miikiri ton pra man tari. Awe'mi'sa'ka pi'
man. Awenpenatakon pranaatii' kai'ma api'nikon
ta'piiya pi' Galiléia pata po tiwani yai? —ta'pi to'ya.
7—“Uurika' poiiipi'pi pemonkon pe rumaka to'ya
kupi siriri imakui'san pemonkonyami' yenya'.
Miriri tipo paki'nan pona upokapiti to'ya. Moropai
e'mi'sa'ka iteseurinon weiyai”, ta'pliya—ta'pito'ya.

8 Miriri taa to'ya ye'nen inkamoro wiri'sanyami’'
enpenata’pl 1' kai'ma Jesus eseurima'pi pi'
9 Moropai inkamoro enna'po'pi uuruwai poi.
Moropaiinkamoroyai' tinera'ma'pikon uuruwai po
ekaremeki'pi Jesus nenupa'san pi' 11 kaisaronkon
pl' moropai tiaronkon pemonkonyami' pi".
10 Inkamoro wiri'sanyami' wani'pi iti'san uuruwai
pona see waranti: Maria Madalena, moropai
Joana, moropai Maria Tiago yan, moropai
tiaronkon wiri'sanyami'. To' pokonpe iti'sanya
ekaremeki'pl Jesus naiponti'san pi'. 11 Tiise innape

inkamoro wiri'sanyami' eseurimato' kupi to'ya pra
Jesus nenupa'san wani'pl. To' wo'ma'ta kai'ma to'
wani'pi innape ikupi to'ya pra. 12 Tiise tiwin to'
yonpa, Pedro e'mi'sa'ka'pi. Moropai eeka'tumi'pi
kane' pe uuruwai pona. Miarl teerepansa'
uuruwai ya' era'mai awe'muruika'pi tiise kamisa
neken Jesus ya'santi'pi neken era'ma'piiya. Ani'
ton pra erama'pliya. Miriri tipo miikirl enna'po'pi
wittl ta marari pra teesenumenkai i' kai'ma
awe'ku'sa’ pi'.

Emats Witito' E'ma Po Jesus Esenpo

(Mc16.12-13)

13 Miriri yai ri asaki'ne Jesus nenupa'san
witl'pl pemonkonyami' ko'manto' mirikki itese'
Emaus pona. Miriri wani'pl aminke pu'kuru pra
tiwe'sen pe Jerusalém pi' 10 quilometros kaisarl.
14 Inkamoro eseurima yari ko'mannipi'pi tuutikon
e'ma taawiri 1' kai'ma Jerusalém po e'kupi'pl pi'.
15 Miriri pi' to' eseurima'pi. Mirirl tanne Jesus
iip1'pl to' pikiri, moropai to' pokonpe atti'pi e'ma
taawirl. 16 Miikirl tipikiri'nikon tui'sen era'ma'pi
Jesusnenupa'sanya tiise ani' pe awaniepu'to'to'ya
e'tirl pra awani'pi. 17 Inkamoro ekaranmapo'pi
Jesusya tuuti ye'ka pe. —I' pi' eeseurimakon miriri
e'ma taawirl attikon ye'ka pe? —ta'piiya.

Moropaiinkamoro emi'pami'pi tuutikon ye'ka pe
teesewankono'mai. 18 Moropai tiaron iwaniyakon
Cléopasya ta'pi ipi: —Amirl wani Jerusalém po
tilko'mansen pe pu'kuru tiise 1' e'kupi'pi miari
epu'tiya pra awani, sirirl wei esuwa'ka manni' pi'?
—ta'pliya.

19__1' kin e'kupi'pi? —ta'pi Jesusya ipf'.

—Manni' Jesus Nazaré pon yarakkiri
awe'kupi'pi —ta'pi to'ya. —Miikiri warayo'
wani'pl Paapa maimu ekaremenen pe profeta
pe. Moropai Paapa winipainon pe tami'nawironkon
pemonkonyami'ya epu'ti'pi Paapa meruntiri
yarakkirl awani. Maasa pra1' ikupi eserikan pepin
kupi'piiya timaimu ke. 20 Teepiremasanon esanonya
moropai uyesanonkonya irumaka'pi iwito'pe
to'ya kai'ma. Moropai paki'nan pona ipokapi'to'pe
to'ya itiri'pi to'ya. 21 Miikiriya uyeyatonon winipai
umo'kakon ko'mannipi kai'ma anna wani'pi. Tiise
amenri miini ko'manpara ne'ri ' kupi'pl to'ya
yarakkiri. 22 Tilse anna yonpayami' wiri'sanyami'ya
anna esenumenka emapu'tli pi' man. Maasa
pra inkamoro witin pi' man erenmapi ya'
uuruwai pona. 23 Moropai inkamoroya Jesus
esa'ri'pl epori pra man miari uuruwai ya'. Tiise
tiwenna'poi inkamoroya inseriyami' neken era'ma
tluya'nikon ekaremeki pi' man. Moropai inkamoro
inseriyami'ya taasa’ man to' pi'. “Enen miikiri
wani”, taasa' to'ya man. 24 Moropai tiaronkon
anna yonpayami' witin pi' man innape awani
era'mai uuruwai pona. Moropai innape era'ma
pi' to', wiri'sanyami'ya ekaremeki waranti. Tiise
Jesus era'ma to'ya pra man —ta'pi Cléopasya.

25 Miriri pi' ta'pl Jesusya to' pi': —I' kai'ma see
epu'tiya'nikon pra aako'mamikon mirirl? Innape
iku'sa'ya'nikon pepin miriri. I' kai'ma Paapa
maimu ekareme'nenan penaronkon profetayami'
eseurima'pi epu'tlya'nikon pra awanikon? 26 Maasa
pra miriri waranti Paapa narima'pl iwinipainonya
timoron epu'ti e'pai awani'pi. Miriri tipo neken

tiwe'taruma'ti tipo Paapa pia eereuta e'pai
awani ka' po ipikku pe, Paapa ya'karu ta —
ta'pliya. 27 Moropai tami'nawiri 1' kai'ma Paapa
maimu e'menukasa’ tipi' ekaremeki pia'ti'piiya.
E'mai'non Moisés kaaretari patapai moropai
tami'nawironkon Paapa maimu ekareme'nenan
profetayami' nimenuka'pi pikiri.

28 Miriri pemonkonyami' ko'manto’ pona
teerepamikon tanne Jesusya tuutl ko'mannipi
waranti ikupi'pl. 29 Moropai inkamoroya
yeka'nunka'pi miriri pata ya' aako'manto'pe
tipokon penikon. Ta'pi to'ya: —Anna pokonpe
e'nipai man. Maasa pra pata ko'manni pi' man.
Ewaron erepanni pi' man —ta'pi to'ya. Miriri
yenen Jesus ewomi'pi to' pokonpe. Moropai
aako'mami'pl asaki'nankon tinenupa'san pokonpe.

30 Miikirl ereuta’pi mesa pia to' pokonpe
entamo'kai.  Moropai miikirlya trigo puusa’
yapisi'pl. Moropai eepirema'pl. —Paapa mori pe
man anna yuu ton tirl pi' nai —ta'piiya. Moropai
miriri trigo puusa' pirikka'pliya moropai inkamoro
asaki'nankon pia itiri'pliya. 31 Miriri kupliya wenai
inkamoroya Jesus pe awani epu'ti'pi. Epu'to’
to'ya erepami'pl miriri yai. Tiise ini'ri erama
to'ya pra to' ena'pi. To' yenu yapai eesenomi'pi
ka'ne' pe. 32 Moropai tilwariri'nikon to' eseurima'pi.
Tiaronya ta'pl: —A'ki, miikiri pe awani ye'nen
eeseurimato'ya uyewankon yeurima ne'tikini
uyeurimaiya'nikon tanne e'ma taawirl. Moropai
Paapa maimu pi' uuri'nikon yeurima'pliya aronne.

33 Moropai inkamoro e'mi'sa'ka'pi ka'ne' pe,
moropai to' witi'pi Jerusalém pona. Miari

teerepamikon pe inkamoro Jesus nenupa'san
11 kaisaronkon emurukuntisa' epori'pi to'ya
tiaronkon pokonpe. 34 Moropai inkamoro
tiaronya ekaremeki'pi to' pi": —Innape
Uyepotorikon e'mi'sa'ka'pi man. Tiise Simdoya
Uyepotorikon era'ma pi' man —ta'pi to'ya.

35 Miriri tipo inkamoro asaki'nankonya 1' e'’ku'sa’
e'ma taawiri tarakkiri'nikon ekaremeki'pi niri to'
pi'. Moropai I' kai'ma Uyepotorikon pe awani
epu'ti tiuya'nikon ekaremeki'pi to'va. Maasa pra
trigo puusa'’ pirikkaiya wenai epu'ti'pl to'ya.

Tinenupa'san Pia Jesus Esenpo
(Mt 28.16-20; Mc 16.14-18; Jo 20.19-23; At 1.6-8)

36 Miriri tinera'ma'pikon ekaremeki to'ya tanne
]esus esenpo'pi to' kore'ta ka'ne' pe. Miikiriya ta'pi
to' pi': —Tiiwanmira e'ti teesewankono'mai pra —
ta'pliya.

37 Mirirl pi' to' wani'pl teesi'ni'se. Teesi'ni'sa'kon
ye'ka pe to' esenumenka'pi ipi' woro'yan kai'ma.
38 Tiise miikirlya ta'pi to' pi: —I' wani' awani
ye'nen eesi'ni'sa'kon miriri? I' wani' awani ye'nen
innape ukupiya'nikon pra aako'mamikon siriri
tipose? 39 A'ki, era'mati maasa uyenya wani a'ta ke
prego yetta'pi. Moropai u'pu era'mati. Moropai
uuri era'mati, uuri miikirl manni'ri uuri. Maasa
uyapitl innape ukupikonpa woro'yan pe pra wani
epu'tikonpa. Maasa pra woro'yan wani pepin tipun
ke, moropai te'pi ke, uurl era'maya'nikon manni'
waranti.

40 Miriri taa tiuya ye'ka pe, tenya moropai ti'pu
yenpo'pliya eramato'pe to'ya kai'ma. 41 Tiise
inkamoroya maasa innape wani kupi pra

awani'pi. Maasa pra kure'ne taatausinpai to'
wani'pi marari pra teesenumenkakon ye'ka pe
Jesus esenposa' pi'. Inkamoro ekaranmapo'pi
Jesusya: —Ayekkarikon ri moro nai annapikon?
—ta'piiya. 42 Moropai inkamoroya moro' puusa'
pia'pi tiri'pl iipia. 43 Milkirlya yapisi'pl moropai
awentamo'ka'pi era'ma to'ya tanne.

44 Miriri tipo ta'piiya to' pi': —Pena akore'tanikon
wani yai eseurima'pi api'nikon ekaremeki'piuya
i' kai'ma uyarakkirl awe'kupi ton pi'. Moisés
kaaretari eseurima'pl upi'. Moropai penaronkon
Paapa maimu ekarememnenan profetayami'
nimenuka'pl eseurima'pi upi'. Moropai Salmos
kaaretari eseurima'pl upi'. Tami'nawiri miriri ta'pi
Paapa maimu yawiri awe'kupi e'pai awani'pi
uyarakkiri ta'pi sa'ri —ta'piiya.

45 Moropai Jesusya Paapa maimu epu'ti
to'va emapu'ti'pl. 46 Moropai ta'pliya: —Mirirl
awe'menukasa’ manni'yva taa milkiri Paapa
nimenka'pi, Iinarima'pl e'taruma'ti pe man
aasamanta pe man. Moropai iteseurinon wei
yal awe'mi'sa'’ka kupl siriri —ta'pliya.  Tipl'ri
eeseurima'pl. 47 —Moropai ini'ri awe'menukasa’
mirlri, itekare esekaremekl pata Kkaisari.
I' kaima imakui'pi tinkupi'plkon rumaka
pemonkonyami'ya ya, Paapaya tliwanmira
to' makui kupi. Tami'nawironkon pi' itekare
ekaremeki e'pai awani. E'mai' pe isara'ti e'pai
awani Jerusalém cidaderi po. 48 Amiri'nikon
wanl miriri ekareme'nenan pe maasa pra
eramasa'ya'nikon ye'nen aasirl. 49 Moropai uuriya
Paapa winipainon yarima kupil siriri. Yarima

tluya ta'pi Paapaya miikirl yarimauya aapia'nikon.
Tilse maasa inimi'ti tari cidade po si'ma merunti
iipi nimi'ti ayesa'’kon pe aako'manto'pe —ta'pi
Jesusya.

Ka' pona Jesus Yanu'nipi'pt Paapaya

(Mc 16.19-20; At 1.9-11)

50 Miriri tipo Jesusya to' yari'pi cidade poi tiaron
pemonkonyami' ko'manto’ Betania itese' pona.
Miari teerepansa'kon pe Jesusya tenya kainumi'pi
kakisiya, moropai —Mori pe ako'manti —ta'pliya
to' pi'. 51 Inkamoro yarakkirl teeseurima ye'ka
peri Jesus atarima'pi to' piapai. Moropai Paapaya
yanu'nipi'pika' pona. 52Inkamoroya yapuri'pl mi-
ari si'ma. Moropai to' enna'po'pi Jerusalém pona
marari pra taatausinpai. 33 Inkamoro ko'mami'pi
miriri tipo epiremanto’ yewl' ta titko'man pe. Miari
si'ma Paapa yapuri'pi to'ya.

